
RHAGAIR

Sefydlwyd Arolygiaeth Gwasanaeth Erlyn y Goron Ei Mawrhydi (HMCPSI) gan Ddeddf
Arolygiaeth Gwasanaeth Erlyn y Goron 2000 fel corff statudol annibynnol. Caiff y Prif
Arolygydd ei benodi gan y Twrnai Cyffredinol ac mae hefyd yn atebol iddo.

Diben HMCPSI yw hyrwyddo gwelliant parhaus o ran effeithlonrwydd, effeithiolrwydd a
thegwch y gwasanaethau erlyn o fewn system cyfiawnder troseddol gydgysylltiedig, drwy
broses o arolygu a gwerthuso; rhoi cyngor; a nodi arfer da. Mae’n gweithio mewn
partneriaeth ag arolygiaethau ac asiantaethau cyfiawnder troseddol eraill, gan gynnwys
Gwasanaeth Erlyn y Goron (CPS) ei hun, ond heb beryglu ei annibyniaeth gadarn.

Mae rhaglen waith HMCPSI yn canolbwyntio’n bennaf ar arolygu unedau busnes o fewn y
CPS – y 42 o Ardaloedd a Chyfarwyddiaethau’r Pencadlysoedd. Yn 2002, cwblhaodd ei
chylch cyntaf o arolygiadau lle yr ymwelodd â 42 o Ardaloedd y CPS ynghyd â’r
Gyfarwyddiaeth Gwaith Achos a Pholisi o fewn Pencadlys y CPS a chyhoeddi adroddiadau
arnynt. Cyflawnwyd swm cyfyngedig o waith ailarolygu hefyd. Yn ystod yr ail gylch hwn o
arolygiadau gwnaed rhai newidiadau sylweddol o ran methodoleg er mwyn gwella
effeithlonrwydd HMCPSI ei hun ac addasu ei brosesau o ran datblygiadau o fewn y CPS a’r
system cyfiawnder troseddol ehangach. Y pedwar prif newid yw: mabwysiadu cylch pedair
blynedd gyda phob Ardal bellach yn derbyn dau ymweliad yn ystod y cyfnod hwnnw, y gallai
un ohonynt fod yn arolygiad canolradd (yn hytrach nag yn llawn); datblygwyd techneg asesu
risg i bennu’r math priodol o arolygiad a’r materion y dylid eu cwmpasu; datblygwyd
fframwaith arolygu yn seiliedig ar yr EFQM (Model Rhagoriaeth Busnes); ac rydym wedi
ymgorffori gofynion i sicrhau bod ein proses arolygu yn cwmpasu pob mater a gynhwysir yn
y templed arolygu a gyhoeddwyd gan y Comisiwn Cydraddoldeb Hiliol. Bydd HMCPSI
hefyd yn defnyddio ystod ehangach o dechnegau ar gyfer casglu tystiolaeth.

Mae’r Llywodraeth wedi cymryd amrywiaeth o fesurau i ddatblygu cydlyniad a gwell
trefniadau cydweithio ymhlith yr asiantaethau cyfiawnder troseddol fel y gall y system gyfan
weithredu mewn dull mwy cyfannol. Mae Trefniadau Gwasanaeth Cyhoeddus rhwng
Trysorlys EM a’r Adrannau perthnasol yn nodi’r disgwyliadau sydd gan y Llywodraeth o’r
system cyfiawnder troseddol ar lefel genedlaethol. Cafodd y fframwaith sy’n rheoli’r system
yn genedlaethol ei ddiwygio’n sylweddol a chaiff hynny ei adlewyrchu gan y broses o sefydlu
Bwrdd Cyfiawnder Troseddol Lleol ymhob un o’r 42 o ardaloedd cyfiawnder troseddol. Yn
ystod yr ail gylch arolygu, bydd HMCPSI yn rhoi mwy o bwyslais eto ar effeithiolrwydd
cyd-berthnasau’r CPS ag asiantaethau cyfiawnder troseddol eraill a’i gyfraniad at waith y Byrddau
newydd hyn. At y diben hwn, bydd HMCPSI hefyd yn gweithio’n agos ag arolygiaethau
cyfiawnder troseddol eraill.

Er y bydd y broses arolygu yn parhau i ganolbwyntio’n sylweddol ar ansawdd y broses o
wneud penderfyniadau ar waith achos ac ymdrin â gwaith achos, bydd yn parhau i ymestyn i
berfformiad y CPS yn gyffredinol. Mae systemau cadarn, dull rheoli da a dull strwythuredig o
fonitro perfformiad bob amser yn sail i waith achos da, parhaus. Er bod adroddiadau yn ein
cylch cyntaf yn tueddu i fynd i’r afael â materion rheoli a materion gweithredol ar wahân i
waith achos, caiff y cysylltiad sylfaenol ei adlewyrchu yn fanylach yn awr drwy’r fframwaith
arolygu sy’n seiliedig ar EFQM. Mae timau arolygu yn cynnwys arolygwyr cyfreithiol,
arolygwyr rheoli busnes ac arolygwyr gwaith achos sy’n gweithio’n agos gyda’i gilydd. Mae
HMCPSI hefyd yn gwahodd aelodau addas, hyddysg o’r cyhoedd a enwebwyd gan
sefydliadau cenedlaethol i ymuno â’r broses fel arolygwyr lleyg. Gwirfoddolwyr di-dâl yw’r



arolygwyr hyn sy’n archwilio’r ffordd y mae’r CPS yn cysylltu â’r cyhoedd, drwy ei ddull o
ymdrin â thystion a dioddefwyr, ei ddulliau cyfathrebu a chysylltu allanol, ei ddull o ymdrin â
chwynion a’r broses o gymhwyso prawf budd y cyhoedd a gynhwysir yn y Cod ar gyfer
Erlynwyr y Goron.

Mae gan HMCPSI swyddfeydd yn Llundain ac yn Efrog. Mae gan y swyddfa yn Llundain
ddau Gr_p sy’n cynnal arolygiadau yng Nghymru, yng Nghanolbarth Lloegr a De Lloegr.
Mae’r Gr_p yn Efrog yn cynnal arolygiadau yng Ngogledd Lloegr. Mae’r ddwy swyddfa yn
cynnal adolygiadau thematig ac arolygiadau ar y cyd gydag arolygiaethau cyfiawnder
troseddol eraill. Ar unrhyw adeg, mae HMCPSI yn debygol o fod yn cynnal chwe arolygiad
yn seiliedig ar ardaloedd neu Gyfarwyddiaethau a dau adolygiad thematig, yn ogystal ag
arolygiadau ar y cyd.

Mae adroddiadau’r Arolygiaeth yn nodi cryfderau ac agweddau ar gyfer gwelliant, yn pwysleisio
arfer da ac yn gwneud argymhellion o ran yr agweddau hynny ar berfformiad y mae angen eu
gwella fwyaf. Ceir y diffiniadau o’r termau hyn yn y rhestr termau yn Atodiad 9.

Yn ystod ail gylch yr arolygiadau, caiff cronfa ddata ei chreu a fydd yn gallu cymharu
perfformiadau Ardaloedd y CPS. Mae’r tabl o ddangosyddion perfformiad allweddol o fewn
yr adroddiad hwn yn gwneud cymariaethau â chyfanswm y data a gasglwyd o’r 15 arolygiad
cyntaf. Mae HMCPSI yn cyfeirio at y ffaith bod yn rhaid bod yn ofalus o hyd er mwyn i
ddarllenwyr allu cymharu perfformiad a ddisgrifir yn yr adroddiad hwn gyda pherfformiad
cyffredinol y CPS yn y cylch cyntaf. Er bod llawer o’r gofynion allweddol yn parhau o hyd ac
yn cael eu profi gan yr un safon, mae cynnwys y sampl ffeiliau wedi newid a gallai hyn olygu
bod cymariaethau o’r fath yn annibynadwy. Am y rheswm hwnnw, nid yw’r adroddiad hwn
yn gwneud cymariaethau â’r cylch cyntaf.

1 CYFLWYNIAD

1.1 Adroddiad Arolygiaeth Gwasanaeth Erlyn y Goron Ei Mawrhydi yw hwn yngl_n â’r
CPS yn Ne Cymru. Mae CPS De Cymru yn gwasasnaethu’r ardal a gwmpesir gan
Heddlu De Cymru. Mae ganddo chwe swyddfa yn Abertawe, Caerdydd, Merthyr
Tudful, Pen-y-bont ar Ogwr a’r Barri. Lleolir Pencadlys yr Ardal yng Nghaerdydd.

1.2 Rhennir busnes yr Ardal yn ôl swyddogaeth rhwng gwaith y llysoedd ynadon a Llys y
Goron. Mae Unedau Cyfiawnder Troseddol (CJU) yn gyfrifol am gynnal yr holl
achsoion yr ymdrinnir â hwy yn y llysoedd ynadon. Mae gan y CJU swyddfeydd yn
Abertawe, Caerdydd, Merthyr Tudful, Pen-y-bont ar Ogwr a’r Barri. Mae Unedau
Treialon yn adolygu ac yn ymdrin ag achosion y mae Llys y Goron yn delio â hwy ac
maent wedi’u lleoli yn Abertawe, Caerdydd a Merthyr Tudful.

1.3 Mae’r Bwrdd Strategol Ardal (ASB) yn cynnwys Prif Erlynydd y Goron (CCP), y
Rheolwr Busnes Ardal (ABM), yr wyth Pennaeth Uned, a Rheolwr Busnes yn yr
Ysgrifenyddiaeth.

1.4 Yn Ionawr 2004, cyflogodd yr Ardal gyfanswm o 201.4 o staff amser llawn. Mae
Ysgrifenyddiaeth yr Ardal yn cynnwys y CCP, ABM a’r hyn sy’n gyfartal â phedwar
aelod o staff arall llawn amser. Mae staff ardal yn cynnwys Cyfreithiwr Gwaith Achos
Arbennig (SCL) a gweithiwr achos lefel B1, gyrrwr faniau a dau aelod o staff storfa
ffeiliau lefel A. Nodir manylion staffio’r uned isod:

UNEDAU TREIALON

Graddfa Caerdydd
Merthyr
Tudful

Abertawe

Lefel E 1 1 1

Lefel D 1 -
1

(neu’r CPS
Uniongyrchol)

Cyfreithwyr Lefel C 6.8 6 3.6

Gweithwyr achos lefel B2 1 1 1

Gweithwyr achos lefel B1 10.5 8 7

Gweithwyr achos Lefel A 12 10 8

CYFANSWM 32.3 26 21.6

UNEDAU CYFIAWNDER TROSEDDOL

Graddfa Y Barri
Pen-y-bont

ar Ogwr Caerdydd
Merthyr
Tudful Abertawe

Lefel E - - 1 - -

Lefel D 1 1 1 1 1

Cyfreithwyr Lefel C 3.6 4 14.4 11 10

DCWs 1 1 2 2 3

Gweithwyr achos
Lefel B1 1 1 3 3 2

Gweithwyr achos
Lefel A 1.8 3 18 12.6 9

CYFANSWM 8.4 10 39.4 29.6 25

Ceir dadansoddiad manwl o drefniadau staffio a strwythur yn Atodiad 2.

1.5 Mae manylion llwyth achos yr Ardal yn y flwyddyn hyd mis Medi 2003 fel a ganlyn:

Categori
Niferoedd yr

ardal

% Ardal o
gyfanswm y

llwyth
achosion

% genedlaethol
o gyfanswm

y llwyth
achosion

Cyngor cyn-cyhuddo i’r heddlu 2,468 4.9% 4.8%

Achosion moduro diannod 20,623 41.0% 36.1%

Achosion diannod eraill 7,310 14.5% 19.1%

Achosion neillfordd neu dditiol 19,559 38.9% 39.3%

Gweithrediadau eraill 371 0.7% 0.6%

CYFANSWM 50,331 100% 100%

1.6 Cafwyd cynnydd o 7.7% yn llwyth achosion y llysoedd ynadon ers yr arolygiad
diwethaf ond mae materion traffig ffordd diannod yn gyfrifol am bron hanner y
cynnydd, sydd bellach yn 41% o gyfanswm llwyth achosion yr Ardal. Mae’r achosion
hyn wedi arwain at faterion sy’n ymwneud â baich gweinyddol, cyflwyno achosion a
dull cofnodi llwyth achosion a dangosyddion perfformiad cywir yr effeithiwyd arnynt.
Rydym yn delio â’r materion hyn yn y penodau perthnasol yn yr adroddiad hwn.

1.7 Mae manylion achosion terfynol Llys y Goron yr Ardal yn y flwyddyn hyd at fis
Medi 2003 fel a ganlyn:

Achosion terfynol Llys y Goron
Niferoedd yn

yr Ardal

% Ardal o
gyfanswm y

llwyth
achosion

% genedlaethol
o gyfanswm

y llwyth
achosion

Achosion ditiol yn unig 1,360 36.4% 31.6%

Troseddau neillffordd 1,417 37.9% 43.9%

Apeliadau yn erbyn collfarn neu
ddedfryd a thraddodi i ddedfryd 960 25.7% 24.4%

CYFANSWM 3,737 100% 100%

1.8 Atodir tabl mwy manwl o lwyth achosion a chanlyniadau achosion o’u cymharu â’r
cyfartaledd cenedlaethol yn Atodiad 3 a cheir tabl o lwyth achosion mewn perthynas
ag adnoddau Ardal yn Atodiad 4. Mae CPS De Cymru (yn debyg i Ardaloedd CPS
eraill) wedi elwa ar gynnydd sylweddol yn ei gyllideb ers ein harolygiad diwethaf er
mwyn hybu perfformiad. O ganlyniad, llwyddodd yr Ardal i recriwtio mwy o staff a
lleihau nifer yr achosion yr ymdrinnir â hwy fesul cyfreithiwr neu weithiwr achos ar
gyfartaledd.

Methodoleg a natur yr arolygiad

1.9 Mae’r broses arolygu yn seiliedig ar y fframwaith arolygu a grynhoir yn Atodiad 1.
Mae dau fath o arolygiad. Mae arolygiad llawn yn ystyried pob agwedd ar
berfformiad Ardal o fewn y fframwaith. Dim ond yr agweddau hynny y mae asesiad
risg a gynhelir yn erbyn yr elfennau allweddol o’r fframwaith arolygu, ac yn arbennig
y canlyniadau perfformiad allweddol, yn nodi bod angen rhoi sylw iddynt, y mae
arolygiad canolradd yn eu hystyried. Mae’r canlyniadau allweddol hyn yn deillio o
ddata perfformiad yr Ardal ei hun, a data perfformiad arall a gesglir o fewn yr ardal
cyfiawnder troseddol lleol.

1.10 Mae’r amser a aeth heibio ers cynnal yr arolygiad diwethaf o berfformiad yn
dylanwadu ar gwmpas yr arolygiad hefyd. Roedd yr asesiad mewn perthynas â CPS
De Cymru hefyd yn defnyddio canfyddiadau o’r arolygiad blaenorol o’r Ardal, y
cyhoeddwyd adroddiad arno ym mis Ionawr 2001. O ganlyniad i’r asesiad risg hwn,
penderfynwyd y byddai’r arolygiad o CPS De Cymru yn arolygiad llawn.

1.11 Gwnaeth ein hadroddiad blaenorol 26 argymhelliad a chwe awgrymiad, yn ogystal â
nodi tair agwedd ar arfer da. Yn ystod yr arolygiad hwn, rydym wedi asesu i ba
raddau y gweithredwyr yr argymhellion a’r awgrymiadau, a cheir crynodeb o hyn yn
Atodiad 5.

1.12 Roedd ein methodoleg yn cyfuno archwiliad o 274 o achosion a derfynwyd rhwng 1
Awst a 31 Hydref 2003 a chyfweliadau gydag aelodau o staff y CPS ar bob lefel.
Derbyniasom dystiolaeth gan ymarferwyr cyfraith droseddol a chynrychiolwyr
asiantaethau cyfiawnder troseddol lleol. Roedd ein sampl ffeiliau yn cynnwys treialon
y llysoedd ynadon a Llys y Goron (boed yn rhyddfarnau neu’n gollfarnau), treialon
sy’n chwalu a rhai aneffeithiol a rhai mathau penodol o achosion. Ceir dadansoddiad
manwl o’n sampl ffeiliau yn Atodiad 6. Ceir rhestr o unigolion y derbyniwyd
sylwadau ganddynt yn Atodiad 7. Arsylwodd y tîm berfformiad eiriolwyr a’r broses o
gyflenwi gwasanaeth yn y llys yn y llysoedd ynadon ac yn Llys y Goron.

1.13 Ymwelodd arolygwyr â’r Ardal rhwng 12 a 23 Ionawr 2004. Mr Roy Ham, a enwebwyd
gan Cymorth i Ddioddefwyr, oedd yr arolygydd lleyg ar gyfer yr arolygiad. Disgrifir
rôl yr arolygydd lleyg yn y Rhagair. Archwiliodd yr arolygydd lleyg ffeiliau a fu’n
destun cwynion gan aelodau o’r cyhoedd ac ystyriodd lythyron a ysgrifennwyd gan
staff Y CPS at ddioddefwyr yn dilyn achos o ostwng neu beidio â pharhau â
chyhuddiad. Yn ogystal, ymwelodd â rhai llysoedd a siaradodd â rhai tystion ar ôl
iddynt roi tystiolaeth. Roedd hyn yn gyfraniad gwerthfawr at y broses arolygu.
Cynhwyswyd safbwyntiau a chanfyddiadau’r arolygydd lleyg yn yr adroddiad cyfan,
yn hytrach na chyflwyno adroddiad ar wahân arnynt. Rhoddodd o’i amser ar sail cwbl
wirfoddol, ac mae’r Prif Arolygydd yn ddiolchgar am ei ymdrech a’i gymorth.

1.14 Nodir diben a nodau’r Arolygiaeth yn Atodiad 8. Ceir rhestr o’r termau a ddefnyddir
yn yr adroddiad hwn yn Atodiad 9.

2 CRYNODEB O GANFYDDIADAU AC ARGYMHELLION YR AROLYGIAD

2.1 Mae canlyniadau gwaith achos yn yr Ardal yn foddhaol ac, mewn llawer o agweddau,
yn well na’r cyfartaledd cenedlaethol. Mae hyn yn arbennig o wir o ran y ffaith bod y
llysoedd ynadon a Llys y Goron yn caniatáu llai o amser i’r erlyniad baratoi achosion
na’r hyn sy’n gyffredin mewn llawer o rannau o’r wlad. O ganlyniad, i ryw raddau,
datgelodd dadansoddiad manwl o achosion unigol yn y sampl ffeiliau ac yn y llys rai
achosion lle y dylai’r CPS fod wedi cymryd camau mwy cadarnhaol yn gynharach ac
mae angen i gyfreithwyr Ardal sicrhau y cynhelir safon uchel o ran gwneud
penderfyniadau drwy fod yn fwy trylwyr wrth ystyried y dystiolaeth ym mhob achos.

2.2 Mae prosesau gwaith achos, ac eithrio’r gyfundrefn deunydd nas defnyddiwyd, yn
gadarn. Mae rhai anghysondebau o ran ymagwedd rhwng yr wyth uned, ond eir i’r
afael â’r rhain drwy set o safonau Ardal a gyhoeddwyd yn ddiweddar.

2.3 Cafodd swm sylweddol o achosion y dylid bod wedi’u traddodi i dreial eu rhyddhau
oherwydd nad oedd yr erlyniad yn barod i fynd yn eu blaen. Bydd angen i’r Ardal
leihau’r nifer hwn, a sicrhau y caiff achosion a ryddhawyd eu hailgychwyn lle y bo’n
briodol.

2.4 Mae proses yr Ardal o gyflawni ei dyletswyddau o ran dadlennu deunydd nas
defnyddiwyd yn wan, o ran y ffaith nad yw erlynwyr yn archwilio’r materion yn
ddigon manwl. Darparwyd hyfforddiant ar draws y rhan fwyaf o unedau, a rhoddwyd
canllawiau manwl i gyfreithwyr yn 2003. Serch hynny, mae angen gwelliannau
sylweddol.

2.5 Mae’r rhai fwyaf o erlynwyr yr erlyniad yn rhoi perfformiad boddhaol ac mae llawer
yn well na’r cyffredin mewn rhai agweddau. Fodd bynnag, cafwyd perfformiad gwael
gan nifer o gyfreithwyr y CPS o ran diffyg gwaith paratoi neu brofiad.

2.6 Roedd y broses o gysylltu â thystion yn dda ar y cyfan, ond yn amrywio rhwng
erlynwyr unigol. Mae presenoldeb Swyddog Datblygu Achos yn Llys Ynadon
Caerdydd i gynorthwyo tystion yn arfer da. Bydd yr Ardal yn cyflwyno gweithdrefn
adborth yn fuan i asesu perfformiad cyffredinol y cwnsler yn Llys y Goron yn gofalu
am dystion er mwyn gwneud gwelliannau.

2.7 Mae strwythur cadarn ar gyfer rheoli perfformiad. Gweithredwyd y cynllun Sicrwydd
Ansawdd Gwaith Achos Cenedlaethol i fonitro perfformiad unigol, ond mae angen
mynd i’r afael ag agweddau anghyson rhwng yr unedau.

2.8 Caiff dulliau staffio a strwythur y sefydliad eu hadolygu’n rheolaidd a gwneir
newidiadau i fodloni gofynion. Rhoddir pwyslais mawr ar ddatblygu staff. Mae
dulliau cyfathrebu o fewn yr Ardal yn dda, gyda chymysgedd o gyfarfodydd rheoli,
technoleg newydd a chyhoeddiadau Ardal yn cael eu defnyddio i sicrhau bod staff yn
ymwybodol o ddigwyddiadau cyfredol. Mae’r strwythur rheoli yn gadarn ac yn
diwallu anghenion lleol. Gweithredwyd y system rheoli achosion CPS newydd
(Compass) ac mae’r Ardal yn gwneud newidiadau a gynlluniwyd i gyd-leoli gyda’r
heddlu ac i baratoi ar gyfer gweithredu’r cynllun cyngor cyn-cyhuddo.

2.9 Mae gan yr Ardal systemau cadarn i fonitro ac i reoli ei gwariant o’r gyllideb, ond
mae angen iddi sicrhau cyfanrwydd ei data gwaith achos, er mwyn sicrhau bod
sylfaen gadarn i’r broses o ddyrannu adnoddau ariannol yn yr Ardal.

Dod â throseddwyr gerbron y llys

2.10 Mae ffigurau ar gyfer y cynnydd canrannol yn nifer y troseddau a ddaw gerbron y llys
yn dangos patrwm sy’n cynyddu. Mae’r targed ar gyfer 31,697 (neu welliant o 5% ar
waelodlin 2001-02). Erbyn mis Ebrill 2003, bu gwelliant o 2.7% ar y gwaelodlin.

Lleihau treialon aneffeithiol

2.11 Cyfrannodd yr Ardal yn llwyddiannus at leihau treialon aneffeithiol yn Llys y Goron,
sydd bellach yn sylweddol well na’r cyfartaledd cenedlaethol. Mae cyfradd y treialon
diannod aneffeithiol hefyd yn well na’r cyfartaledd cenedlaethol. Serch hynny, ceir
achosion o hyd lle y gallai’r erlyniad wneud mwy i osgoi’r canlyniad aneffeithiol.

Achosion sensitif

2.12 Ar y cyfan, ymdrinnir ag achosion sensitif yn briodol. Nododd yr arolygiad thematig
ar y cyd diweddar o’r broses o Ymchwilio i Achosion sy’n Ymwneud â Thrais yn y
Cartref a’u Herlyn sawl agwedd ar berfformiad yr Ardal fel arfer da.

Gwella hyder y cyhoedd

2.13 Mae CPS De Cymru yn gwneud cyfraniad sylweddol a chadarnhaol at y system
cyfiawnder troseddol (CJS) leol. Mae ganddo ymagwedd strategol gadarn tuag at
wella hyder y cyhoedd yn y CJS a’r CPS.

Gwerth am arian

2.14 Ar y cyfan, mae’r Ardal yn rhoi gwerth da am arian oherwydd ei gallu i ymdrin â
gwaith achos o fewn amserlenni byrrach na’r arfer, ei hadolygiadau rheolaidd o’r
broses o leoli staff, ei dull effeithiol o reoli cyllidebau a dull cadarn o reoli
perfformiad. Yr unig beth rydym yn pryderu yn ei gylch yw’r diffyg defnydd o
Eiriolwyr yr Uwch Lys (HCAs) yn Llys y Goron.

Cysylltiad cymunedol

2.15 Ceir cysylltiad cymunedol sylweddol ac effeithiol ar draws yr Ardal.

Materion cydraddoldeb ac amrywiaeth

2.16 Mae’r Ardal yn hybu cydraddoldeb ac amrywiaeth ymhlith ei staff ac mae wedi
gwneud gwaith sylweddol i gysylltu â grwpiau lleiafrifoedd ethnig yn Ne Cymru. Ni
chafwyd tystiolaeth o ragfarn neu gamwahaniaethu wrth gyflenwi gwasanaethau.

Argymhellion

2.17 Gwnawn argymhellion yngl_n â’r camau sydd eu hangen i fynd i’r afael â gwendidau
sylweddol sy’n berthnasol i agweddau pwysig ar berfformiad, y rhoddwn flaenoriaeth
uchel iddynt.

Gwnaethom dri argymhelliad i helpu i wella perfformiad yr Ardal:

1. Dylai’r Ardal wella trylwyredd adolygiadau cychwynnol, i sicrhau y nodir
gwendidau mewn achos ac yr eir i’r afael â hwy cyn gynted â phosibl
(paragraff 4.13).

2. Dylai’r Ardal fynd i’r afael â’r broses o ddeall a gweithredu dyletswyddau
dadlennu’r erlynydd drwy’r cyfarwyddiadau gweithredu ar y cyd diwygiedig
(paragraff 4.32).

3. Mae’n rhaid i’r ABM a’r CCP sicrhau na chaiff gweithrediadau penodedig eu
cynnwys yn ystadegau llwyth achos yr Ardal, ac egluro rôl y CPS mewn
troseddau penodedig yr ymdrinnir â hwy drwy weithrediadau penodedig i’r
heddlu a’r llysoedd ynadon (paragraff 9.5).

Arfer da

2.18 Rydym wedi nodi dwy agwedd ar arfer da, y gellid eu mabwysiadu’n genedlaethol.

1. Agweddau ar ymdrin ag achosion sy’n ymwneud â thrais yn y cartref (paragraff
4.36).

2. Presenoldeb y Swyddog Datblygu Achos yn Llys Ynadon Caerdydd (paragraff
6.4).

3 CANLYNIADAU PERFFORMIAD ALLWEDDOL
Targed 1: Gwella’r broses o weinyddu cyfiawnder drwy gynyddu nifer y troseddau lle y daw’r troseddwyr gerbron y llys i

1.2 miliwn erbyn 2005-06; gyda gwelliant yn holl ardaloedd CJS, cynnydd mwy yn yr ardaloedd sydd â’r
perfformiad gwaethaf, a gostyngiad yn y gyfran o dreialon aneffeithiol.

PERFFORMIAD Y CPS
Targed

Cenedlaethol

2002-2003

Perfformiad
Cenedlaethol
Cylch hyd yn

hyn*

Targed Ardal

2002-2003
Perfformiad

Ardal

GWAITH ACHOS LLYS YR YNADON A’R LLYS IEUENCTID

Cyngor

Penderfyniadau sy’n cydymffurfio â’r prawf tystiolaethol yn y Cod1 - 98.3% - 100%

Penderfyniadau sy’n cydymffurfio â’r prawf budd y cyhoedd yn y Cod1 - 96% - 100%

Adolygiad Cyntaf

Penderfyniadau i fynd rhagddo os bydd yr adolygiad cyntaf yn
cydymffurfio â’r prawf tystiolaethol1 - 98.2% - 100%

Penderfyniadau i fynd rhagddo os bydd yr adolygiad cyntaf yn
cydymffurfio â’r prawf budd y cyhoedd1 99.8% - 100%

Ceisiadau am dystiolaeth/gwybodaeth ychwanegol a wnaed yn
briodol yn ystod yr adolygiad cyntaf1 78.2% - 31.8%

Achosion sy’n dirwyn i ben

Cyfradd dirwyn i ben yr achosion a gwblhawyd (Ffigur Y CPS) - 12.6% - 14.7%

Achosion a ddaeth i ben gydag amseroedd dirwyn i ben prydlon1 - 73.7% - 71.1%

Penderfyniadau i ddirwyn achos i ben a oedd yn cydymffurfio â’r
prawf tystiolaethol1 - 92% - 87.1%

Penderfyniadau i ddirwyn achos i ben a oedd yn cydymffurfio â’r
prawf budd y cyhoedd1 - 98.4% - 76.9 %

Achosion a ddaeth i ben lle y cymerwyd pob cam rhesymol i wneud
cais am dystiolaeth/gwybodaeth ychwanegol1 - 87.1% - 78.1%

Lefel y cyhuddiad

Cyhuddiadau yr oedd angen eu diwygio ac a ddiwygiwyd yn amserol1 72.7% 63.6%

Achosion a aeth ymlaen i dreial neu a gafodd ble euog ar y cyhuddiad cywir1 96.8% 88.9%

Treialon diannod sy’n chwalu neu sy’n aneffeithiol

Treialon sy’n chwalu fel y cofnodwyd gan Y CPS a JPM y llysoedd
ynadon -

(Ebr – Meh 03)
37.9%

39%
(Ebr – Meh 03)

43.0%

Treialon sy’n chwalu mewn sampl ffeiliau y gellid bod wedi eu hosgoi
drwy gamau gweithredu gan y CPS1 - 22.4% - 4 allan o 6

Treialon aneffeithiol fel y cofnodwyd gan y CPS a JPM y llysoedd
ynadon -

(Ebr – Meh 03)
29.4%

26%
(Ebr – Meh 03)

25.9%

Treialon aneffeithiol yn y sampl ffeiliau y gellid bod wedi eu hosgoi
drwy gamau gweithredu gan y CPS - 4 1 allan o 7

Treial diannod

Cyfradd ryddfarnu yn y llysoedd ynadon  (% o derfyniadau) – ffigur y CPS - 1.8% - 1.4%

Penderfyniadau i fynd ymlaen i dreial sy’n cydymffurfio â’r prawf
tystiolaethol1 - 94.8% - 97.8%

Penderfyniadau i fynd ymlaen i dreial diannod sy’n cydymffurfio â’r
prawf budd y cyhoedd1 - 99.5% - 100%

Achosion ag adolygiad treial diannod amserol1 - 77.3% - 87.1%

Ceisiadau am dystiolaeth/gwybodaeth ychwanegol a wnaed yn
briodol yn yr adolygiad treial diannod1 - 72.5% - 47.1%

Dim achosion i’w cyflwyno lle yr oedd y canlyniad yn rhagweladwy,
ac y gallai’r CPS fod wedi gwneud mwy i osgoi’r canlyniad1 - 51.3% - 5 allan o 6

PERFFORMIAD Y CPS
Targed

Cenedlaethol

2002-2003

Perfformiad
Cenedlaethol
Cylch hyd yn

hyn*

Targed Ardal

2002-2003
Perfformiad

Ardal

GWAITH ACHOS LLYS Y GORON

Traddodi a chyflwyno papurau erlyn

Achosion ag adolygiad amserol cyn traddodi, neu’r broses o
gyflwyno achos yr erlyniad mewn achosion a “ddanfonwyd”1 - 80.3% - 84%

Penderfyniadau i fynd ymlaen ar y cam traddoddi/cyflwyno papurau
erlyn a oedd yn cydymffurfio â’r prawf tystiolaethol yn y Cod ar
gyfer Erlynwyr y Goron1

- 96.3% - 97.7%

Penderfyniadau i fynd ymlaen ar y cam traddodi/cyflwyno papurau
erlyn a oedd yn cydymffurfio â’r prawf budd y cyhoedd yn y Cod ar
gyfer Erlynwyr y Goron1

- 99.8% - 100%

Ceisiadau ar gyfer tystiolaeth/gwybodaeth ychwanegol a wnaed yn
briodol ar gam traddodi/cyflwyno’r adolygiad o achos yr erlyniad1 - 87.9% - 67.1%

Adolygiad parhaus amserol a chywir yn dilyn traddodi - 83.4% - 80.5%

Achosion lle y cyflwynwyd  papurau traddodi yn amserol i’r
amddiffyniad 80%

79.2%
86.8% 3

-
66.3% 1

96.8% 2

Achosion lle y darparwyd cyfarwyddiadau yn amserol i’r cwnsler 84%
84.3%

85.9% 3
-

98% 1

97.5% 2

Cyfarwyddiadau i’r cwnsler a oedd yn foddhaol1 - 62.7% - 62.5%

Treialon sy’n chwalu ac sy’n aneffeithiol

Treialon sy’n chwalu fel y cofnodwyd gan y CPS a JPM Llys y
Goron -

(Ebr - Hyd 03)
38%

-
(Ebr - Hyd 03)

36.8%

Treialon sy’n chwalu y gellid bod wedi eu hosgoi drwy gamau
gweithredu gan y CPS1 - 23.4% - 1 allan o 6

Treialon aneffeithiol fel y cofnodwyd gan y CPS a JPM Llys y Goron -
(Ebr – Hyd 03)

22.2%
12.3%

(Ebr – Hyd 03)
11.5%

Treialon aneffeithiol lle y gallai camau gweithredu gan y CPS fod
wedi osgoi gohiriad1 - - 4 - 2 allan o 6

Lefel y cyhuddiad

Cyhuddiadau yr oedd angen eu diwygio ac a ddiwygiwyd yn amserol1 85.6% 71.4%

Ditiadiau yr oedd angen eu diwygio1 27.9% 23.6%

Achosion a aeth ymlaen i dreial neu a gafodd  ble euog ar y cyhuddiad
cywir 1 97.9% 92.9%

Rhyddfarnau a orchmynnwyd gan Farnwr (JOA)  ac a
rhyddfarnau a gyfarwyddwyd gan Farnwr (JDA)

JOA/JDA lle yr oedd y canlyniad yn rhagweladwy, a lle y dylai’r CPS
fod wedi gwneud mwy i osgoi’r canlyniad1 - 20.7% - 24.2%

Treialon

Cyfradd ryddfarnu yn Llys y Goron (% o’r holl derfyniadau ac eithrio
JOA, apeliadau/traddodebau ar gyfer dedfryd a dileu gwarantau) 2 - 10.1% - 9.3%

CULHAU’R BWLCH CYFIAWNDER

Canran a ddaeth gerbron y llys yn erbyn y gwaelodlin ar gyfer 2001-
02 fel y cofnodwyd gan y JPIT

+4.5%
(o Feh 03)

+2.7%
(o Ebr 03)

1 fel yr aseswyd gan HMCPSI o’r archwiliad o’r sampl ffeiliau yn ystod yr arolygiad
2 hunan-asesiad gan yr Ardal
3 ffigur a gasglwyd yn genedlaethol yn seiliedig ar ffurflenni hunan-asesu Ardal
4 nifer annigonol o ffeiliau i ddarparu data dibynadwy

* perfformiad Ardaloedd a arolygwyd yng nghylch arolygu 2002-2004 ar gyfartaledd yn seiliedig ar sampl o achosion a archwiliwyd ac
arsylwadau yn y llys hyd at 30 Medi 2003

Targed 2: Gwella lefel hyder y cyhoedd yn y system cyfiawnder troseddol, gan gynnwys hyder cymunedau lleiafrifoedd
ethnig, a chynyddu bodlonrwydd dioddefwyr a thystion yn flynyddol, tra’n parchu hawliau diffynyddion.

PERFFORMIAD Y CPS
Targed

Cenedlaethol

2002-2003

Perfformiad
Cenedlaethol
Cylch hyd yn

hyn*

Targed Ardal

2002-2003
Perfformiad

Ardal

GWAITH ACHOS LLYS YR YNADON A’R LLYS IEUENCTID

Dadleniad

Achosion lle yr ymdriniwyd â dadleniad sylfaenol yn briodol1 72.8% 42.5%

Achosion lle yr ymdriniwyd â dadleniad eilaidd yn briodol1 60%  0 allan o 2

Gofal tystion

Treialon lle y gwnaed defnydd priodol o S9 CJA 1967 1 97.7% 84.9%

Treialon lle y gwnaed defnydd priodol o fesurau gofal tystion1 83.3% 0 allan o 1

GWAITH ACHOS LLYS Y GORON

Dadleniad

Achosion lle yr ymdriniwyd â dadleniad sylfaenol yn briodol1 85.9% 62.5%

Achosion lle yr ymdriniwyd â dadleniad eilaidd yn briodol1 59.8% 26.3%

Gofal tystion

Treilaon lle y gwnaed defnydd priodol o gyflwyno tystion yn
raddol/wrth gefn1 85% 81.8%

Treialon lle y gwnaed defnydd priodol o’r mesurau gofal tystion1 91% 82.4%

LLYS YR YNADON A LLYS Y GORON

Terfynau amser yn y ddalfa

Achosion mewn sampl lle y cyfrifwyd y dyddiadau dod i ben yn
gywir - 92.5% - 100%

MATERION ERAILL

Talu costau tystion

Talu costau tystion o fewn 10 diwrnod i dderbyn y cais2 100% 99.3% - 100%

Ymdrin â chwynion

Cwynion yr ymatebwyd iddynt o fewn 10 diwrnod2 94% 85.4% - 90.9%

Ymrwymiad siarter dinasyddion

Gohebiaeth AS yr ymatebwyd iddi o fewn 15 diwrnod2 100% 91.8% Dd/G 85.7%

Gwella cynhyrchiant

Lleihau cyfradd absenoldeb oherwydd salwch fesul aelod o staff 10.6 diwrnod
(2001)

8.5 diwrnod
(2001)

10.9 diwrnod
(2001)

 10.7 diwrnod
(2001)

AGWEDDAU ERAILL AR BERFFORMIAD Y CPS

Mesurau Perfformiad Cyfiawnder i’r Ifanc CJS (a rennir rhwng
y Swyddfa Gartref, yr Adran Materion Cyfansoddiadol (LCD yn
flaenorol) a’r CPS)

I haneru’r amser o arestiad i ddedfryd ar gyfer troseddwyr ifanc
parhaus o 142 i 71 diwrnod erbyn 31 Mawrth 2002 71 diwrnod

66 diwrnod
(Awst – Hyd 03)

71 diwrnod
60 diwrnod

(Awst – Hyd 03)

1 fel yr aseswyd gan HMCPSI o’r archwiliad o’r sampl ffeiliau yn ystod yr arolygiad
2 hunan-asesiad gan yr Ardal

* perfformiad ardaloedd a arolygwyd yng nghylch arolygu 2002-2004 ar gyfartaledd yn seiliedig ar sampl o achosion a archwiliwyd ac
arsylwadau yn y llys hyd at 30 Medi 2003

Sylwebaeth

3.1 Mae’r cyfraddau rhyddfarnu a chyfraddau’r treialon aneffeithiol yn y llysoedd ynadon
a Llysoedd y Goron; cyfraddau’r treialon sy’n chwalu yn Llys y Goron; a’r amser a
gymerir ar gyfartaledd i ymdrin â throseddwyr ifanc parhaus yn sylweddol well na’r
cyfartaledd cenedlaethol. Dyma’r agweddau cadarnhaol ar berfformiad gwaith achos
yr Ardal.

3.2 Nid yw trylwyredd ac amseroldeb rhai adolygiadau, penderfyniadau i beidio â
pharhau ag achosion a dadlennu deunydd nas defnyddiwyd cystal.

Cyngor i’r heddlu

3.3 Archwiliasom 20 o achosion lle yr oedd yr heddlu wedi ceisio cyngor gan yr heddlu.
Roedd yr holl benderfyniadau yn cydymffurfio â’r profion tystiolaethol a budd y
cyhoedd yn y Cod ar gyfer Erlynwyr y Goron.

Ansawdd y broses o wneud penderfyniadau

3.4 Cymhwyswyd y prawf tystiolaethol yn y Cod yn ystod yr adolygiad cychwynnol ym
mhob achos. Fodd bynnag, ni cheisiwyd tystiolaeth neu wybodaeth ychwanegol lle yr
oedd yn briodol mewn cyfradd llawer uwch na’r cyffredin yn y cylch hyd yn hyn.

Adolygiad parhaus

3.5 Mae cyfradd ryddfarnu’r Ardal yn y llysoedd ynadon yn well na’r cyfartaledd
cenedlaethol, ond mae angen gwella trylwyredd adolygiadau parhaus. Yn ein
harchwiliad o ffeiliau, cymhwyswyd y prawf tystiolaethol yn gywir mewn 97.8% o
achosion yn ystod yr adolygiad o dreialon diannod,  a chymhwyswyd y prawf budd y
cyhoedd yn gywir mewn 100% o adolygiadau o dreialon diannod. Mae’r rhain
ychydig yn uwch na’r perfformiad cenedlaethol, ond eto, dylid bod wedi gofyn am
dystiolaeth neu wybodaeth ychwanegol gan yr heddlu mewn llawer mwy o achosion.
Mae’r canfyddiadau hyn, ynghyd â chyfradd uchel o dreialon sy’n chwalu a nifer yr
achosion sy’n dirwyn i ben yn hwyr (gweler paragraffau 4.14 a 4.15) yn nodi nad
aethpwyd i’r afael â materion tystiolaethol sylfaenol cyn y treial. Pan ddaethant i’r
amlwg ar ddyddiad y treial, daeth achosion i ben neu ymdriniwyd â hwy drwy roi
pleon euog i droseddau llai.

3.6 Roedd ansawdd adolygiadau pan baratowyd achosion ar gyfer Llys y Goron yn well.
Roedd perfformiad yr Ardal unwaith eto yn well na’r cyfartaledd cenedlaethol, ond
unwaith eto, ni cheisiwyd tystiolaeth neu wybodaeth ychwanegol. Mae’r rhan fwyaf
o’r achosion sydd wedi methu o ganlyniad i’r ffaith nad yw’r cyfreithwyr sy’n
adolygu yn mynd i’r afael â manylion yr achos ac nid ydynt yn cymryd camau a allai
atgyfnerthu’r achos neu osgoi methiannau o ran tystion.

Agweddau i’w gwella

* Ansawdd adolygiad parhaus.

Achosion sy’n dirwyn i ben

3.7 Mae cyfradd dirwyn i ben yr Ardal ar gyfer y flwyddyn yn gorffen Medi 2003, sef
14.7%, yn uwch na’r cyfartaledd cenedlaethol, sef 12.5%. Cred rheolwyr ardal y bydd
penderfyniadau gan gyfreithwyr y CPS yn ystod y cam cyn-cyhuddo (gweler paragraff
4.7) yn gostwng hyn yn sylweddol. Fodd bynnag, bydd angen monitro ansawdd y
penderfyniadau hynny i beidio â chyhuddo yng ngoleuni ein canfyddiadau ar ansawdd
penderfyniadau i ddirwyn achosion i ben. Roedd y penderfyniad i ddirwyn achosion i
ben yn cydymffurfio â’r prawf tystiolaethol mewn 27 allan o 31 o achosion (87.1% o
gymharu â’r cyfartaledd cenedlaethol sef 92%) ac roedd y penderfyniad i ddirwyn
achosion i ben ar sail budd y cyhoedd yn gywir mewn deg allan o 13 o achosion
perthnasol (76.9% o gymharu â’r cyfartaledd cenedlaethol sef 98.4%). Mae amseroldeb
achosion sy’n dirwyn i ben yn achosi pryder, oherwydd bod swm sylweddol o
achosion a ddaeth i ben wedi digwydd mor hwyr â dyddiad y treial.

Lefel y cyhuddiad

3.8 Roedd dethol y lefel gywir o gyhuddiad yn broblem yn yr adroddiad diwethaf. Mae’r
broblem hon yn parhau, gyda 88.9% o achosion yn mynd ymlaen i dreial neu ble euog
yn y llysoedd ynadon ar y lefel gywir o gyhuddiad. Mae troseddau’n ymwneud â
thrais yn broblem sylweddol yn Ne Cymru, ond roedd yn glir bod troseddwyr yn aml
yn cael eu cyhuddo o drosedd mwy difrifol na’r trosedd hwnnw a awgrymwyd gan y
safonau cyhuddo cenedlaethol, ac mae’r CPS yn tueddu i fod yn araf wrth benderfynu
ar y cyhuddiad cywir.

3.9 Mae gor-gyhuddo hefyd yn broblem o ran achosion yn Llys y Goron a danfonwyd
nifer sylweddol o achosion i Lys y Goron fel troseddau ditiol yn unig, pan dylid bod
wedi ymdrin â hwy fel troseddau neillffordd. Gellir gwella’r amser a gymerir i
ddiwygio cyhuddiadau, ac roedd canran yr achosion a aeth ymlaen i gael eu cwblhau
ar y lefel gywir o gyhuddiad yn sylweddol is na’r cyfartaledd cenedlaethol.

3.10 Derbyniasom rywfaint o dystiolaeth bod cyfradd uchel o gyhuddiadau ar gyfer
troseddau ieuenctid, yn hytrach na defnyddio rhybuddion terfynol. Bydd arbenigwyr
ieuenctid y CPS am gysylltu â’r heddlu yngl_n â hyn.

Treialon aneffeithiol

3.11 25.9% yw cyfradd y treialon aneffeithiol yn y llysoedd ynadon, a 11.5% yn Llys y
Goron. Mae’r rhain yn well na’r priod gyfartaleddau cenedlaethol.

Troseddwyr ifanc parhaus

3.12 Mae’r Ardal wedi perfformio’n dda iawn yn gyson wrth ddatrys achosion a oedd yn
ymwneud â throseddwyr ifanc parhaus yn gyflym. Cymerodd yr achosion a ddaeth i
ben rhwng mis Awst a Hydref 2003 60 o ddiwrnodau ar gyfartaledd yn erbyn y targed
cenedlaethol o 71 o ddiwrnodau. Roedd hyn yn well na’r perfformiad cenedlaethol.
Mae’n gadarnhaol hefyd bod pob achos ieuenctid yn cael ei gyflymu.

Troseddwyr parhaus

3.13 Yn debyg i’r rhan fwyaf o ardaloedd cyfiawnder troseddol, nid yw’r ffigur hwn yn
cael ei gyflawni i raddau helaeth yn ôl data olrhain achosion yr Ardal. Mae angen i’r
Ardal ddadansoddi pa mor gynhwysfawr yw’r broses o fewnbynnu data gan yr heddlu
a gwaith terfynu gan y CPS.

Achosion sensitif

3.14 Ar y cyfan, ymdrinnir ag achosion sensitif yn briodol.

Canlyniadau gwrthwynebus

3.15 Canfu ynadon nad oedd achos i’w gyflwyno mewn 45 o achosion yn ystod y
flwyddyn yn gorffen Medi 2003, sef hanner y gyfradd genedlaethol. Yn Llys y Goron,
roedd perfformiad yr Ardal yn agos i’r cyfartaledd cenedlaethol ac ni ddatblygwyd
16.4% o achosion o gymharu â 14.2% yn genedlaethol, a 1.7% o ryddfarnau wedi’u
cyfeirio gan farnwr o gymharu ag 1.8% yn genedlaethol. Roedd y rhan fwyaf o’r
achosion gwrthwynebus yn Llys y Goron o ganlyniad i’r ffaith na ddatblygwyd yr
achos gan yr erlyniad ar ôl iddo gael ei draddodi neu ei ddanfon i Lys y Goron.

3.16 Roedd canran yr achosion lle yr oedd y canlyniad gwrthwynebus yn rhagweladwy ac
y gallai’r CPS fod wedi gwneud mwy i osgoi’r canlyniad yn uwch na’r cyfartaledd
cenedlaethol. Mae hwn yn ffactor arall sy’n ategu ein pryder yngl_n ag effeithiolrwydd
adolygiadau parhaus.

Dadleniad

3.17 Yn yr arolygiad diwethaf, nodwyd bod dadlennu deunydd nas defnyddiwyd yn
agwedd i’w gwella. Ar ôl archwilio’r sampl ffeiliau, canfuwyd bod y sefyllfa yn
parhau yn anfoddhaol.

4 GWAITH ACHOS

GOFYNIAD ALLWEDDOL: DYLAI’R ARDAL GYNLLUNIO, RHEOLI A GWELLA EI PHROSESAU

GWAITH ACHOS ER MWYN DARPARU PERFFORMIAD ALLWEDDOL, A CHANLYNIADAU

I GWSMERIAID A’R GYMDEITHAS, I SICRHAU BOD YR HOLL BROSESAU YN RHYDD O

RAGFARN A CHAMWAHANIAETHU, AC I ATEGU POLISI A STRATEGAETH

Trosolwg

4.1 Mae canlyniadau gwaith achos yn tueddu i fod yn ffafriol, ond canfuom enghreifftiau
lle y nodwyd materion tystiolaethol anodd yn hwyr, neu ni nodwyd hwy o gwbl. Mae
hyn wedi arwain at nifer o achosion a wnaeth ddirwyn i ben yn hwyr ynghyd â lleihau
cyhuddiadau ar ddyddiad y treial yn y llysoedd ynadon. Canfuom enghreifftiau tebyg
yn Llys y Goron, er bod perfformiad mewn perthynas â threialon sy’n chwalu neu rai
aneffeithiol yn Llys y Goron wedi gwella ac yn well na’r perfformiad cenedlaethol ar
gyfartaledd.

4.2 Nid ymdriniwyd â’r broses o ddadlennu deunydd nas defnyddiwyd yn dda. Nodwyd y
mater yn yr arolygiad diwethaf ac mae perfformiad yr Ardal yn parhau yn anfoddhaol.

4.3 Mae prosesau gweinyddol wedi datblygu yn unol â chyd-leoli. Mae’r rhan fwyaf o’r
unedau yn perfformio yn foddhaol, ond mae angen mynd i’r afael ag ôl-groniadau
ysbeidiol wrth ymdrin â’r post a therfynu achosion. Cred arolygwyr mai ffactor
allweddol sy’n cyfrannu at hyn yw’r ffaith bod y CPS yn ymdrin â throseddau penodedig
yn ddiangen.

4.4 Ymdrinnir ag achosion sensitif yn briodol ac mae ansawdd y broses o wneud
penderfyniadau yn yr achosion hyn yn dda ar y cyfan.

Cyngor i’r heddlu

SAFON: DYLAI CEISIADAU AM GYNGOR FOD YN BRIODOL, A DYLID YMDRIN Â HWY

MEWN FFORDD AMSEROL SY’N UNOL Â PHROFION COD A PHOLISI’R CPS, A DYLAI’R

CYNGOR FOD YN RHYDD O RAGFARN A CHAMWAHANIAETHU

4.5 Roedd ansawdd, amseroldeb a chofnodi cyngor yn gywir yn faterion a godwyd yn
adroddiad yr arolygiad diwethaf. Ar ôl ystyried y ffeiliau cyngor o fewn ein sampl,
canfuwyd bod 100% yn cydymffurfio â’r prawf tystiolaethol yn y Cod ar gyfer
Erlynwyr y Goron, yn erbyn 98.3% yn genedlaethol yn y cylch arolygu presennol mor
belled, a bod y prawf budd y cyhoedd wedi’i gymhwyso’n gywir yn y ddau achos
cymwys. Mewn dau achos pellach, tra bod y cyngor a roddwyd i beidio â pharhau yn
gywir yn sylfaenol, roedd y rhesymeg a oedd yn sail i’r penderfyniadau yn mynd i’r
afael â’r materion anghywir.

4.6 Yn ein sampl ffeiliau, anfonwyd cyngor i’r heddlu o fewn y targed 14 dydd y
cytunwyd arno yn genedlaethol mewn 13 allan o 18 o achosion (72.3%). Mae hyn yn
welliant sylweddol ar yr arolygiad diwethaf, lle dim ond 30% o gyngor a roddwyd o
fewn y targed amseroldeb.

4.7 Roedd ein sampl ffeiliau ehangach yn cynnwys llawer o achosion difrifol a fyddai
wedi elwa ar gael cyngor cyn cyhuddo, ond ni cheisiwyd y cyngor hwn. Mae cynllun
cyhuddo cysgodol, lle y caiff mathau penodol o droseddau eu cyflwyno i’r CPS cyn
cyhuddo er mwyn cael cyngor, wedi’i weithredu mewn rhannau o’r Ardal.  Yn adran
Tredelerch yng Nghaerdydd, lle y mae swyddogion yn trafod achosion yn uniongyrchol
gyda’r erlynydd dyletswydd yng ngorsaf yr heddlu, mae’r erlynydd hefyd yn delio â
phob cais ysgrifenedig ffurfiol am gyngor. Arsylwyd y ganolfan gyhuddo hon
gennym a chanfuwyd ei bod yn gweithio’n dda. Ni fu’r cynllun ar waith yn ddigon hir
i allu mesur ei effeithiolrwydd, ond mae llawer o swyddogion yr heddlu wedi rhoi
ymatebion ffafriol.

Achosion sy’n barod i fynd rhagddynt ar ddyddiad cyntaf y gwrandawiad

SAFON: DYLAI PROSESAU’R CPS/YR HEDDLU AR Y CYD  SICRHAU BOD ACHOSION YN

BAROD I FYND RHAGDDYNT AR DDYDDIAD CYNTAF Y GWRANDAWIAD A BOD

PENDERFYNIADAU GWAITH ACHOS YN ADLEWYRCHU’R DDYLETSWYDD GYFFREDINOL

O DAN Y CYNLLUN CYDRADDOLDEB HILIOL (H.Y . I DDILEU CAMWAHANIAETHU

ANGHYFREITHLON, HYRWYDDO CYFLE CYFARTAL A HYRWYDDO CYSYLLTIADAU DA

RHWNG PERSONAU O GRWPIAU HILIOL GWAHANOL)

4.8 Mae’r prosesau ar gyfer gwrandawiadau gweinyddol cynnar (EAH) a gwrandawiadau
cyntaf cynnar (EFH) yn y llysoedd ynadon yn gweithio’n dda. Darperir ffeiliau sy’n
ddyledus yn y llys y diwrnod canlynol i gyfreithwyr a Gweithwyr Achos Penodedig
(DCW) sy’n eu hadolygu.

4.9 Mae’n amlwg o’n sampl ffeiliau ac o dystiolaeth arall bod ansawdd ac amseroldeb
ffeiliau’r heddlu yn gallu rhwystro achosion rhag mynd rhagddynt. Gallai hyn
ymwneud ag anawsterau wrth gael tystiolaeth feddygol neu dystiolaeth fideo, ond
weithiau mae’n fwy sylfaenol ac mae’n ymwneud ag ansawdd ymchwiliad yr heddlu.
Mae’r heddlu a’r CPS yn gweithio i ail-rymuso’r broses o reoli perfformiad ar y cyd
(JPM) (gweler paragraff 4.47).

Ceisiadau am fechnïaeth/cadwraeth

SAFON: DYLAI PROSESAU’R CPS/YR HEDDLU AR Y CYD SICRHAU Y GWNEIR CEISIADAU

HYDDYSG A PHRIODOL AM FECHNÏAETH/CADWRAETH A BOD PENDERFYNIADAU

GWAITH ACHOS YN ADLEWYRCHU’R DDYLETSWYDD GYFFREDINOL O RAN Y

CYNLLUN CYDRADDOLDEB HILIOL

4.10 Mae erlynwyr yn cyflwyno sylwadau priodol ar fechnïaeth yn y llysoedd ynadon yn
ogystal ag yn Llys y Goron.

Achosion sy’n dirwyn i ben yn y llysoedd ynadon

SAFON: DYLAI  PROSESAU ARDAL SICRHAU BOD ACHOSION SY’N DIRWYN I BEN YN Y

LLYSOEDD YNADON NEU YN LLYS Y GORON YN SEILIEDIG AR YR HOLL WYBODAETH

SYDD AR GAEL AC YN AMSEROL

4.11 Mae cyfradd yr achosion sy’n dirwyn i ben, sef 14.7%, yn uwch na’r cyfartaledd
cenedlaethol (12.6%). Priodolwyd rhywfaint o hyn i ansawdd ffeiliau’r heddlu ac i
faterion a oedd yn deillio o rai achosion traffig ffordd.

4.12 Gellir gwella amseroldeb penderfyniadau hefyd. Ymhlith y ffeiliau a archwiliwyd
gennym, gellid bod wedi gwneud 71.1% o’r penderfyniadau i ddirwyn achosion i ben
yn gynharach. Yn arbennig, digwyddodd naw o’r 39 o achosion o ddirwyn i ben ar
ddyddiad y treial.

Agweddau i’w gwella

* Amseroldeb ac ansawdd penderfyniadau i ddirwyn achosion i ben.

Paratoi treialon diannod

SAFON: DYLAI PROSES Y TREIALON DIANNOD ARDAL SICRHAU BOD Y PTR (OS OES UN

YN BODOLI) A DYDDIAD Y TREIAL YN WRANDAWIADAU EFFEITHIOL, AC Y GWNEIR

UNRHYW BENDERFYNIADAU AR DDERBYNIOLDEB PLEON NEU GYHUDDIADAU AMGEN

YN UNOL Â PHROFION COD A PHOLISI’R CPS, A’U BOD YN RHYDD O RAGFARN A

CHAMWAHANIAETHU

4.13 Mae’n rhaid mynd i’r afael â gwallau yn ffeiliau’r heddlu cyn gynted â phosibl er
mwyn osgoi achosion o oedi wrth baratoi treialon. Noda ein sampl o ffeiliau fod
diffygion yn ffeiliau’r heddlu yn aml yn amlwg yn yr adolygiad cychwynnol, ond nid
yw erlynwyr bob amser yn sicrhau eu bod yn gofyn i’r heddlu gymryd camau unioni
ar y cam hwnnw.

ARGYMHELLIAD

* Dylai’r Ardal wella trylwyredd adolygiadau cychwynnol, i sicrhau
y caiff gwenidiau mewn achos eu nodi ac yr eir i’r afael â hwy cyn
gynted â phosibl.

4.14 Roedd cyfraddau treialon sy’n chwalu a threialon aneffeithiol yn uchel yn ystod yr
arolygiad diwethaf ac mae’r Ardal wedi gweithio gyda’i phartneriaid CJS i fynd i’r
afael â hwy drwy geisio gwneud adolygiadau cyn-treialon (PTR) yn fwy effeithiol. Bu
gwelliant yng nghyfradd y treialon aneffeithiol, sydd bellach yn well na’r cyfartaledd
cenedlaethol, ond mae cyfradd y treialon sy’n chwalu, sef 43.2% yn uchel o gymharu
â’r cyfartaledd cenedlaethol sef 37.9%.

4.15 Archwiliwyd chwe threial gennym a arweiniodd at bleon euog ar y dyddiad a
bennwyd ar gyfer treial. Gellid bod wedi osgoi pedwar ohonynt pe bai’r CPS wedi
bod yn fwy realistig yn gynharach ac wedi derbyn bod troseddau llai difrifol yn fwy
priodol.

4.16 Mae gan CJU Caerdydd dîm PTR ymrwymedig sy’n cymryd achos drosodd unwaith y
nodir ple dieuog. Yn gyffredinol, roedd gan erlynwyr mewn PTR wybodaeth dda o’r
achosion yr oeddent yn ymdrin â hwy. Fodd bynnag, mae’n bosibl y cyfyngir ar eu
cyfraniad gan y nifer fawr o achosion a restrwyd mewn llys PTR, oherwydd nad yw’r
amser a ganiateir ar gyfer pob achos yn annog datrysiad. O gofio nifer yr achosion

sy’n chwalu a’r rhai sy’n dirwyn i ben yn hwyr, mae angen i’r Ardal gadarnhau a
yw’r diffyg ffeil lawn yn PTR yn atal penderfyniad amserol rhag cael ei wneud.
Mae’r broses gwneud penderfyniadau ddeuol, wrth gwrs, yn dyblygu ymdrech. Mae’r
mater hwn yn gofyn am fwy o sylw gan reolwyr.

4.17 Penodwyd Swyddogion Datblygu Achos (CPO) i’r holl CJU. Maent yn cysylltu
gyda’u cydweithwyr yn y llysoedd ynadon i wirio PTR a pharodrwydd ar gyfer
treialon. Canfuom ddyhead gwirioneddol i weithio gyda’i gilydd i wella’r broses o
ddatblygu achosion. Yn Llys Ynadon Caerdydd, mae’r CPO hefyd yn mynychu’r llys
i ddelio’n uniongyrchol â thystion ac i ddatrys unrhyw broblemau ar ddiwrnod y
treial.

Agweddau i’w gwella

* Cyfradd y treialon sy’n chwalu yn y llysoedd ynadon.

Traddodi a pharatoi achosion yn Llys y Goron

SAFON: DYLAI PROSESAU’R ARDAL AR GYFER ACHOSION A “DDANFONWYD” NEU A

DRADDODWYD I DREIAL I LYS Y GORON SICRHAU BOD:

A) Y BROSES O GYFLWYNO ACHOS YR ERLYNIAD I’R AMDDIFFYNIAD YN DIGWYDD O

FEWN CYFNODAU AMSER Y CYTUNWYD ARNYNT CYN TRADDODI/PDH;

B) YR ERLYNIAD WEDI CYMRYD YR HOLL GAMAU ANGENRHEIDIOL I WNEUD Y PDH

A DYDDIAD Y TREIAL YN EFFEITHIOL;

C) YR ERLYNYDD WEDI’I GYFARWYDDO’N LLAWN

4.18 Ar draws yr Ardal, mae cyfreithwyr yn penderfynu ar gynnwys traddodebau a
bwndelau adran 51 ac mae staff gweinyddol yn eu rhoi at ei gilydd i’w cyflwyno. Nid
yw gweithwyr achos yn cymryd rhan tan ar ôl y traddodi/cyflwyno. Credwn y gall
achosion Llys y Goron elwa ar weithwyr achos yn cymhwyso eu profiad i baratoi
achosion. Mae hwn yn fater i’r rheolwyr ei ystyried.

4.19 Roedd y broses o gyflwyno papurau traddodi yn amserol mewn 66.3% o achosion yn
ein sampl ffeiliau. Mae hyn yn is na pherfformiad cenedlaethol yn y cylch hyd yn
hyn. Ceir oedi hefyd mewn achosion a ddanfonir o dan ddarpariaethau adran 51 y
Ddeddf Trosedd ac Anhrefn. Yr esboniad a roddir yn fwyaf aml yw amseroldeb ac
ansawdd ffeiliau’r heddlu. Nodwyd ym mharagraff 4.9 bod angen i’r ymdrech i wella
perfformiad yr heddlu ar gyfer ffeiliau treialon diannod gael ei ategu gan ymdrech gan
gyfreithwyr i fod yn fwy proactif ar gam cynharach. Mae’r un peth yn wir am ffeiliau
traddodi. Yn y rhan fwyaf o achosion yn ein sampl, nid yw cais am ffeil traddodi yn
nodi’r wybodaeth bellach y dylid ei chynnwys, hyd yn oed lle yr oedd bylchau amlwg
yn yr achos. Mae hyn yn gofyn am sylw gan reolwyr, gan gofio’r ffaith bod y
llysoedd ynadon a Llys y Goron yn pennu cyfnodau byrrach na’r arfer mewn rhannau
eraill o’r wlad er mwyn paratoi achosion gan yr erlyniad.

Traddodebau a ryddhawyd

4.20 Mae amseroldeb ac ansawdd ffeiliau’r heddlu hefyd yn ffactorau sy’n effeithio ar
nifer y traddodebau a ryddheir oherwydd nad oedd yr erlyniad yn barod i fynd ymlaen
ar y dyddiad penodedig. Yn ystod dau chwarter cyntaf 2003, rhyddhawyd 121 o
draddodebau am y rheswm hwn. Roedd hyn yn cynrychioli tua 15% o achosion y
dylid bod wedi eu traddodi ar gyfer treial. Ymddengys fod y ffigurau yn y tri chwarter
ers mis Ebrill 2003 wedi gwella’n sylweddol, gyda 136 allan o 1,891 o achosion i’w
traddodi wedi’u rhyddhau (7.2%).

4.21 Un ffactor cyffredin sy’n cyfrannu at yr oedi yw’r broses o gael tystiolaeth feddygol.
Mae Pencadlys y CPS wedi creu protocol gydag Adrannau Damweiniau ac Achosion
Brys ac anogir Ardaloedd i’w fabwysiadu’n lleol. Fodd bynnag, nid oes cytundebau
o’r fath gydag awdurdodau iechyd ledled De Cymru, er y gwnaethpwyd ymgeisiau
tameidiog, fel yn Abertawe, i esbonio goblygiadau’r broses o ddarparu, neu beidio â
darparu, datganiadau meddygol i feddygon. Achos arall yr oedi mewn rhai adrannau’r
heddlu yw eu gallu i ymdopi â chofnodion teipio o gyfweliadau wedi’u tapio gyda
diffynyddion.

4.22 Pan gaiff traddodebau eu rhyddhau oherwydd nad ydynt yn barod, fel arfer caiff
hysbysiadau eu hanfon i’r heddlu yn amlinellu’r diffygion a rhoddir 28 diwrnod
iddynt ddarparu’r dystiolaeth sydd ei hangen. Ystyriodd rhai cyfreithwyr Ardal y
dylai hyn fod yn derfyn ar eu cyfrifoldeb. Anghytunwn. Daethpwyd â diffynyddion
gerbron y llysoedd, weithiau yn y ddalfa. Gwnaed ymdrechion eisoes gan y llys, yr
erlyniad a’r amddiffyniad i fynd â’r achos yn ei flaen ond yn bwysicach, mae
dioddefwyr yn disgwyl y dylid dod i gasgliad cyfiawn ynghylch eu hachos. Bydd yn
effeithio’n andwyol ar hyder y cyhoedd yn y CJS os bydd achosion yn methu heb
ddod i benderfyniad barnwrol ynghylch euogrwydd, yn syml oherwydd na
chyflwynwyd ffeil heddlu digonol. Er y gallai ymateb yr heddlu i geisiadau fod yn
anghyson, mae’r Ardal yn gweithio’n galed gyda hwy i sicrhau, lle bynnag y bo’n
bosibl ac yn amodol ar brofion y Cod, y dylai achosion gael eu dychwelyd i’r llys. Lle
y bydd y cyfnod 28 diwrnod yn dod i ben, bydd erlynwyr yn cyfeirio’r achos i
swyddog goruchwyliol i gael ymateb.

Cyfarwyddiadau i’r cwnsler

4.23 Mae cyfran yr achosion lle y caiff cyfarwyddiadau i’r cwnsler eu hanfon o fewn yr
amserlen ofynnol yn 98% ac yn sylweddol well na’r perfformiad cenedlaethol. Mae
ansawdd y cyfarwyddiadau yn debyg i’r cyfartaledd cenedlaethol.

Ditiadau

4.24 Mae nifer y ditiadiau sydd angen eu diwygio hefyd yn debyg i’r cyfartaledd
cenedlaethol. Fodd bynnag, mae rhai gwallau cyffredin yn ailymddangos fel haeru
achos o glwyfo pan ddylai’r ditiad fod wedi dynodi niwed corfforol difrifol, a
chynnwys yr holl ffyrdd gwahanol y gallai trosedd fod wedi cael ei gyflawni, a oedd
yn golygu bod honiadau’r erlyniad yn aneglur.

Deddf Elw Troseddau 2002

4.25 Mae gan CPS De Cymru ddau “hyrwyddwr” a benodir ar gyfer gweithdrefnau
llesteirio ac atafaelu o dan Ddeddf Elw Troseddau 2002. Mae pob cyfreithiwr y TU a
Phennaeth y CJU wedi mynychu’r cyrsiau hyfforddi cenedlaethol, a bu llawer o
erlynwyr yn gysylltiedig â’r broses o gael neu amrywio gorchmynion llesteirio. Yn
ogystal, rhoddwyd hyfforddiant ymwybyddiaeth i gyfreithwyr CJU a gweithwyr
achos.

4.26 Cyflwynwyd protocol gyda’r heddlu ar 1 Mawrth 2004 lle y byddai swyddog
ymchwilio ariannol ar waith ym mhob adran, gyda dau swyddog ar gyfer tair adran
fwy. Bydd angen i’r CPS sicrhau bod cyfreithwyr yn sicrhau’r holl achosion priodol
ar gyfer Llys y Goron a bod y datganiadau gwybodaeth angenrheidiol yn eu rhagnodi.

4.27 Mae angen cysylltu o hyd â’r llysoedd ynadon i sicrhau bod systemau boddhaol ar
waith yno i orfodi gorchmynion, ond mae’r Ardal yn effro i’r angen i godi’r
ymwybyddiaeth hon. Dechreuwyd trafodaethau gyda swyddog yr heddlu ynghylch rôl
a chylch gwaith tîm adfer asedau rhanbarthol a grëwyd o’r newydd.

Dadlennu deunydd nas defnyddiwyd

SAFON: DYLAI PROSESAU’R ARDAL AR GYFER DADLENNU SICRHAU EU BOD YN

CYDYMFFURFIO’N LLAWN AC YN AMSEROL Â CHYFARWYDDIADAU POLISI/GWEITHREDOL

Y CPIA A’R CPS YN Y LLYSOEDD  YNADON AC YN LLYS Y GORON

4.28 Roedd y broses o ymdrin â deunydd nas defnyddiwyd yn fater a godwyd yn yr
arolygiad diwethaf a nododd yr Ardal y byddai’n adolygu’r prosesau dan sylw. Ers
hynny, cyhoeddwyd cyfarwyddiadau gweithredol ar y cyd cenedlaethol newydd
(Rhagfyr 2002).

4.29 Roedd canlyniad ein harchwiliad o ffeiliau yn siomedig. O fewn achosion treialon
diannod, dim ond mewn 42.5% o achosion yr ymdriniwyd â phrosesau dadlennu
sylfaenol yn briodol, a 72.8% yw’r cyfartaledd cenedlaethol yn y cylch hwn o
arolygiadau hyd yn hyn. Yn Llys y Goron, dim ond mewn 62.5% a 26.3% o achosion
yn eu tro yr ymdriniwyd â phrosesau dadlennu sylfaenol ac eilaidd yn briodol. Mae’r
ffigurau hyn yn is o lawer na’r perfformiad cenedlaethol.

4.30 Nid yw’r canfyddiad hwn yn golygu bod y CPS wedi atal deunydd yn rheolaidd rhag
yr amddiffyniad. Ein casgliad ni, yn y llysoedd ynadon ac yn Llys y Goron, yw’r
ffaith nad oes tystiolaeth ar y ffeiliau bod y cyfreithiwr sy’n adolygu wedi
cymhwyso’r profion dadlennu statudol yn briodol. Mae arnodiad yn datgan nad yw’r
deunydd wedi’i archwilio ond nad oes unrhyw ddeunydd wedi tanseilio achos yr
erlyniad neu wedi cynorthwyo’r amddiffyniad, waeth beth yw ansawdd yr atodlen
deunydd nas defnyddiwyd. Mewn rhai unedau, mae cyfreithwyr yn gosod sticer
gydag ardystiad o’r fath ar yr atodlen ddadlennu. Nid yw hyn yn dilyn ymrwymiad y
CPS i gyflawni dyletswyddau dadlennu yn fanwl. Anaml y gall erlynwyr beidio â
chyflawni eu dyletswydd statudol heb archwilio unrhyw ddeunydd. Nid oes
rheidrwydd ar erlynwyr i archwilio pob eitem o ddeunydd nas defnyddiwyd, ond
rhaid i’w penderfyniadau gael eu llywio gan eu hasesiad o’r atodlen ddadlennu a
ddarperir gan Swyddog Dadlennu yr heddlu. Os bydd y disgrifiad o’r eitemau nas

defnyddiwyd a roddir ar yr atodlen yn wael, sef yr achos yn amlach na pheidio, ni
fydd penderfyniad i ddadlennu neu fel arall heb archwilio’r eitem neu geisio eglurhad
pellach yn benderfyniad ar sail gwybodaeth. O fewn llawer o’r achosion yn y sampl,
caniataodd yr erlynwyr fynediad i’r amddiffyniad i’r holl ddeunydd. Ni wnaeth
erlynwyr eraill hyn, gan ddibynnu’n unig ar awgrymiad y swyddog dadlennu nad
oedd y deunydd y cyfeiriwyd ato yn tanseilio.

4.31 Prin oedd y dystiolaeth a ganfuom o ymateb i ddatganiadau’r amddiffyniad i
gadarnhau p’un a gynhaliwyd proses ddadlennu eilaidd ai peidio. Eglurodd erlynwyr
mai’r rheswm dros hyn oedd oherwydd eu bod yn rhagweld y byddai gorchmynion
eang eu cwmpas ar gyfer dadlennu yn cael eu gwneud mewn gwrandawiadau ple a
chyfarwyddiadau (PDH) beth bynnag. Mae anfanteision i’r ymagwedd hon. Gall
ymagwedd oddefol i ddadleniad eilaidd fod yn anghymhelliad i’r amddiffyniad
ddarparu datganiad amddiffyn priodol. Mae’n rhoi baich ychwanegol diangen ar
dasgau’r erlyniad ac nid yw’n dangos yn eglur beth sydd wedi cael ei ddadlennu. Yn
bwysicach, mae erlynwyr yn annhebygol o ystyried cryfder achos yr amddiffyniad yn
llawn, ynghyd â chynnwys y deunydd nas defnyddiwyd.

4.32 Cawsom ddarlun cymysg o ran i ba raddau y gweithredwyd y cyfarwyddiadau
gweithredol ar y cyd diwygiedig, fel y dengys y defnydd parhaus o hen atodlenni
dadlennu gan yr heddlu a methiant erlynwyr i ystyried effaith deunydd nas
defnyddiwyd. Cynhaliwyd rhywfaint o hyfforddiant ffurfiol, cyhoeddwyd canllawiau
ysgrifenedig a gwnaethpwyd rhywfaint o waith gyda’r heddlu i wella ansawdd
atodlenni deunydd nas defnyddiwyd yr heddlu.

ARGYMHELLIAD

*  Dylai’r Ardal fynd i’r afael â’r broses o ddeall a gweithredu
dyletswyddau dadlennu’r erlynydd drwy’r cyfarwyddiadau gweithredol
ar y cyd diwygiedig.

Achosion sensitif

SAFON: DYLID YMDRIN AG ACHOSION SENSITIF (TROSEDDAU’N YMWNEUD Â HIL,
TRAIS YN Y CARTREF, CAM-DRIN PLANT/PLANT SY’N DYSTION, TRAIS RHYWIOL,
TROSEDDAU TRAFFIG FFORDD ANGHEUOL, YMOSODIADAU HOMOFFOBIG) MEWN

FFORDD AMSEROL YN UNOL Â PHOLISI’R CPS AC MEWN FFORDD SY’N RHYDD O

RAGFARN A CHAMWAHANIAETHU

4.33 Ar y cyfan, ymdrinnir ag achosion sensitif yn briodol. Ceir rhai diffygion yn y broses
adolygu barhaus, o ran y ffaith y gall erlynwyr fod yn fwy proactif a cheisio
atgyfnerthu’r achos. Mae hyn yn dilyn patrwm ein canfyddiadau mewn perthynas ag
achosion cyffredinol. Gwelir diffygion mewn prosesau gwaith achos, fel arnodiadau
ffeil gwael, mewn achosion sensitif hefyd.

Troseddau yn ymwneud â hil

4.34 Mae ansawdd y broses o wneud penderfyniadau yn dda mewn achosion o droseddau
sy’n ymwneud â hil, o ran achosion sy’n dirwyn i ben a’r lefel gywir o gyhuddiad.
Mae ansawdd y penderfyniadau i leihau cyhuddiadau yn well na’r cyffredin ac mae
erlynwyr yn llai tebygol o ddileu’r elfen hiliol. Mae achosion sy’n dirwyn i ben yn llai
tebygol na’r cyffredin o fod yn amserol, ond yn fwy tebygol o fod yn briodol. Yn
debyg i achosion eraill, mae angen i erlynwyr fod yn fwy proactif i wella ansawdd
ffeiliau.

Troseddau’n ymwneud â thrais rhywiol

4.35 Ymdrinnir â throseddau’n ymwneud â thrais rhywiol yn fwy hyfedr nag achosion
eraill, o ran y ffaith y gwneir penderfyniadau cywir ac y bydd erlynwyr yn cymryd
camau i sicrhau bod ansawdd ffeiliau yn cael ei wella. Mae hyn yn arbennig o wir yn
achos TU Abertawe.

Trais yn y cartref

4.36 Ymdrinnir ag achosion o drais yn y cartref yn dda. Nododd yr arolygiad thematig ar y
cyd o Arolygu ac Erlyn Achosion sy’n Ymwneud â Thrais yn y Cartref (Chwefror
2004) chwe agwedd o arfer da yn yr Ardal sef:

* cyngorfeydd trais yn y cartref i’r heddlu, yn cynnwys arbenigwyr y CPS;

*  cyfranogiad y CPS yn Uned Diogelwch Merched Caerdydd sy’n darparu
cymorth effeithiol i ddioddefwyr;

* dull llwybr cyflym o ymdrin ag achosion o drais yn y cartref yn y llysoedd;

* hyfforddi asiantwyr a chwnsler yr erlyniad ar bolisïau ac arferion trais yn y
cartref y CPS;

* rhoi blaenoriaeth i achosion trais yn y cartref pan restrir llawer o dreialon ar
gyfer yr un ystafell llys;

* rhestru treialon yn y gosodion.

4.37 Tra bod penderfyniadau ar waith achos yn gadarn, canfuom o fewn tri o’r 11 o
achosion a archwiliwyd, nad oedd yr erlynwyr wedi cydymffurfio’n llawn â’r polisi
cenedlaethol. Dylai erlynwyr fod wedi gofyn i’r dioddefwyr a geisiodd dynnu eu
cymorth ar gyfer yr erlyniad yn ôl, gadarnhau eu bwriad yn ysgrifenedig, cyn i’r CPS
ollwng yr achosion.

Achosion cam-drin plant

4.38 Arweiniodd gweithrediad penodol yn cynnwys llawer o achosion cam-drin plant at
ganlyniadau llwyddiannus gyda gwaith da rhwng yr heddlu a CPS De Cymru. Mae
gan yr Ardal arbenigwyr cam-drin plant ond nid dim ond achosion o’r fath y maent yn
eu cynnal ac yn eu hadolygu. Bu problemau yn Abertawe o ran p’un a oedd yr heddlu

yn ystyried mesurau arbennig mewn achosion priodol, ond aethpwyd i’r afael â’r
rhain. Byddai cynadleddau i drafod mesurau arbennig ar gyfer y tyst ac ar wahân i
ystyried y dystiolaeth wedi bod yn briodol o fewn rhai o’r achosion hynny.
Dangosodd y sampl ffeiliau yr ymdriniwyd â rhai achosion yn foddhaol, ond
dangosodd rhai gyfuniad o ddiffyg penderfyniadau cadarn a diffyg blaenweithgaredd
wrth atgyfnerthu achosion drwy ragweld materion ac wrth geisio gwybodaeth
gefndirol a thystiolaeth bellach. Roedd ansawdd gwael o ran cofnodi cyfweliadau ar
fideo yn broblem a ddaeth i’r wyneb yn y llys yn hytrach na chael ei nodi ar gam
cynnar.

Ymdrin â ffeiliau/negeseuon

SAFON: DYLAI GWEITHDREFNAU YMDRIN Â FFEILIAU/NEGESEUON ATEGU PENDERFYNIADAU

A CHAMAU GWAITH ACHOS AMSEROL YN Y LLYSOEDD YNADON AC YN LLYS Y GORON

4.39 Mae safonau’r broses o reoli ffeiliau yn amrywio ar draws yr Ardal. Yn rhai o’r
ffeiliau a welwyd gennym, roedd dogfennau allweddol yn anodd i’w canfod neu
roeddent ar goll, ac ni leolwyd arnodiadau yn y lleoedd mwyaf amlwg. Mae’n bosibl
bod waledi a rhanwyr wedi’u tynnu mewn rhai ffeiliau terfynol, ond nid yw hyn yn
egluro’r dogfennau a oedd ar goll a, beth bynnag, datgelodd arsylwadau yn y llys
amrywiaethau tebyg o ffeiliau a oedd wedi’u trefnu’n dda iawn i’r gwrthwyneb.
Mae’r broses o gyflwyno safonau cadw ffeiliau cyffredin ym mis Ionawr 2004 felly
yn amserol.

4.40 Ar draws yr Ardal, ceir perfformiad cymysg ac ôl-groniadau o fewn rhai o’r unedau.
Roedd y sefyllfa yn ddifrifol yn CJU Abertawe. Ar adeg yr arolygiad, nid oedd wedi
terfynu unrhyw un o’r achosion y daethpwyd i gasgliad arnynt yn ystod hanner cyntaf
mis Ionawr a bu ôl-groniadau hefyd wrth ymateb i geisiadau cyfreithwyr am
weithredu ac wrth ymdrin â’r post, gyda rhywfaint o’r post dros fis oed. Cyfraniad
sylweddol at y cynnydd ym maich gwaith staff gweinyddol y CJU yw’r cynnydd
mawr yn nifer yr achosion sy’n cynnwys dyfeisiau canfod cyflymder awtomatig.
Mae’r effaith yn arbennig o amlwg yn Abertawe.

4.41 Mae’r Ardal yn cyflawni tasgau gweinyddol a chyfrifoldebau rheoli ffeiliau ar gyfer
troseddau penodedig yr ymdrinnir â hwy, neu y dylid ymdrin â hwy, o dan y
darpariaethau gweithdrefnau penodedig o dan Ddeddf Llysoedd Ynadon 1980. Maent
yn fân droseddau moduro yn bennaf, fel gyrru dros y cyflymder gyrru, y mae’r
ddeddfwriaeth yn nodi na ddylid trosglwyddo’r mater i’r CPS nes bod y mater wedi’i
ddadlau neu nes ei fod wedi’i brofi yn absenoldeb y diffynnydd. Ar wahân i CJU Pen-
y-Bont ar Ogwr, darperir ffeiliau gweithrediadau penodedig gan Swyddfa Docynnau
Ganolog yr Heddlu (CTO) i swyddfeydd y CPS. Mae derbyn y ffeiliau yn golygu bod
yr Ardal yn delio â materion sy’n deillio o’r achosion hyn. Gall y rhain fod yn feichus
– ymdriniodd un CJU â naw ymholiad ffôn ar achosion CTO mewn un diwrnod, ac
mae’r Ardal yn cyflwyno tystiolaeth o dan adran 9 Deddf Cyfiawnder Troseddol 1967
ar y diffynnydd. At hyn, caiff y ffeiliau eu cofrestru cyn y gwrandawiad cyntaf a’u
holrhain hyd at eu casgliad, sy’n feichus, ac mewn llawer o achosion, yn amhriodol o
dan ddarpariaethau cofnodi llwyth achosion y CPS (gweler yr argymhelliad ym
mharagraff 9.5)

4.42 Roedd y prosesau gweinyddol o fewn dau o’r CJU a gyd-leolwyd (Y Barri a Phen-y-
bont ar Ogwr) yn rhedeg yn gymharol ddidrafferth ond gellir gwella’r rhai yn
Abertawe. Cynhaliwyd dull o fapio prosesau ond dylai’r heddlu lleol a’r CPS ystyried
p’un a yw’r systemau a weithredir gan yr uned yn gweithio mor effeithiol ag y
rhagwelwyd ar y cychwyn. Mae hwn yn fater i’r rheolwyr ei ystyried.

Agweddau ar gyfer gwelliant

* Systemau ymdrin â’r post a systemau gweinyddol yn CJU Abertawe.

Terfynau amser yn y ddalfa

SAFON: DYLAI FOD SYSTEMAU AR WAITH I SICRHAU CYDYMFFURFIAD Â THERFYNAU

AMSER/TARGEDAU YN Y LLYSOEDD YNADON AC YN LLYS Y GORON

4.43 Ers cyflwyno Compass, gweithredwyd system gwirio terfyn amser yn y ddalfa (CTL)
ddeuol gan ddefnyddio copïau wedi’u hargraffu o’r system rheoli gwaith achos
(CMS) a dyddiadur CTL, yn unol â chanllawiau cenedlaethol. Mae system gadarn ar
gyfer rheoli CTL, a diffinnir rolau a chyfrifoldebau staff yn y system yn dda.

4.44 Er bod y system gyfrifiadurol newydd yn cael ei defnyddio a bod y gwiriadau
angenrheidiol yn cael eu cynnal, nid yw’r dyddiadur â llaw yn cael ei ddiweddaru bob
amser. Mae rhai rheolwyr yn priodoli hyn i ddiffygion gan y staff gweinyddol. Erbyn
hyn y dyddiadur electronig yw’r offeryn monitro sylfaenol ond mae’n rhaid i’r system
wrth gefn â llaw fod yn gywir i allu ei defnyddio o hyd. Mae angen i’r rheolwyr
ystyried y mater hwn.

4.45 Archwiliasom ddeg ffeil llys ynadon a deg ffeil Llys y Goron ar y safle. Mae pob
uned yn gwneud ymdrechion da i sicrhau cydymffurfiad â’r system newydd, ond mae
angen gwella’r broses o arnodi ffeiliau i sicrhau y caiff dyddiadau dod i ben eu
cyfrifo’n gywir a’u marcio’n glir ar y ffeiliau. Yn CJU Abertawe nodir y dyddiad ar
gerdyn melyn ar wahân a atodir i’r ffeil. Bu tystiolaeth o fonitro yn TU Merthyr
Tudful ond roedd yr arnodiadau ar y ffeil yn wael. Mewn un achos, ymddangosodd fel
pe bai tri diffynnydd wedi’u rhyddhau ar fechnïaeth a’u hailosod yn y ddalfa ar
adegau amrywiol, ond roedd yn amhosibl gweld y dyddiad dod i ben ar gyfer pob
diffynnydd. At hyn, gwnaed cais am ymestyn un o’r CTL, ond nid oedd y canlyniad
yn glir ac ni nodwyd unrhyw ailgyfrifiadau CTL newydd ar y ffeil. Yn ein profiad ni,
caiff methiannau wrth reoli’r CTL eu hachosi’n aml gan ansawdd gwael arnodiadau
ffeil ac mae’n rhaid mynd i’r afael â hyn.

Agweddau i’w gwella

* Arnodiadau ffeil at ddibenion CTL.

Gweithredu ar y cyd i wella gwaith achos

SAFON: DYLAI FOD GAN YR ARDAL BROSESAU A PHARTNERIAETHAU EFFEITHIOL

GYDAG ASIANTAETHAU ERAILL I WELLA AMSEROLDEB AC ANSAWDD Y BROSES O

ADOLYGU A PHARATOI GWAITH ACHOS AR GYFER Y LLYS YNADON A LLYS Y GORON

A DYLAI PENDERFYNIADAU PARTNERIAETH ADLEWYRCHU’R DDYLETSWYDD GYFFREDINOL

O DAN Y CYNLLUN CYDRADDOLDEB HILIOL

4.46 Mae Cynllun Darparu’r Bwrdd Cyfiawnder Troseddol Lleol yn nodi sut y bydd y CJS
yn Ne Cymru yn cyflawni targedau’r Cytundeb Gwasanaeth Cyhoeddus (PSA);
gyda’r rhan fwyaf o’r camau yn ymwneud â gwella prosesau. Cyflawnir gwaith
gwella ar y cyd gan y gweithgorau ar y cyd amrywiol sydd wedi’u sefydlu i fynd i’r
afael â materion penodol. Ceir lefel uchel o gyfraniad ac ymrwymiad gan y CPS at y
grwpiau hyn ac maent yn mynd i’r afael â’r materion a nodwyd.

4.47 Mae ansawdd ffeiliau’r heddlu ac amseroldeb yn parhau i fod yn broblem ar gyfer yr
Ardal ac ni fu’r broses o reoli perfformiad ar y cyd mewn perthynas â’r materion hyn
yn effeithiol. Rydym yn falch i ddysgu bod yr Ardal bellach wedi cytuno gyda’r
heddlu i ail-rymuso dulliau rheoli perfformiad ar y cyd er mwyn i reolwyr yr heddlu
allu cynnal asesiad mwy cywir o berfformiad yr heddlu.

Agweddau i’w gwella

* Dylid pennu targedau perfformiad realistig.

Y Gwasanaeth Prawf Cenedlaethol a Thimau Troseddwyr Ifanc

SAFON: DYLAI FOD GAN YR ARDAL SYSTEMAU I SICRHAU CYDYMFFURFIAD Â’R

DDARPARIAETH O WYBODAETH I’R GWASANAETH PRAWF I ALLUOGI’R BROSES O

GYNHYRCHU ADRODDIADAU CYWIR SY’N RHYDD O GAMWAHANIAETHU A RHAGFARN

4.48 Mae’r broses o ddarparu pecynnau cofnodi cyn-dedfrydu i’r Gwasanaeth Prawf yn
foddhaol, ond nid yw papurau ar gyfer rhai achosion timau troseddwyr ifanc (YOT)
wedi eu cyrraedd. O ystyried y dylai’r pecynnau fod ar gael yn y gwrandawiad cyntaf,
gallai’r mater ymwneud â darparu yn hytrach na pharatoi. Bydd Penaethiaid Uned am
drafod hyn gyda rheolwyr YOT yn eu llysoedd.

Prosesau apelio a thraddodi i ddedfryd

SAFON: DYLAI PROSESAU APÊL A THRADDODI I DDEDFRYD SICRHAU BOD GWRANDAWIADAU

APÊL/DEDFRYD YN CAEL EU PARATOI A’U CYFLWYNO’N LLAWN

4.49 Yr arfer cyffredinol a fabwysiadir yn yr Ardal yw i staff gweinyddol baratoi’r gwaith
papur, yn cynnwys brîff, ac i’r achosion gael eu cynnal naill ai gan HCA neu gan y
cwnsler. Dylid gofalu bod hanes blaenorol diffynyddion wedi’i ddiweddaru.

Apeliadau yn erbyn dedfrydau trugarog diangen

SAFON: DYLID GWNEUD ARGYMHELLION I’R TWRNAI CYFFREDINOL YNGHYLCH

CYFEIRIADAU POSIBL I’R LLYS APÊL YN ERBYN DEDFRYDAU TRUGAROG DIANGEN YN

UNOL Â PHOLISI’R CPS A CHANLLAWIAU DEDFRYDU CYFREDOL, A DYLENT FOD YN

RHYDD O RAGFARN A CHAMWAHANIAETHU

4.50 Mae gweithwyr achos yn bennaf gyfrifol am nodi’r achosion hyn. Yn dilyn hynny,
maent yn rhoi’r papurau angenrheidiol at ei gilydd ar gyfer y Pennaeth Uned. Anfonir
adroddiad i’r CCP i’w ystyried a’i drosglwyddo i Bencadlys y CPS lle y bo’n briodol.

Cofnodi canlyniadau achos

SAFON: DYLAI’R BROSES O GOFNODI CANLYNIADAU ACHOSION A SYSTEMAU ARCHIFO FOD

YN EFFEITHLON AC YN GYWIR

4.51 Gwelwyd rhai problemau wrth gofnodi terfyniadau achosion yn amserol, a chawsom
ein sicrhau mai problemau dros dro oedd y rhain. Gellir gwella cywirdeb y broses o
godio canlyniadau hefyd. Rhoddwyd cod terfynu anghywir i lawer o ffeiliau yn ein
sampl ac roedd un o’r CJU wedi camgymhwyso’r cod dim achos i’w gyflwyno i’r
pum achos a gyflwynwyd i ni. Mae’r broses o hyfforddi staff a chywirdeb y dull o
gofnodi canlyniadau achosion yn fater i’r rheolwyr ei ystyried.

Gwybodaeth ar faterion gweithredol a chyfreithiol

SAFON: DYLAI GWYBODAETH AR FATERION GWEITHREDOL A CHYFREITHIOL GAEL

EI LLEDAENU’N EFFEITHLON AC YN EFFEITHIOL

4.52 Caiff materion gweithredol a chyfreithiol eu lledaenu drwy’r cylchlythyr mewnol
chwarterol a chyfarwyddiadau uned ad hoc. Defnyddir e-bost yn helaeth hefyd at y
diben hwn.

Parodrwydd i fynd i’r llys

SAFON: DYLAI SYSTEMAU’R CPS, YR HEDDLU A’R LLYS AR Y CYD SICRHAU Y CAIFF

FFEILIAU EU DARPARU I’R LLYS CYWIR MEWN DULL AMSEROL A’U BOD YN BAROD I

FYND RHAGDDYNT

4.53 Gwnaeth yr Ardal drefniadau priodol i ddarparu ffeiliau i’r llys mewn pryd ar gyfer
gwrandawiadau. Fodd bynnag, daethom ar draws ffeiliau a oedd ar goll yn y
gwrandawiad cyntaf oherwydd nad oedd yr heddlu wedi cwblhau eu proses o baratoi
ffeiliau, ac roedd ffeiliau eraill ar goll oherwydd anawsterau a gafwyd wrth eu
darparu. Yn Llys Ynadon Caerdydd, mae rhestrau penodol ar gyfer diffynyddion sy’n
ymddangos o’r ddalfa. Dim ond ar ôl i’r diffynyddion a’u papurau achos gael eu
cynhyrchu y gellir datblygu’r rhestrau hyn. Gwelsom fylchau sylweddol o fewn
gweithdrefnau a oedd yn cynnwys y rhai a gafodd eu cadw gan yr heddlu cyn eu
hymddangosiad cyntaf. Mae angen i reolwyr ystyried y broses amserol o gynhyrchu
carcharorion “dros nos” a’r gwaith papur perthnasol.

Pwyntiau dysgu

SAFON: DYLAI FOD GAN YR ARDAL SYSTEMAU EFFEITHIOL AR WAITH I NODI

PWYNTIAU DYSGU O WAITH ACHOS A GWEITHREDU GWELLIANNAU

4.54 Roedd gwerthuso achosion gwrthwynebus mewn dull effeithiol yn fater a godwyd yn
ystod yr arolygiad diwethaf. Mae systemau bellach ar waith lle y mae adroddiadau yn
mynd yn gyntaf i Benaethiaid Uned sydd yn cyflwyno adroddiad i’r CCP yn dilyn
hynny. Roedd ein hystyriaeth o adroddiadau achosion gwrthwynebus yn codi
cwestiynau ynghylch pa mor gadarn yw’r system hon. O’r pum achos gwrthwynebus
yn llys yr ynadon a oedd yn ein sampl, dim ond tri oedd ag adroddiadau achosion
gwrthwynebus ac nid oedd un o’r rhain yn nodi’r mater yn yr achos yn gywir. O’r 38
o achosion gwrthwynebus yn Llys y Goron a oedd yn ein sampl, dim ond 23 oedd ag
adroddiadau achos, a dim ond 15 o adroddiadau a nododd y materion yn gywir. Mae
hyn yn gofyn am ystyriaeth gan y rheolwyr.

4.55 Ailadroddwn fod perfformiad o ran gwaith achos yn well na’r cyfartaledd cenedlaethol,
ond mae digon o gyfle i’r Ardal wella hyd yn oed ymhellach. Ceir rhywfaint o drafod
o fewn timau mewn cyfarfodydd ar ganlyniadau achos ond nid oes cyfrwng ar gyfer
dysgu ar draws timau fel sy’n bodoli rhwng y TU a’r CJU. Mae angen sianeli
cyfathrebu clir. Bydd hyn yn cynorthwyo ymagwedd gyson tuag at ymdrin ag
achosion sy’n cynnwys cymhwyso safonau cyhuddo mewn perthynas ag achosion
adran 51 Deddf Trosedd ac Anhrefn.

4.56 Trafodir adroddiadau achos gwrthwynebus mewn cyfarfodydd JPM gyda’r heddlu (ac
asiantaethau eraill).

5 EIRIOLAETH AC ANSAWDD Y BROSES O DDARPARU GWASANAETHAU

GOFYNIAD ALLWEDDOL: DYLAI’R ARDAL DDARPARU GWASANAETH O ANSAWDD UCHEL,
YN CYNNWYS EIRIOLAETH, I’R LLYS, I DDEFNYDDWYR ERAILL Y LLYS, A DIODDEFWYR

A THYSTION, SY’N CYFRANNU AT EFFEITHIOLRWYDD GWRANDAWIADAU LLYS

Trosolwg

5.1 Mae ansawdd eiriolaeth gan y cwnsler a DCW yn gadarn. Mae llawer o gyfreithwyr y
CPS yn perfformio’n dda, ac mae rhai yn perfformio’n dda iawn, ond mae angen i
eraill wella.

Safonau eiriolaeth a monitro

SAFON: DYLAI’R BROSES O DDETHOL A MONITRO EIRIOLWYR MEWN LLYSOEDD

YNADON AC YN LLYS Y GORON SICRHAU BOD ACHOSION YN CAEL EU CYFLWYNO I

SAFON UCHEL AC MEWN FFORDD SY’N RHYDD O RAGFARN A CHAMWAHANIAETHU, A
BOD Y BROSES O DDETHOL EIRIOLWYR YN CYDYMFFURFIO Â DYLETSWYDD

GYFFREDINOL Y CPS O DAN Y DDEDDF CYSYLLTIADAU HILIOL (DIWYGIO) 2000

5.2 Arsylwyd cyfanswm o 39 o eiriolwyr yn Llys y Goron, y llysoedd ynadon ac yn y llys
ieuenctid, yn cynnwys cyfreithwyr y CPS, gweithwyr achos penodedig, asiantau a’r
cwnsler. O’r 18 o gyfreithwyr y CPS a welwyd, roedd saith yn gymwys ym mhob
agwedd, roedd dau yn well na’r cyffredin mewn rhai agweddau ac roedd un yn dda
iawn. Roedd perfformiad pum cyfreithiwr y CPS yn ddiurddas neu’n anniddorol
oherwydd eu bod yn dibynnu’n ddiangen ar y ffeil, gan roi argraff felly o ddiffyg
gwaith paratoi neu ddiffyg hyder. Cafwyd perfformiad da gan y DCW ac maent fel
arfer yn uchel eu parch yn y llysoedd. Mae gwaith HCA yn gyfyngedig, ond
derbyniasant sylwadau ffafriol gan y llysoedd.

5.3 Mae defnydd yr Ardal o asiantau yn y llysoedd ynadon yn isel o gymharu â’r
cyfartaledd cenedlaethol, ac mae hyn wedi ei galluogi i ddefnyddio asiantau sydd â
mwy o allu. Arsylwyd pedwar asiant gennym. Roedd tri yn gymwys ym mhob
agwedd ac roedd un yn well na’r cyffredin mewn rhai agweddau.

5.4 Mae ansawdd y cwnsler yn Llys y Goron hefyd yn dda. O’r 13 o gwnsleriaid yr
erlyniad a arsylwyd gennym, roedd pedwar yn well na’r cyffredin mewn rhai agweddau.

5.5 Nid oes dull systematig o fonitro eiriolwyr gan yr Ardal. Er bod safon gyffredinol
eiriolaeth yn foddhaol, mae angen i reolwyr Ardal nodi eiriolwyr gwannach a chodi
eu safonau; mae’n debyg bod prinder sgiliau sylfaenol gan rai Erlynwyr y Goron, ac
ymddengys nad yw eraill wedi paratoi’n ddigonol.

Arnodiadau llys

SAFON: MAE ARNODIADAU LLYS YN GYWIR AC YN DRYLWYR A CHYMERIR CAMAU

AMSEROL O GANLYNIAD

5.6 Yn yr arolygiad diwethaf, argymhellwyd y dylid cyflwyno safonau arnodiadau ffeil ar
draws yr Ardal. Dim ond yn ddiweddar y cyflwynwyd y safonau hyn ond mae’r rhan
fwyaf o staff yn ymwybodol ohonynt. Mae ansawdd yr arnodiadau yn rhesymol, ac,
yn wir, mae rhai yn dda iawn, er nad ydynt yn ddarllenadwy iawn mewn rhai
achosion.

Paratoi ar gyfer y llys

SAFON: DYLAI’R BROSES O BARATOI AR GYFER Y LLYS FOD YN EFFEITHLON A DYLAI

ALLUOGI BUSNES I FYND RHAGDDO A DATBLYGU

5.7 Yn gyffredinol, mae’r broses o baratoi ar gyfer y llys yn foddhaol ac yn caniatáu i
fusnes fynd rhagddo. Mae gan CJU Caerdydd dîm penodedig sy’n adolygu achosion
EFH ac EAH ar gyfer Llys Ynadon Caerdydd y diwrnod cyn y gwrandawiad cyntaf.
Creodd safon y gofal a gymerwyd gan y tîm wrth baratoi ffeiliau argraff arnom.
Roedd pob llys Narey a arsylwyd gennym wedi’u cwmpasu gan erlynwyr a oedd wedi
paratoi ac a oedd yn gallu datblygu eu hachosion.

Presenoldeb yn y llys

SAFON: MAE PRESENOLDEB STAFF YN Y LLYS YN AMSEROL AC YN BROFFESIYNOL, A
DARPERIR Y LEFELAU CYWIR O GYMORTH

5.8 Yn gyffredinol, caniataodd presenoldeb staff ddigon o amser i gael ymholiadau gan yr
amddiffyniad neu’r llys, ond roedd rhai erlynwyr yn cyrraedd yn agos iawn i
ddechrau’r gweithrediadau yn Llys Ynadon Caerdydd. Deallwn efallai na fydd yr
ystafelloedd llys ar gael hyd nes yn union cyn dechrau’r rhestr ac o ganlyniad mae
rhai erlynwyr yn aros yn ystafell y CPS. Bydd rhywfaint o drafod cyn y llys gyda
chlerc y llys a chyfreithwyr yr amddiffyniad yn hwyluso cynnydd a dylid trafod y
mater mewn cyfarfodydd gr_p defnyddwyr y llys er mwyn dod o hyd i ddatrysiad.
Mae angen i’r rheolwyr roi sylw i’r mater hwn.

5.9 Mae Swyddog Datblygu Achos y CPS CJU yn mynychu Llys Ynadon Caerdydd.
Cytundeb peilot oedd hwn, ond o fewn cyfnod byr ymddengys fod ei phresenoldeb wedi
cael effaith fuddiol ar y broses o redeg y llys o ran gofal tystion, ymholiadau ynghylch
ffeiliau a threialon effeithiol.

5.10 Mae diffyg eglurder ynghylch y cyfrifoldeb dros erlyn gweithrediadau penodedig
hefyd yn amlwg yn y llys, lle y mae llawer o erlynwyr yn cyflwyno achosion gyda
phleon euog ysgrifenedig y dylai ymgynghorwyr cyfreithiol y llys fod yn gyfrifol
amdanynt. Gwerthfawrogwn fod erlynwyr yn amlwg yn awyddus i gynorthwyo’r llys
ac na fyddent am ymddangos yn rhwystrol, ond dylai’r Ardal archwilio’r broses o
gyflwyno’r achosion hyn fel rhan o’u hadolygiad cyffredinol o’r ffordd y dylai’r CPS
ymdrin â’r materion hyn.

5.11 Mae’r Ardal yn darparu un gweithiwr achos fesul ystafell llys yn Llys y Goron. Mae
gan weithwyr achos yn nhair canolfan Llys y Goron wybodaeth resymol o’r achosion
o dan eu gofal, ond maent yn aml yn cylchdroi o ddydd i ddydd ac felly’n colli
dilyniant, ac eithrio mewn rhai achosion sensitif fel llofruddiaeth neu drais rhywiol.

5.12 Nid yw cyfreithwyr TU yn Llys y Goron yn aml a phrin y cwmpesir achosion Llys y
Goron gan HCA. Gall presenoldeb cyfreithwyr y CPS yn Llys y Goron gynorthwyo’r
broses o benderfynu ar faterion sy’n codi yn gyflym, ac efallai y byddai Penaethiaid
Uned am ystyried a ellir gwella presenoldeb cyfreithwyr.

Ystafelloedd

SAFON: DYLAI FOD GAN Y CPS YSTAFELLOEDD DIGONOL YN Y LLYS A DYLAI FOD

CYFLEUSTERAU DIGONOL AR GAEL I ALLUOGI BUSNES I GAEL EI GYNNAL YN EFFEITHLON

5.13 Mae safon ystafelloedd y CPS yn y llys yn amrywio. Yn gyffredinol, maent yn
foddhaol, a chaniateir ystafell i’r CPS (a rennir weithiau gyda defnyddwyr eraill y
llys). Gall y CPS ddodrefnu’r ystafelloedd hyn gydag offer swyddfa sylfaenol i
alluogi ei fusnes i gael ei gynnal yn effeithlon.

6 DIODDEFWYR A THYSTION

GOFYNION ALLWEDDOL:

* DYLID DIWALLU ANGHENION DIODDEFWYR A THYSTION

* DYLID HYSBYSU DIODDEFWYR YN BRYDLON AC YN BRIODOL O BENDERFYNIADAU

I DDIRWYN ACHOSION I BEN, NEU NEWID CYHUDDIAD YN SYLWEDDOL YN UNOL Â

PHOLISI’R CPS, AC MEWN FFORDD SY’N DIWALLU ANGHENION DIODDEFWYR

UNIGOL

Trosolwg

6.1 Mae staff y CPS yn darparu gwasanaeth da i ddioddefwyr a thystion yn y rhan fwyaf
o’r llysoedd. Mae presenoldeb Swyddog Datblygu Achos yn Llys Ynadon Caerdydd
wedi gwella gofal tystion, ac fe’i hystyriwn fel arfer da. Mae’r Ardal yn cymryd
camau gweithredol i wella cysylltiad y cwnsler â dioddefwyr a thystion. Mae hyn yn
cynnwys arolwg arloesol o dystion sy’n mynychu’r llys.

6.2 Mae’r broses o gymhwyso’r fenter Cyfathrebu Uniongyrchol â Dioddefwyr (DCV) yn
yr Ardal yn foddhaol.

Tystion yn y llys

SAFON: DYLID TRIN TYSTION Â PHARCH YN Y LLYS A DYLENT DDERBYN CYMORTH A

GWYBODAETH BRIODOL

6.3 Mae erlynwyr, â rhai eithriadau unigol, yn darparu gwasanaeth da i ddioddefwyr a
thystion. Yn Llys y Goron, mae llawer o weithwyr achos hefyd yn cysylltu’n
gadarnhaol â dioddefwyr a thystion. Yn Llys y Goron Caerdydd roedd Rheolwr
Gwasanaeth y Tystion wedi darparu hyfforddiant i weithwyr achos ac roedd hyn wedi
helpu i ddatblygu gwaith da, ac anogwn Benaethiaid Uned i geisio hyn ar gyfer
gweithwyr achos a chyfreithwyr. Mewn agweddau eraill mae’r sefyllfa yn llai
boddhaol ac ymddengys fod rhai aelodau o’r cwnsler yn amharod o hyd i gysylltu â
dioddefwyr a thystion i’r graddau sy’n ddisgwyliedig ganddynt. Mae’r Ardal yn
ymwybodol o’r pryder hwn ac rydym yn falch i weld ei bod bellach wedi cytuno
gyda’r cwnsler ar safonau ar ofal dioddefwyr a thystion (gweler paragraff 6.10).

6.4 Mae’n rhaid i erlynwyr yn y llysoedd ynadon ddelio â llawer o dreialon. Gall yr amser
a roddant i dystion fod yn gyfyngedig felly. Rydym hefyd yn falch i weld bod y
Swyddog Datblygu Achos o CJU Caerdydd yn mynychu’r llys i ddelio â materion yn
ymwneud â thystion. Mae’n gweithio ar y cyd â’r Gwasanaeth i Dystion gan weithio
yn uniongyrchol â thystion, darparu copïau o ddatganiadau ac yn egluro beth sy’n
digwydd. Derbyniasom adborth cadarnhaol iawn ar y trefniant hwn, a oedd eisoes
wedi atal nifer o dreialon rhag bod yn aneffeithiol, ac ystyriwn fod hyn yn arfer da.

Agweddau i’w gwella

* Lefel y cysylltiad â dioddefwyr a thystion gan rai aelodau o gwnsler yr
erlyniad ac ychydig o Erlynwyr y Goron.

Cyfathrebu Uniongyrchol â Dioddefwyr

SAFON: DYLID HYSBYSU DIODDEFWYR O BENDERFYNIADAU I DDIRWYN ACHOSION I

BEN NEU NEWID CYHUDDIADAU YN UNOL Â PHOLISI’R CPS AR GYFATHREBU UNIONGYRCHOL

Â DIODDEFWYR

6.5 Mae’r unedau yn mabwysiadu ymagweddau gwahanol wrth baratoi llythyron DCV.
Yn y TU, mae’r cyfreithwyr adolygu yn eu hysgrifennu, a chyfrifoldeb Swyddog
Rheoli Achosion yr uned yw rheoli’r broses. Yn CJU Caerdydd ac Abertawe,
defnyddir model y Ganolfan Gwybodaeth i Ddioddefwyr (VIB). Mae Swyddog
Rheoli Achosion y VIB yn drafftio’r llythyron ar gyfer llofnod y cyfreithiwr. Mae’r
CJU eraill yn gweithredu system debyg i’r TU.

6.6 Caiff amseroldeb llythyron DCV ei fonitro. Yn 2003, anfonwyd 64% o lythyron DCV
o fewn pum diwrnod i’r penderfyniadau i ddirwyn achosion i ben neu newid y
cyhuddiad. Mae hyn yn well na’r perfformiad cenedlaethol ar gyfartaledd, a chafwyd
cynnydd i 80% ym mis Chwefror 2004.

6.7 Ystyriwyd nifer o lythyron DCV gan bob uned. Maent yn dilyn canllawiau cenedlaethol
yn eang ac mae’r safonau yn foddhaol. Awgryma rhai gwallau teipograffyddol nad
yw’r holl lythyron wedi’u gwirio’n ofalus cyn iddynt gael eu hanfon.

6.8 Un mater penodol oedd y ffaith bod yr Ardal, fel rhai ardaloedd eraill, yn dehongli
canllawiau cenedlaethol yn y fath fodd, fel yn achos traddodeb a ryddhawyd, na
fyddai llythyr DCV yn cael ei anfon hyd nes bod penderfyniad cadarnhaol i beidio ag
ailgychwyn achos wedi’i wneud. Mae hyn yn golygu na allai dioddefwr gael ei
hysbysu am gryn dipyn o amser (os o gwbl os nad yw’r heddlu yn ymateb i’r CPS),
nad oes unrhyw dystiolaeth wedi’i gynnig yn erbyn y diffynnydd a’i fod wedi’i
ryddhau. Mae HMCPSI eisoes wedi amlygu ei safbwynt nad yw’r ymagwedd hon yn
foddhaol.

Cyfarfodydd gyda dioddefwyr a pherthnasau dioddefwyr

SAFON: DYLID CYNNIG CYFARFODYDD I DDIODDEFWYR A PHERTHNASAU DIODDEFWYR

MEWN AMGYLCHIADAU PRIODOL, A DYLAI STAFF FOD WEDI PARATOI’N DDIGONOL AC

WEDI CYMRYD NODIADAU LLAWN

6.9 Cynhaliwyd cyfarfodydd mewn achosion priodol. Mae ystafelloedd ar gael yn yr
unedau at y diben hwn, ond mae’r cyfleusterau yn rhai o’r unedau llai a gydleolir yn
llai boddhaol.

Siarter y Dioddefwyr

SAFON: DYLAI’R CANLYNIADAU AWGRYMU BOD ANGHENION DIODDEFWYR A

THYSTION YN CAEL EU DIWALLU’N GYSON YN UNOL Â SIARTER Y DIODDEFWYR

6.10 Mae’r Ardal yn cymryd camau cadarnhaol i fynd i’r afael ag anghenion dioddefwyr a
thystion. Mae’n cyflwyno “Datganiad o ddisgwyliadau ar gyfer dioddefwyr yn Llys y
Goron”. Gwahoddir dioddefwyr a thystion i gwblhau asesiad i ganfod a yw’r
disgwyliadau hyn wedi’u bodloni. Cytunwyd ar y fenter hon gyda holl Benaethiaid
Siambrau’r Cwnsler a rhennir data o’r arolwg gyda’r Bar. Rhagwelir y bydd y cynllun
ar waith erbyn mis Ebrill 2004. Mae’n rhy gynnar i asesu ei effaith, ond rydym yn
falch i weld bod yr Ardal wedi mabwysiadu’r ymagwedd arloesol hon tuag at ofal
tystion.

7 RHEOLI PERFFORMIAD

GOFYNIAD ALLWEDDOL: DYLID MONITRO A GWERTHUSO PERFFORMIAD A RISG YN

SYSTEMATIG, A’U DEFNYDDIO I LYWIO PENDERFYNIADAU YN Y DYFODOL

Trosolwg

7.1 Ceir targedau perfformiad Ardal ac uned. Mae matrics perfformiad ac adroddiad
perfformiad uned misol yn caniatáu i’r ASB asesu agweddau allweddol ar berfformiad.

7.2 Gweithredwyd y cynllun Sicrwydd Ansawdd Gwaith Achos Cenedlaethol i fonitro
perfformiad unigol, ond ceir anghysondeb o ran ymagwedd rhwng yr unedau. Mae
angen atgyfnerthu’r dull o reoli perfformiad unigol.

Safonau perfformiad

SAFON: DYLID PENNU SAFONAU PERFFORMIAD AR GYFER AGWEDDAU ALLWEDDOL AR Y

GWAITH A HYSBYSU STAFF OHONYNT

7.3 Pennwyd safonau ar gyfer agweddau allweddol ar waith achos. Hysbyswyd staff o’r
rhain (er bod rhai aelodau o staff yn honni nad ydynt yn ymwybodol ohonynt) ac mae
gan bob uned ffolder sy’n pennu’r safonau uned ar gyfer y gwaith achos. Yn TU
Abertawe ymgorfforwyd y safonau uned o fewn llawlyfr personol ar gyfer pob aelod
o staff sydd hefyd yn pennu eu rolau a’u cyfrifoldebau.

Cryfderau

* Mae’r defnydd o lawlyfr personol yn TU Abertawe, sydd wedi hybu
dealltwriaeth staff o’r berthynas rhwng rolau a chyfrifoldebau
personol a safonau perfformiad uned.

Agweddau i’w gwella

* Ymagwedd anghyson tuag at sicrwydd ansawdd gwaith achos.

Monitro perfformiad

SAFON: DYLAI PERFFORMIAD GAEL EI FONITRO’N RHEOLAIDD GAN UWCH REOLWYR A

RHEOLWYR CANOL YN ERBYN CYNLLUNIAU AC AMCANION, DYLAI TARGEDAU A SAFONAU
GAEL EU GWERTHUSO, A DYLID CYMRYD CAMAU O GANLYNIAD

7.4 Pennir targedau ar gyfer perfformiad yn y Cynlluniau Busnes ar gyfer yr Ardal a’r
unedau. Datblygwyd Cyfundrefn Monitro Perfformiad newydd sy’n cynnwys matrics
perfformiad, yn cwmpasu data perfformiad allweddol ar gyfer pob uned, ac
Adroddiad Perfformiad Misol gan Bennaeth yr Uned. Mae hyn yn rhoi trosolwg o
berfformiad ar gyfer yr agweddau allweddol, ar sail goleuadau traffig, gyda sylw ar
agweddau penodol gan Bennaeth yr Uned.

7.5 Mae’r Ardal wedi gweithredu’r cynllun Sicrwydd Ansawdd Gwaith Achos Cenedlaethol.
Mae’n cynnwys Penaethiaid Uned sy’n cynnal asesiadau misol o ansawdd gwaith
achos mewn chwe thema gwaith achos fel y cytunir arnynt gan ASB. Dogfennir
asesiad Pennaeth yr Uned a darperir adborth i gyfreithwyr ar berfformiad unigol. Eir
i’r afael â phroblemau sy’n dod i’r golwg yn rheolaidd gan nodiadau arfer da yr uned.
Canfuom fod yr ymagwedd a ddefnyddir wrth archwilio achosion a lefel y manylion a
asesir yn amrywio rhwng unedau. At hynny, gall ymagwedd thematig tuag at
sicrwydd gwaith achos olygu na chaiff rhai cyfreithwyr eu hasesu’n rheolaidd.

7.6 Mae cyfarfodydd rhwng Penaethiaid Uned, CCP ac ABM yn ategu adroddiadau
perfformiad. Mae’r cyfarfodydd hyn yn canolbwyntio ar y materion a nodir yn yr
adroddiad perfformiad ac yn rhoi’r cyfle i wneud sylwadau ar berfformiad da a
meysydd i’w gwella. Er mwyn darparu gwell cydbwysedd i’r trafodaethau a sicrhau
bod materion rheoli yn cael eu deall yn iawn, dylid rhoi ystyriaeth i’r Rheolwr Busnes
Uned sydd hefyd yn mynychu’r cyfarfodydd hyn.

Cryfderau

* Y defnydd effeithiol o fatrics perfformiad ac Adroddiad Uned Misol i
alluogi lefelau perfformiad i gael eu hasesu.

Rheoli perfformiad ar y cyd

SAFON: DYLAI SYSTEMAU FOD AR WAITH AR GYFER RHEOLI PERFFORMIAD AR Y CYD
GYDA PHARTNERIAID CJS

7.7 Caiff perfformiad yn erbyn targedau a bennir yng Nghynllun Cyflenwi LCJB eu
monitro gan Swyddog Perfformiad y CJS a’u dogfennu mewn pecyn perfformiad
misol. Mae hyn wedi arwain at bwyslais mwy ar waith asiantaeth ar y cyd ar lefel
uwch, ynghyd â derbyniad ehangach o gyfrifoldeb ar y cyd dros berfformiad. Bu
arweinyddiaeth y CPS yn sylweddol wrth ddatblygu gwaith asiantaeth ar y cyd.

7.8 Datblygwyd hierarchaeth o grwpiau o dan y LCJB. Ceir Gr_p Llywio Cau’r Bwlch
Cyfiawnder, sy’n arolygu gweithgorau sy’n gyfrifol am gyflawni mentrau penodol.
Felly mae cyfundrefn gynhwysfawr ar waith i sicrhau dadansoddiad, adolygiad,
gweithredu a chynllunio ar gyfer y dyfodol wedi’i hategu gan becyn perfformiad
misol. Mae’r systemau hyn yn darparu strwythur cofnodi clir ac yn adlewyrchu
ffocws LCJB ar berfformiad.

Rheoli risgiau

SAFON: CAIFF RISGIAU EU HADOLYGU A’U RHEOLI’N BRIODOL

7.9 Yn unol â chanllawiau rheoli risgiau a gyhoeddwyd gan y CPS yn ganolog, mae’r
Ardal wedi nodi pum risg allweddol yn ei Chynllun Busnes Ardal a allai ei hatal rhag
cyflawni ei hamcanion. Maent yn ymwneud â materion perfformiad o fewn y CPS a’r
CJS yn ehangach, y dull effeithiol o reoli adnoddau a’r systemau ar gyfer rheoli CTL
ac Achosion Costau Uchel.

7.10 Nodwyd gwrthfesurau i fynd i’r afael â’r risgiau hyn. Gan fod y risgiau’n ymwneud â
chyflenwi’r busnes, cânt eu hadolygu yn ddiofyn pa bryd bynnag y caiff perfformiad
ei adolygu. Mae angen i’r Ardal wneud y cysylltiad hwn yn fwy tryloyw a dylid rhoi
ystyriaeth i alinio’r risgiau gyda’r agweddau a nodir yn y templed perfformiad risgiau.

Gwelliant parhaus

SAFON: DYLAI’R ARDAL FOD WEDI DATBLYGU DIWYLLIANT O WELLIANT PARHAUS

7.11 Ceir ymrwymiad cadarn i welliant parhaus yn yr Ardal fel a ddangosir gan:

* rhaglen EQFM;

* arolygiadau lleol;

* adolygiad o gwynion gan y CCP;

* sicrwydd ansawdd gwaith achos gan Benaethiaid Uned.

7.12 Mae ASB, drwy ei adolygiad o berfformiad, yn nodi meysydd i’w gwella ac yn
gwneud penderfyniadau yngl_n â sut i fynd i’r afael â’r rhain. Lle yr amlygwyd
materion, mae ASB wedi comisiynu adolygiadau ad hoc i gasglu tystiolaeth, cynnal
gwerthusiad a gwneud argymhellion yngl_n â sut i fynd rhagddo.

7.13 Mae’r systemau i ddarparu adborth ar berfformiad yn offerynnau defnyddiol i hybu
perfformiad ond, ar y llaw arall, gallant wneud y broses o asesu perfformiad yn fwy
gofalus. Ystyriwn, er mwyn i adborth fod yn fwy ystyrlon fel offeryn dysgu, bod
angen cynnal dadansoddiad mwy realistig o’r materion dan sylw. Yn ogystal, mae
angen cynnwys safonau gwaith achos a chamau i helpu i gyflawni targedau PSA o
fewn amcanion personol yn y gyfundrefn cofnodi perfformiad.

Bod yn atebol am berfformiad

SAFON: DYLAI’R ARDAL FOD YN ATEBOL AM BERFFORMIAD

7.14 Ceir llinellau atebolrwydd clir o’r Penaethiaid Uned i’r ASB. Caiff hyn ei atgyfnerthu
gan y fframwaith monitro perfformiad a’r broses o ddyrannu cyfrifoldeb unigol dros
gwblhau tasgau a bennir yn y Cynllun Busnes Ardal.



36

8 RHEOLI POBL A CHANLYNIADAU

GOFYNION ALLWEDDOL:

*  DYLID CYNLLUNIO ADNODDAU DYNOL I SICRHAU Y CAIFF STAFF EU LLEOLI’N

EFFEITHLON, BOD YR ARDAL YN CYFLAWNI EI GWAITH YN GOST EFFEITHIOL A

BOD YR ARDAL YN CYFLAWNI EI DYLETSWYDDAU STATUDOL FEL CYFLOGWR,
A’R RHAI SY’N DEILLIO O BOLISÏAU MEWNOL

*  DYLAI’R CANLYNIADAU NODI Y CAIFF STAFF EU LLEOLI’N EFFEITHLON, BOD

GWAITH YN CAEL EI GYFLAWNI’N GOST EFFEITHIOL, A BOD YR ARDAL YN

CYFLAWNI EI DYLETSWYDDAU, SEF Y RHAI STATUDOL A’R RHAI SY’N DEILLIO O

BOLISÏAU MEWNOL, YN Y FATH FODD SY’N SICRHAU Y DATBLYGIR SEFYDLIAD

MODERN, AMRYWIOL Y GALL STAFF YMFALCHÏO YNDDI

Trosolwg

8.1 Caiff strwythur staffio a strwythur y sefydliad eu hadolygu’n rheolaidd a gwneir
newidiadau i fodloni’r galw. Rhoddir pwyslais mawr ar ddatblygiad personol. Mae’r
dulliau cyfathrebu o fewn yr Ardal yn dda gyda chymysgedd o gyfarfodydd rheoli,
technoleg newydd a chyhoeddiadau Ardal yn cael eu defnyddio i sicrhau bod staff yn
ymwybodol o ddigwyddiadau cyfredol. Mae datblygiad staff yn gryfder.

8.2 Mae’r Ardal yn hybu cydraddoldeb ac amrywiaeth ac mae wedi cymryd camau
cadarnhaol i fynd i’r afael â materion a amlygwyd yn Arolwg Staff 2002.

Cynllunio adnoddau dynol

SAFON: DYLID CYNLLUNIO ANGHENION ADNODDAU DYNOL YN SYSTEMATIG A PHARHAUS

8.3 Mae’r broses o leoli adnoddau dynol yn seiliedig ar ddull costio yn seiliedig ar
weithgaredd (ABC) a chytunir ar y dull ar ddechrau’r flwyddyn gydag adolygiadau
rheolaidd a pharhaus gan yr ASB. Mae’r rhain yn ystyried proses gynllunio olynol,
newidiadau hysbys ac anghenion yn y dyfodol, ond mae’r arian sydd ar gael yn
penderfynu ar nifer y staff a gyflogir yn gyffredinol.

8.4 Cafodd yr Ardal drosiant uchel o staff gweinyddol, yn enwedig yng Nghaerdydd ac
mae hyn, ynghyd â’r cynnydd diweddar mewn niferoedd a chyd-leoli, wedi arwain at
lefel uchel o staff newydd o fewn rhai unedau. Mae hyn yn cyferbynnu ag unedau eraill
lle y ceir staff hirsefydlog. Mae’r ffaith bod yr Ardal yn gweithredu o wyth prif leoliad
wedi golygu na fu bob amser yn bosibl i gydraddoli’r dosbarthiad o staff profiadol.

Strwythur staff

SAFON: DYLAI STRWYTHUR A NIFEROEDD STAFF ALLUOGI GWAITH I GAEL EI

GYFLAWNI YN GOST EFFEITHIOL

8.5 Mae strwythur yr Ardal yn datblygu i fodloni’r galw am newidiadau mewn arfer
gweithio sy’n deillio o brosesau cyd-leoli gyda’r heddlu a’r cynllun cyngor cyn
cyhuddo. Ar hyn o bryd, rhennir yr Ardal yn wyth uned, y mae pob un ohonynt yn
delio â llysoedd penodol. Mae ASB yn adolygu’r broses o leoli staff ar draws yr Ardal
yn barhaus ar sail achosion a dderbynnir ac a derfynir, nifer y staff a gyflogir, a data
allbwn achosion pwysol.

8.6 Ceir ystod lawn o swyddogaethau o fewn yr Ysgrifenyddiaeth Ardal, gan gynnwys
cyfathrebu, cyfleusterau, adnoddau a pherfformiad a’r ddarpariaeth o ddull rheoli
prosiectau neu gymorth i reolwyr prosiect yn yr unedau mewn rhaglenni newid e.e.
Compass, cyd-leoli a’r fenter cyngor cyn cyhuddo.

8.7 Mae llawer o staff o’r farn eu bod yn rhy brysur ac nad oes ganddynt adnoddau
digonol i gyflawni’r gwaith. Priodolir rhai ôl-groniadau i’r ymyrraeth a achosir gan y
broses o ddatblygu a sefydlu arferion gwaith newydd yn dilyn cyflwyno Compass a
chyd-leoli, ond bu cynnydd yn y llwyth gwaith, yn arbennig yn CJU Abertawe.

8.8 Ceir lefel gweddol isel o leoli HCA yn Llys y Goron. O 1 Ebrill hyd 30 Tachwedd
2003, cwmpasodd TU Caerdydd 80 o sesiynau, cwmpasodd Abertawe 20 ac ni
chwmpasodd Merthyr Tudful un sesiwn. Mae’r Ardal wedi colli’r defnydd o ddau
HCA yn ddiweddar. O’r 17 o HCA a oedd yn weddill, mae naw yn gyfreithwyr yn y
CJU ac nid ydynt ar gael bob amser i ymddangos gerbron Llys y Goron. Effeithiwyd
ar y broses o leoli HCA hefyd gan flaenoriaethau gweithredol fel cyflwyno Compass,
sydd wedi cyfrannu at y patrwm hwn. Bydd angen i’r Ardal sicrhau gwelliant
cyffredinol. Yn arbennig, dylai ystyried cwmpas HCA wrth ail-leoli staff o dan ei
pholisi cylchdroi.

Agweddau ar gyfer gwella

* Lleoli HCA yn Llys y Goron.

Datblygu staff

SAFON: DYLID NODI, CYNNAL A DATBLYGU GALLUOEDD STAFF

8.9 Mae gan yr Ardal strwythurau cadarn ar gyfer sicrhau y caiff anghenion hyfforddi eu
nodi a’u darparu. Cafodd asesiad ar gyfer Buddsoddwyr mewn Pobl (IiP) a
chyflawnodd y safonau cenedlaethol ar lefel uchel. Anfonir manylion cyfleoedd
hyfforddi i’r holl staff yn chwarterol a gall unigolion drafod eu hanghenion hyfforddi
gyda’u rheolwr llinell. Mae Pecyn Croesawu a Hyfforddiant Sefydlu cynhwysfawr yn
bodoli er mwyn cyflwyno staff newydd i’r swydd, fel y gallant fod yn hyderus
ynghylch eu hamgylchedd gwaith a’u swydd. Mae’r Pecyn hwn yn gweithio’n dda ar
y cyfan. Mae’r Ardal yn parhau i recriwtio staff cyfreithiol newydd a bydd angen i
reolwyr sicrhau yr ymlynir wrth y pecyn.

8.10 Mae’r Ardal yn broactif o ran datblygu staff ac mae staff, ar y cyfan, yn fodlon bod eu
hanghenion datblygu yn cael eu diwallu.

8.11 Ar adeg yr arolygiad, gweithredwyd polisi’r Ardal o gylchdroi staff cyfreithiol rhwng
y TU a’r CJU, ond, yn ymarferol, dim ond ychydig o staff a symudwyd. Mae angen i
reolwyr yr Ardal adolygu’r sefyllfa yn barhaus er mwyn sicrhau cydbwysedd rhwng
anghenion gweithredol yr unedau ac anghenion datblygu unigol. Deallwn fod mentrau
cenedlaethol diweddar wedi effeithio ar y broses o leoli staff, ond mae materion sy’n
deillio o’r broses o ymdrin â gwaith achos yn awgrymu bod angen i’r Ardal
weithredu’n weddol gyflym ar y pwynt hwn.

Cryfderau

* Ymagwedd lwyddiannus broactif tuag at ddatblygu staff.

* Rhaglen sefydlu effeithiol yr Ardal ar gyfer staff newydd.

Agweddau i’w gwella

* Cylchdroi cyfreithwyr rhwng CJU a TU.

Adolygu perfformiad

SAFON: DYLID ADOLYGU PERFFORMIAD A DATBLYGIAD STAFF YN BARHAUS A

CHYTUNO AR DARGEDAU

8.12 Yn ystod y cylch cofnodi staff diwethaf, dychwelwyd Adroddiadau Arfarnu Perfformiad
(PAR) mewn pryd ar gyfer 91% o staff. Mae gan bob aelod o staff Flaengynlluniau
Gwaith. Mae amcanion unigol yn amrywio o rai sy’n ymwneud yn benodol â swyddi,
i rai sy’n sail i dargedau lleol a datblygiad personol. Caiff perfformiad unigol ei
adolygu yn rheolaidd fel rhan o’r prosesau PAR. Mae staff yn weddol fodlon bod eu
PAR yn adlewyrchu perfformiad yn gywir. Yn ogystal, maent o’r farn bod perfformiad
da unigol yn cael ei gydnabod a bod cydweithwyr a rheolwyr yn rhoi sylwadau arno.

8.13 Er bod gan yr Ardal systemau datblygedig ar gyfer rheoli perfformiad uned, mae’r
canfyddiadau a wnaethpwyd mewn perthynas ag ansawdd ac amseroldeb y broses o
wneud penderfyniadau mewn rhai achosion yn awgrymu y gall perfformiad unigol
lithro ar adegau. Bydd angen i reolwyr uned sicrhau y caiff perfformiad personol ei
adolygu’n systematig, ac y caiff materion sy’n deillio o system Sicrwydd Gwaith
Achos yr uned ac achosion gwrthwynebus eu dadansoddi a’u trafod yn llawn gyda
chyfreithwyr adolygu. Dylai rheolwyr ystyried y mater hwn.

Cysylltiad rheolwyr

SAFON: DYLAI RHEOLWYR GYFATHREBU’N EFFEITHIOL Â STAFF A MABWYSIADU

ELFEN O GYSYLLTIAD

8.14 Fel arfer, caiff gwybodaeth ei rhaeadru i staff drwy gyfarfodydd ar lefelau uned a
thîm. Ystyria aelodau o staff y gallant fynegi pryderon wrth eu rheolwyr ac y rhoddir
adborth ar unrhyw gamau a gymerir. Ymgynghorir â hwy ynghylch unrhyw newidiadau
allweddol.

8.15 Yn ogystal â chyfathrebu drwy gyfrwng y gadwyn reoli, defnyddir newyddlen fewnol,
Cyfarfodydd Cyngor Whitley a chylchlythyron ad hoc i hyrwyddo pynciau penodol
hefyd. Mae staff yn gadarnhaol iawn ynghylch y newyddlen Celtic Voice, a argraffir
yn Gymraeg a Saesneg, ac adlewyrcha’r ymdrech a wneir gan y rhai sy’n ei chynhyrchu.

Arfer cyflogi da

SAFON: DYLAI RHEOLWYR FODLONI EU RHWYMEDIGAETH STATUDOL FEL CYFLOGWR

A  DANGOS ARFER CYFLOGI DA

8.16 Mae’r Ardal yn ymrwymedig i roi polisïau cyflogi’r CPS ar waith. Mae’r cytundeb
lefel gwasanaeth gyda’r Ganolfan Gwasanaethau yn nodi cyfrifoldebau dros bob
swyddogaeth personél.

8.17 Mae’r rhan fwyaf o staff yn ymwybodol o’r polisïau amrywiol sy’n gyfeillgar i
deuluoedd ac maent yn hyderus y bydd eu rheolwyr yn ystyried eu safbwyntiau.

8.18 Roedd y lefelau salwch yn yr Ardal ar gyfer y flwyddyn a ddaeth i ben 31 Rhagfyr
2001, sef dyddiad y ffigurau diwethaf a gyhoeddwyd yn swyddogol, yn 10.7 diwrnod
gwaith fesul cyflogai, yn erbyn y targed o 10.9 diwrnod a chyfartaledd cenedlaethol o
9.6 diwrnod. Mae’r Ardal yn rheoli cyfnodau seibiant oherwydd salwch yn broactif
gyda chyngor a chymorth gan y Ganolfan Gwasanaethau.

Cydraddoldeb ac amrywiaeth

SAFON: DYLID CYMRYD CAMAU I WEITHREDU MENTRAU CYDRADDOLDEB AC AMRYWIAETH

Y CPS A THRIN POB AELOD O STAFF YN GYFARTAL A THEG

8.19 Roedd lefelau boddhad a ddatgelwyd yn Arolwg Staff 2002, mewn nifer o agweddau,
yn is na’r cyfartaledd cenedlaethol. O ganlyniad, mae’r Ardal wedi cymryd camau
cadarnhaol i fynd i’r afael â’r materion a nodwyd ac mae’r rhan fwyaf o staff bellach
yn fodlon ar y CPS fel lle i weithio.

8.20 Mae’r Ardal yn broactif iawn wrth ddelio â materion sy’n ymwneud â chydraddoldeb
ac amrywiaeth. Dyfarnwyd gwobr Cydraddoldeb ac Amrywiaeth Cenedlaethol y CPS
iddi ym mis Hydref 2002 am ei gwaith yn hybu amrywiaeth, ac enillodd wobr arall
am ei gwaith i fynd i’r afael â hiliaeth mewn ysgolion.

Cryfderau

* Gwaith yr Ardal sydd wedi arwain at welliant mewn boddhad staff.

* Cyflawniad yr Ardal mewn perthynas â chydraddoldeb ac amrywiaeth.

Iechyd a diogelwch

SAFON: DYLAI DULLIAU FOD AR WAITH I FYND I’R AFAEL Â GOFYNION O DAN

DDEDDFWRIAETH IECHYD A DIOGELWCH

8.21 Yn ddiweddar, ad-drefnwyd y Pwyllgor Iechyd a Diogelwch Ardal. Rhoddwyd rhaglen
hyfforddi ar waith a phenodwyd Swyddogion Iechyd a Diogelwch a Swyddogion
Rheoli Digwyddiadau hyfforddedig. Yn ogystal, mae gan bob uned farsialyddion
llawr a swyddogion cymorth cyntaf. Mae rhaglen gynlluniedig o arolygiadau
rheolaidd ar waith.

9 RHEOLI ADNODDAU ARIANNOL

GOFYNIAD ALLWEDDOL: DYLAI’R ARDAL GYNLLUNIO A RHEOLI EI CHYLLID YN

EFFEITHIOL, GAN SICRHAU CYWIRDEB AC YMAGWEDD GWERTH AM ARIAN SY’N

YSTYRIED ANGHENION RHANDDEILIAID

Trosolwg

9.1 Mae gan yr Ardal systemau effeithiol i fonitro a rheoli ei gwariant o’r gyllideb.

Sgiliau ariannol staff

SAFON: DYLAI FOD GAN YR ARDAL Y STRWYTHUR A’R STAFF PRIODOL SYDD Â’R

SGILIAU ANGENRHEIDIOL I GYNLLUNIO A RHEOLI CYLLID

9.2 Mae’r ABM yn gyfrifol am reoli’r gyllideb. Yr Ysgrifenyddiaeth sy’n monitro’r
gyllideb o ddydd i ddydd ac yn paratoi’r adroddiadau rheoli ariannol amrywiol.

9.3 Dyrennir adnoddau i unedau ac mae gan Benaethiaid Uned rai pwerau ariannol
dirprwyedig. Maent oll wedi derbyn lefel briodol o hyfforddiant ar sgiliau ariannol.
Rhoddwyd fframwaith ar waith, yn ystod y flwyddyn ariannol gyfredol, i sicrhau bod
Penaethiaid Uned yn atebol am eu cyllidebau. Bob mis, derbyniant fanylion am y
gwariant hyd yn hyn a darperir rhagamcanion ar gyfer y mis nesaf a manylion unrhyw
drosglwyddiadau y dymunir eu gwneud rhwng penaethiaid y gyllideb. Yn dilyn hynny
caiff manylion eu diweddaru ar y taenlenni amrywiol ac ar ROSS (system cyllid a
chyfrifo’r CPS).

Ymlynu wrth ganllawiau ariannol

SAFON: DYLAI’R ARDAL GYDYMFFURFIO Â RHEOLAU A CHANLLAWIAU’R CPS AR

GYFER RHEOLAETH ARIANNOL

9.4 Cyhoeddwyd dirprwyaethau ariannol ysgrifenedig i’r holl staff priodol. Caiff yr holl
benderfyniadau ar ddyrannu adnoddau eu cymeradwyo gan ASB, sy’n derbyn
adroddiadau misol ar y gyllideb sy’n dangos y sefyllfa gyfredol ochr yn ochr ag
ymrwymiadau hysbys a chroniadau rhagweledig.

9.5 Mae cynnwys gweithrediadau penodedig o fewn dangosyddion perfformiad yn groes i
reolau cyfrifo’r CPS, oherwydd gall roi gorhawliad ar adnoddau i Ardal neu uned.
Ym mharagraffau 4.40 a 4.41 trafodwyd pam y cafodd yr achosion hyn eu cynnwys o
fewn llwyth achos uned. Tra bod yr Ardal wedi cyflawni gwaith ar reoli a chyflwyno
rhai o’r achosion hyn, mae ei chyfraniad yn wirfoddol ac nid yw’n rhan o’i
dyletswyddau statudol. Mae’r achosion hyn fel arfer yn aros gyda’r heddlu hyd nes
bod y CPS yn eu cymryd drosodd yn unol â’r darpariaethau statudol. O ganlyniad, ni
chyfiawnheir achos o beidio â dilyn y rheolau cyfrifo safonol.

ARGYMHELLIAD

* Dylai’r ABM a’r CCP sicrhau na chaiff gweithrediadau penodedig
eu cynnwys yn ystadegau llwyth achosion yr Ardal, a dylid egluro
rôl y CPS mewn troseddau penodedig yr ymdrinnir â hwy drwy
weithrediadau penodedig, i’r heddlu a’r llysoedd ynadon.

Rheolaethau cyllidebol

SAFON: DYLAI FOD GAN YR ARDAL REOLAETHAU EFFEITHIOL I HWYLUSO ADBRISIANT

CYWIR O’I SEFYLLFA GYLLIDEBOL AR GYFER COSTAU RHEDEG

9.6 Roedd gwariant yr Ardal ar gyfer naw mis cyntaf 2003-04 yn 74.6% o’i chyllideb.
Mae’r systemau rheoli cyllidebol presennol yn darparu gwybodaeth glir a dibynadwy
ac yn caniatáu dull effeithiol o fonitro’r gyllideb. Mae’r cofnodion ariannol a gedwir
yn darparu llwybr archwilio clir o’r trafodion a gyflawnir, trosglwyddiadau rhwng
penaethiaid y gyllideb, a phenderfyniadau a wneir ar y broses o ddyrannu adnoddau.

Cryfderau

* Systemau rheoli cyllideb yr Ardal sydd wedi galluogi’r gyllideb i gael
ei monitro’n effeithiol.

Rheoli costau erlyn

SAFON: DYLAI COSTAU ERLYN GAEL EU RHEOLI’N EFFEITHIOL A DYLENT ROI GWERTH

AM ARIAN

9.7 Roedd gwariant yr Ardal ar gostau erlyn ar gyfer naw mis cyntaf 2003-04 yn 78.4%
o’i chyllideb. Nododd system rheoli’r gyllideb lefel uchel o wariant ar god cyllideb
3010 a chynhaliwyd ymchwiliad a oedd yn datgelu bod hyn o ganlyniad i gamgodio
gan un uned. Mae’r sefyllfa hon wedi’i datrys bellach.

9.8 Mae’r Ardal yn rheoli ei hachosion costau uchel yn briodol.

Ymagwedd gwerth am arian

SAFON: DYLAI’R ARDAL DDANGOS YMAGWEDD GWERTH AM ARIAN WRTH WNEUD

PENDERFYNIADAU ARIANNOL

9.9 Mae ASB yn gwneud y penderfyniadau ariannol allweddol ar gyfer yr Ardal. Lle y
mae galw cystadleuol am adnoddau, mae’n ystyried pa rai sy’n rhoi’r gwerth gorau
am arian. Mae’r gyfundrefn rheoli ariannol a rheoli perfformiad cyfredol yn caniatáu
i’r ASB asesu’r adnoddau sydd ar gael, y costau a gronnwyd, atebolrwydd yn y
dyfodol a’r allbynnau a gynhyrchir yn gywir.

10 PARTNERIAETHAU AC ADNODDAU

GOFYNIAD ALLWEDDOL: DYLAI’R ARDAL GYNLLUNIO A RHEOLI EI PHARTNERIAETHAU

AC ADNODDAU ALLANOL A MEWNOL MEWN FFYRDD SY’N ATEGU EI PHOLISI A’I

STRATEGAETH A’R DULL EFFEITHLON O WEITHREDU EI PHROSESAU

Trosolwg

10.1 Mae partneriaid CJS yn gadarnhaol eu barn ynghylch yr Ardal ac mae’n chwarae rôl
allweddol wrth godi proffil materion cyfiawnder troseddol o fewn y gymuned.

10.2 Mae’r Ardal wedi cyflwyno system rheoli achosion Compass ac mae’r rhan fwyaf o’r
staff yn defnyddio’n system fel sy’n ofynnol.

Partneriaethau CJS

SAFON: DYLID DATBLYGU A RHEOLI PARTNERIAETHAU GYDAG ASIANTAETHAU CJS ERAILL

10.3 Mae partneriaethau gydag asiantaethau eraill yn gadarn ac yn gydweithredol. Ceir
arweiniad gan uwch reolwyr a ffurfiwyd cydberthnasau gwaith effeithiol ar bob lefel
gyda’r heddlu a’r llysoedd ynadon a Llys y Goron. Ystyrir bod y CPS yn adeiladol ac
yn ymatebol i sylwadau gan ei bartneriaid. Serch hynny, mae’r CPS yn gyfarwydd â
derbyn ffeiliau gan yr heddlu nad ydynt bob amser o safon dda, ynghyd â derbyn
amser annigonol ar gyfer paratoi achosion neillfordd a ditiol gan y llysoedd ynadon a
Llys y Goron yn eu tro. Erbyn hyn caniateir ceisiadau cyfiawn am estyniadau, ond
mae’n rhoi pwysau ar yr erlyniad yn y rhan fwyaf o achosion ac yn mabwysiadu safon
frys o baratoi.

10.4 Ceir cydberthynas waith dda gyda Gwasanaeth y Tystion hefyd, ond gellid
atgyfnerthu hyn gan lefelau cyson o gysylltu ym mhob llys. Dylid rhoi rhywfaint o
sylw i rai materion gweithredol manwl, fel darparu gwybodaeth i Wasanaeth y
Tystion ar achosion sy’n gofyn am fesurau arbennig, a threialon a ddiddymir yn hwyr.

Cryfderau

* Cydberthynas waith gadarn gyda phartneriaid CJS.

Gwella perfformiad CJS lleol

SAFON: DYLAI PARTNERIAID CJS FOD YN FODLON AR GYFRANIAD Y CPS AT WELLA

PERFFORMIAD ARDAL LEOL

10.5 Mae’r CPS yn gweithio’n agos â phartneriaid CJS i wella perfformiad. Mae’r CCP yn
cadeirio’r LCJB, sy’n atebol am gyflenwi yn erbyn targedau’r Cytundeb Gwasanaeth
Cyhoeddus. Mae’n gweithio’n dda ac yn canolbwyntio ar faterion pwysig.

10.6 Mae asiantaethau CJS wedi cyfeirio at y cyfraniad a wnaed gan y CPS. Er enghraifft,
gweithiodd y CPS gyda Llys Ynadon Caerdydd i roi hyfforddiant ar y darpariaethau
mesurau arbennig i gyfreithwyr amddiffyn lleol. Mae hyn wedi helpu i sicrhau
dealltwriaeth a rennir o’r gyfraith.

Technoleg gwybodaeth

SAFON: DYLAI TECHNOLEG GWYBODAETH GAEL EI LLEOLI A’I DEFNYDDIO’N EFFEITHIOL

10.7 Cyflwynwyd system rheoli achosion newydd y CPS (Compass) ar draws yr Ardal.
Cafodd yr holl staff eu hyfforddi a darparwyd lefel briodol o offer. Mae lefel y
defnydd yn amrywio rhwng unedau a staff unigol. Canfu rhai staff fod y system yn
feichus ac roedd rhai o’r staff cyfreithiol yn arbennig o araf yn ei mabwysiadu, er
gwaethaf y cynnig o hyfforddiant pellach. Mae rhai staff wedi mynegi’r farn nad yw’r
ymdrech ychwanegol a wnaed i weithredu’r system wedi’i chyfiawnhau oherwydd na
ellir gwireddu swyddogaethau paratoi achosion Compass hyd nes bod ffeiliau’r heddlu
wedi’u darparu’n electronig, ond nid yw’r safbwynt hwn yn gwerthfawrogi mai prif
reswm arall dros ddefnyddio Compass yw i alluogi achosion i gael eu rheoli’n fwy
effeithiol.

Adeiladau, offer a dulliau diogelu

SAFON: DYLAI’R ARDAL REOLI EI HADEILADAU, EI HOFFER A’I DULLIAU DIOGELU YN FWY

EFFEITHIOL

10.8 Mae’r Ardal yn mabwysiadu’r safon diogelwch BS7799 a ddylai godi ymwybyddiaeth
o faterion diogelwch a rhoi strwythur ffurfiol ar waith ar gyfer monitro, asesu a
gwella diogelwch.

10.9 Mae’r Ardal, gyda’r Ganolfan Gwasanaethau, yn rheoli ei hystad yn foddhaol. Mae’r
Ardal yn gwneud y defnydd gorau o’i hadeiladau ac yn darparu amgylchedd gwaith
addas i’w staff. Ceir rheolaethau mynediad digonol ar y safleoedd, ond nid oes polisi
desg clir yn cael ei chymhwyso’n gyson ar draws yr Ardal. Dylid atgoffa staff o
ddiogelwch ffeiliau y tu allan i oriau gwaith. Mae hyn yn fater i’r rheolwyr ei
ystyried.

10.10 Mae cyfrifiaduron annibynnol yn rhai o ystafelloedd y CPS yng nghanolfannau Llys y
Goron i alluogi ditiadau i gael eu diwygio. Mae’n rhaid i’r staff sicrhau y caiff disgiau
hyblyg a ddefnyddir at y diben hwnnw eu sganio ar gyfer firysau bob amser.

Partneriaeth gyda’r Pencadlys a’r Ganolfan Gwasanaethau

SAFON: DYLAI FOD GAN YR ARDAL BARTNERIAETH WAITH DDA GYDAG ADRANNAU’R

PENCADLYS A’R GANOLFAN GWASANAETHAU

10.11 Mae cydberthynas dda rhwng yr Ardal a’r Ganolfan Gwasanaethau, sy’n rhannu
adeilad yng Nghaerdydd. Mae’r ffaith eu bod wedi’u lleoli’n agos at ei gilydd yn
golygu bod cysylltiad agos a rheolaidd rhyngddynt.

10.12 Mae’r CCP a’r ABM yn gysylltiedig â llawer o fentrau cenedlaethol, ac yn gweithio’n
agos gyda Phencadlys y CPS. Gallant fynegi unrhyw bryderon sydd ganddynt wrth
Adrannau perthnasol y Pencadlys.



44

11 POLISI A STRATEGAETH

GOFYNIAD ALLWEDDOL: DYLAI FOD GAN YR ARDAL YMDEIMLAD CLIR O BWRPAS A

DYLAI FOD GAN REOLWYR GYFEIRIAD PERTHNASOL A SEFYDLOG AR GYFER YR

A R D A L, W E D I’I CYFLENWI GAN BOLISÏAU PERTHNASOL A ’ U HATEGU GAN

GYNLLUNIAU, AMCANION, TARGEDAU A PHROSESAU, A DULLIAU AR GYFER ADOLYGU

Trosolwg

11.1 Mae staff yn yr Ardal yn deall yr angen i gyflenwi elfennau allweddol o’r system
cyfiawnder troseddol. Mae’r gwaith o ddatblygu polisi a strategaeth wedi’i gynllunio
ac mae’n ystyried anghenion a disgwyliadau rhanddeiliaid allanol. Caiff y Cynllun
Busnes Ardal ei adolygu’n rheolaidd a cheir fframwaith cadarn i gyflenwi newidiadau.

Rhanddeiliaid

SAFON: DYLAI POLISI A STRATEGAETH FOD YN SEILIEDIG AR ANGHENION A

DISGWYLIADAU PRESENNOL RHANDDEILIAID A’U HANGHENION A’U DISGWYLIADAU

YN Y DYFODOL

11.2 Mae’r Cynllun Busnes Ardal yn ystyried yr amcanion a bennir ar gyfer y CPS a’r rhai
a bennir gan yr LCJB sy’n seiliedig ar dargedau’r Cytundeb Gwasanaeth Cyhoeddus.
Bydd ASB yn trafod y materion ac yn penderfynu sut y gellir cyflawni targedau, gan
ystyried perfformiad cyfredol, trefniant a strwythur, a newidiadau neu fentrau hysbys
a fydd yn effeithio ar yr Ardal yn ystod y flwyddyn nesaf.

11.3 O ganlyniad i’r ffaith nad oedd ABM yn bodoli am nifer o fisoedd, nid oedd yn bosibl
cynnwys staff yn y broses o ffurfio’r Cynllun Busnes Ardal ar gyfer 2003-04. Fodd
bynnag, mae’r broses cynllunio busnes ar gyfer 2004-05 yn cynnwys staff ar bob lefel
i wella perchenogaeth a chyfrifoldeb.

Mesur Perfformiad

SAFON: DYLAI POLISI A STRATEGAETH FOD YN SEILIEDIG AR WYBODAETH SY’N

YMWNEUD Â MESUR PERFFORMIAD, YMCHWIL A GWEITHGAREDDAU CYSYLLTIEDIG

11.4 Mae systemau monitro perfformiad yr Ardal a’r LCJB yn cynhyrchu data perfformiad
dibynadwy ac mae ganddynt drefniadau cofnodi clir a diffiniedig i sicrhau y caiff unrhyw
broblemau eu nodi, eu trafod ac y gwneir penderfyniadau ar unrhyw gamau a gymerir yn
y dyfodol.

Adolygiad

SAFON: DYLAI POLISI A STRATEGAETH GAEL EU DATBLYGU, EU HADOLYGU A’U

DIWEDDARU

11.5 Mae’r ASB yn adolygu polisi a strategaeth yr Ardal yn erbyn perfformiad a mentrau
cenedlaethol a lleol yn rheolaidd.

Fframwaith o brosesau allweddol

SAFON: DYLID DATBLYGU POLISI A STRATEGAETH DRWY FFRAMWAITH O BROSESAU

ALLWEDDOL

11.6 Mae pob aelod ASB yn arwain ac yn gyfrifol am ddatblygu agweddau amrywiol ar
bolisi. Mae cofnodion a chynlluniau gweithredu yn dangos bod gan yr Ardal
ymagwedd systematig tuag at ddatblygu polisïau a strategaethau newydd.

Cyfathrebu a gweithredu

SAFON: DYLAI POLISI A STRATEGAETH GAEL EU CYFATHREBU A’U GWEITHREDU

11.7 Caiff cynnydd ar weithredu’r Cynllun Busnes Ardal ei adolygu gan yr ASB drwy
gydol y flwyddyn. Caiff gwybodaeth ei bwydo yn ôl i staff mewn cyfarfodydd uned a
chyfarfodydd tîm. Anogir staff i gyfranogi mewn gweithgorau amrywiol i ddatblygu
systemau gweithredol ar gyfer y mentrau amrywiol gan wella eu hymdeimlad o
berchenogaeth a chyfrifoldeb.

11.8 Mabwysiadwyd ymagwedd systematig, yn seiliedig ar brosiectau er mwyn newid y
broses reoli, gyda’r B3 yn yr Ysgrifenyddiaeth yn gweithredu fel rheolwr prosiect.
Mae’r Ardal wedi ffurfio ymagwedd partneriaeth tuag at y broses o reoli prosiectau
gyda’r heddlu ar y fenter cyd-leoli a chyhuddo.

12 HYDER Y CYHOEDD

GOFYNION ALLWEDDOL:

*  DYLAI’R ARDAL GYMRYD CAMAU YN RHAGWEITHIOL I WELLA HYDER Y

CYHOEDD YN Y CJS A’R CPS, A DYLAI FESUR CANLYNIADAU’R GWEITHGAREDD

HWN

* DYLAI’R CANLYNIADAU NODI Y CAIFF ANGHENION DIODDEFWYR A THYSTION, A
PHARTNERIAID CJS EU DIWALLU, AC Y CAIFF HAWLIAU DIFFYNYDDION EU PARCHU

Trosolwg

12.1 Mae ansawdd ymatebion i gwynion yn rhesymol, ond gellir gwella amseroldeb. Mae
safon y broses o gofnodi cwynion yn amrywio.

12.2 Mae’r Ardal yn cysylltu â chymunedau lleiafrifoedd ethnig yn rhagweithiol.

Cwynion

SAFON: DYLID RHEOLI CWYNION YN EFFEITHIOL I GYNYDDU BODLONRWYDD A HYDER

12.3 Mae’r broses o gofnodi cwynion yn amrywio o ran arddull ar draws unedau. Caiff
rhai eu trefnu’n dda ac maent yn cynnwys taenlen sy’n nodi’r cynnydd gyda’r g_yn.
I’r gwrthwyneb, mae un cofnod, yn sylfaenol, yn gasgliad o bapurau lle y caiff yr
ohebiaeth mewn perthynas â phob cwyn eu staplo at ei gilydd. Mae’r broses o olrhain
cwynion yn yr uned honno felly yn anodd iawn. Dylai cofnodion o gwynion hefyd
gynnwys natur pob cwyn a ph’un a gaiff y g_yn ei chynnal, er mwyn ei defnyddio i
wella systemau a pherfformiad ar sail uned. Mae arweiniad cenedlaethol ar arfer da yn
bodoli eisoes.

12.4 Roedd ansawdd yr ymatebion i’r cwynion yn amrywio. Mae llawer ohonynt yn
gynhwysfawr, ond nid oedd rhai ohonynt yn mynd i’r afael â’r g_yn yn llawn.
Nododd yr Ardal ei bod wedi ymateb i gwynion o fewn deg diwrnod mewn 90.9% o
achosion. O ran y cwynion a archwiliwyd gennym, a’r rhai y gallem olrhain eu
cynnydd, ymatebwyd i naw allan o 18 o gwynion y tu allan i’r cyfnod deg diwrnod.
Mae angen sicrhau o bosibl y cymhwysir y canllaw cenedlaethol ar amseroldeb yn
gywir.

Agweddau i’w gwella

* Fformat cofnodion o gwynion.

* Ymateb amserol i gwynion.

Cymunedau lleiafrifoedd ethnig

SAFON: DYLAI’R ARDAL SICRHAU Y CYNHELIR SAFONAU GWAITH ACHOS UCHEL MEWN

ACHOSION SY’N YMWNEUD Â LLEIAFRIFOEDD ETHNIG ER MWYN CYNYDDU HYDER

CYMUNEDAU LLEIAFRIFOEDD ETHNIG YN Y CJS

12.5 Cyfeiriwyd at y broses o ymdrin ag achosion sy’n ymwneud â throseddau hil ym
mharagraff 4.34.

12.6 Dim ond mewn rhai amgylchiadau penodol y mae’r cynllun DCV yn cysylltu â
dioddefwyr ac nid yw cyfarfodydd ffurfiol gyda Chynghorau Cydraddoldeb Hiliol a
grwpiau cymunedol yn delio’n llawn â phryderon y cymunedau lleol. Ceir dymuniad,
lle y mae adnoddau yn caniatáu, bod y CPS yn cael mwy o gysylltiad wyneb yn
wyneb â chymunedau er mwyn rhannu gwybodaeth am berfformiad y CPS o ran
troseddau casineb gyda hwy.

12.7 Dylid nodi dwy fenter Ardal i gynyddu lefel yr hyder a deimlir gan gymunedau
lleiafrifoedd ethnig. Yn gyntaf, bu cysylltiad rhagweithiol rhwng y CCP a
chymunedau lleiafrifoedd ethnig ar ôl 11 Medi 2001 i’w sicrhau o ymrwymiad y CPS
i ddelio â throseddau casineb ar sail hil yn gadarn. Yn ail, chwaraeodd y CPS rôl
arweiniol yn y fenter LCJB i fynd i’r afael â hiliaeth mewn ysgolion. Roedd yn
cynnwys dangos astudiaeth achos i ddisgyblion ysgol o gam y trosedd i’r ddedfryd.
Roedd hyn yn rhoi mewnwelediad i’r disgyblion dan sylw o’r ffordd y mae’r system
cyfiawnder troseddol yn gweithio. Recordiwyd y prosiect ar DVD a bydd ei
ddosbarthu yn sicrhau y caiff y neges ei throsglwyddo’n eang.

Amddiffyn plant

SAFON: DYLAI’R ARDAL AMDDIFFYN PLANT DRWY EI PHERFFORMIAD GWAITH ACHOS A’I

GWAITH GYDAG ASIANTAETHAU ERAILL, GAN GYNNWYS Y PWYLLGOR(AU) AMDDIFFYN

PLANT ARDAL

12.8 Mae Penaethiaid Uned yn cysylltu’n briodol â Phwyllgorau Amddiffyn Plant Ardal.
Ymdrinnir ag achosion cam-drin plant yn foddhaol, ond gellid gwella’r safon (gweler
paragraff 4.38).

Cysylltiad cymunedol

SAFON: DYLAI’R ARDAL GAEL LEFELAU PRIODOL O GYSYLLTIAD Â’R GYMUNED

12.9 Ceir cysylltiad cymunedol sylweddol ar draws yr Ardal. Cyflawnir rhywfaint o’r
gwaith gan unedau lleol, tra bod y CCP, ABM a staff eraill yr Ysgrifenyddiaeth yn
ymdrin â materion sy’n ymwneud â’r Ardal gyfan. Roedd yr Ardal yn ymwneud â
Fforwm Aml-Asiantaeth Macpherson ar recriwtio, lle y rhoddwyd cyflwyniad ar rôl y
CPS. Roedd y fenter hon yn llwyddiannus iawn. Mae gan yr Ardal hefyd
gynrychiolydd ar y Cyngor Cydraddoldeb Hiliol yn Abertawe ac mae’n mynychu
cyfarfodydd ddwywaith y flwyddyn. Mae enghreifftiau eraill yn cynnwys cyfeiriad a
roddwyd i Respect, gr_p a drefnwyd gan y Gwasanaeth Carcharau, a diwrnod agored
ar gyfer prif aelodau’r gymuned. Mae cysylltiad â Race Equality First yng
Nghaerdydd wedi arwain at osod erthyglau yngl_n â’r CPS yn eu cylchlythyr i helpu i
hybu delwedd y CPS.

12.10 Yn ogystal â chysylltu â chymunedau lleiafrifoedd ethnig, mae’r ABM yn cadeirio’r
Gweithgor Homoffobig ac mae ei gwaith wedi’i gymeradwyo gan Ymddiriedolaeth
Terrence Higgins. Mae dau aelod arall o staff yn yr Ysgrifenyddiaeth yn cysylltu â
sefydliadau anabledd lleol ac yn darparu hyfforddiant ymwybyddiaeth i staff yr Ardal.

12.11 Wedi cychwyn cadarn, bydd yr Ardal am gyfnerthu’r gwaith a wnaed mor belled,
drwy gymryd camau pellach i gyrraedd trwch y cymunedau lleiafrifoedd ethnig yn
arbennig, yn ogystal â chynyddu hyder y cyhoedd drwy waith achos tryloyw a
chadarn.

Cysylltiad â’r cyfryngau

SAFON: DYLAI’R ARDAL GYSYLLTU Â’R CYFRYNGAU

12.12 Nid oes gan yr Ardal swyddog cysylltiadau penodedig, ond mae aelod o staff lefel B2
yn Ysgrifenyddiaeth yr Ardal yn cyflawni dyletswyddau swyddog y wasg. Nodir
achosion a allai fod o ddiddordeb i’r cyfryngau gan yr unedau a’u cyfeirio at yr aelod
o staff hwn. Rhoddwyd hyfforddiant yngl_n â’r wasg a chyhoeddusrwydd i nifer o
staff hefyd. Yn gyffredinol, ceir sylwebaeth gyson a chadarnhaol ar waith yr Ardal.

Hyder y cyhoedd

SAFON: DYLAI HYDER Y CYHOEDD YN Y CJS GAEL EI FESUR, EI WERTHUSO A DYLID

CYMRYD CAMAU O GANLYNIAD

12.13 Dangosodd Arolwg Troseddau Prydain 2002 a 2003 nad yw hyder y cyhoedd mewn
materion cyfiawnder troseddol yn gadarn yn Ne Cymru, ond mae’n unol â’r darlun
cenedlaethol. Mae’r LCJB wedi datblygu Cynllun Cyflenwi Hyder yn cwmpasu
camau o fis Rhagfyr 2003 i fis Mawrth 2005. Derbyniwyd adborth cadarnhaol am y
Cynllun gan y Gyfarwyddiaeth Cyfiawnder Troseddol.

13 ARWEINYDDIAETH A LLYWODRAETHU

GOFYNIAD ALLWEDDOL: DYLAI ARWEINWYR DDATBLYGU GWELEDIGAETH A

GWERTHOEDD SY’N ARWAIN AT LWYDDIANT HIRDYMOR A GWEITHREDU’R RHAIN

DRWY GAMAU AC YMDDYGIADAU PRIODOL. YN ARBENNIG, DYLID PENNU

TREFNIADAU GWAITH, S Y ’N SICRHAU Y CAIFF YR ARDAL EI RHEOLI A’I

CHYFARWYDDO I GYFLAWNI EI NODAU A’I HAMCANION YN GYSON A PHRIODOL

Trosolwg

13.1 Mae’r Ardal yn ymrwymedig i chwarae rôl allweddol i gyflawni’r nodau a bennwyd
ar gyfer y system cyfiawnder troseddol. Ceir arweiniad gweladwy gan y CCP a’r
ABM. Mae’r CCP yn cadeirio’r LCJB ac, ynghyd â’r ABM, ystyrir ei fod yn gwneud
cyfraniad sylweddol i lywio’r mentrau pwysig hyn yn y system cyfiawnder troseddol
leol.

13.2 Mae’r strwythur rheoli yn gadarn ac yn diwallu anghenion lleol. Mae’r strwythur
trefniadol yn newid yn unol â gofynion cenedlaethol a lleol a chaiff y newidiadau eu
rheoli.

Gweledigaeth a gwerthoedd

SAFON: DYLID DATBLYGU’R WELEDIGAETH A’R GWERTHOEDD AC ATEGU DIWYLLIANT

O WELLIANT PARHAUS

13.3 Mae’r CCP a’r ABM wedi cymryd yr awenau wrth egluro nodau ac amcanion yr
Ardal wrth staff ynghyd â sut y gallant gyfrannu. Cyflawnwyd hyn drwy’r defnydd o
newyddlen Ardal, cyfarfodydd gydag unigolion a grwpiau, y defnydd o weithgorau a
chyhoeddi canllaw cyfeirio hawdd i’r targedau allweddol. Nododd y dadansoddiad o’r
Arolwg Staff (2002) fod “y mwyafrif helaeth o’r staff yn gwybod beth sy’n
ddisgwyliedig ganddynt a bod y rhan fwyaf yn deall sut y mae eu swydd yn ymwneud
ag amcanion yr Ardal.”

13.4 Mae ASB yn adolygu perfformiad yn ei gyfarfodydd misol ac, ynghyd â’r defnydd o’r
Model Rhagoriaeth Busnes ac adolygiadau mewnol, dengys ymrwymiad i welliant
parhaus.

Cydnabod staff

SAFON: DYLAI RHEOLWYR YSGOGI, CYDNABOD A CHYNORTHWYO EU STAFF

13.5 Amlygodd Arolwg Staff 2002 agweddau amrywiol i’w gwella o ran dull y rheolwyr o
ryngweithio â staff. Datblygwyd cynllun gweithredu i fynd i’r afael â’r materion hyn a
dywedodd y rhan fwyaf o staff yr ymgynghorwyd â hwy yn ystod yr arolygiad eu bod
o’r farn bod eu rheolwyr yn eu hysgogi, eu cydnabod ac yn eu cynorthwyo.

13.6 Caiff perfformiad unigol ei asesu a gwneir sylwadau ffurfiol ar berfformiad mewn
Adroddiadau Arfarnu Perfformiad blynyddol, ond caiff staff hefyd adborth cadarnhaol
ar berfformiad da gan reolwyr unigol, cydweithwyr a phartneriaid CJS.

Strwythur rheoli

SAFON: DYLAI’R ARDAL FOD WEDI DATBLYGU STRWYTHUR RHEOLI EFFEITHIOL I

GYFLENWI STRATEGAETH AC AMCANION ARDAL

13.7 Mae’r ASB yn pennu’r cyfeiriad strategol ar gyfer yr Ardal ac yn gweithredu fel y
corff gwneud penderfyniadau allweddol. Mae’n cynnwys y CCP, yr ABM, Rheolwr
Busnes B3 yr Ysgrifenyddiaeth a’r Penaethiaid Uned. Nodir cyfrifoldeb unigol dros
berfformiad sy’n sail i’r broses o gyflenwi blaenoriaethau allweddol yn glir yn y
Cynllun Busnes Ardal. Ar lefel uned, mae’r Penaethiaid Uned a’r Rheolwyr Uned yn
adlewyrchu rôl yr ASB. Maent yn gyfrifol am berfformiad eu huned.

Strwythur trefniadol

SAFON: DYLAI’R ARDAL FOD WEDI DATBLYGU STRWYTHUR TREFNIADOL EFFEITHIOL I

GYFLENWI STRATEGAETH AC AMCANION YR ARDAL

13.8 Mae strwythur yr Ardal yn datblygu i fodloni gofynion arferion gwaith newidiol. Mae
CPS De Cymru yn cwmpasu ardal ddaearyddol fawr ac mae wedi sefydlu pum CJU a
thri TU, gyda phob un yn cyd-ffinio â llys penodol neu grwpiau o lysoedd ac
adrannau gweithredol yr heddlu.

13.9 Mae’r CJU yn y Barri, Pen-y-bont ar Ogwr ac Abertawe wedi’u cyd-leoli gydag
unedau paratoi ffeiliau’r heddlu ar safleoedd yr heddlu. Diwygiwyd cynlluniau ar
gyfer cyd-leoli ym Merthyr Tudful fel y gellir rhannu CJU Merthyr Tudful a’i gyd-
leoli yng Ngorsafoedd Heddlu Pontypridd a Merthyr Tudful, erbyn mis Hydref 2004 a
mis Rhagfyr 2004 yn eu tro. Ceir cynlluniau i gyd-leoli CJU Caerdydd gyda nifer o
unedau’r heddlu a sicrhawyd lle ychwanegol yn y swyddfa CPS yng Nghaerdydd at y
diben hwn. Fel mesur dros dro, mae cyfreithwyr CJU Caerdydd yn mynychu Gorsaf
Heddlu Tredelerch i adolygu a pharatoi ffeiliau ar gyfer y gwrandawiad cyntaf.

13.10 Mae’r CPS a staff yr heddlu yn CJU y Barri a Phen-y-bont ar Ogwr yn gweithio’n
gydlynol a cheir rhai enghreifftiau o integreiddio systemau i leihau tasgau gweinyddol.
Fodd bynnag, yn CJU Abertawe, sef y mwyaf o’r tair uned sydd wedi’u cyd-leoli,
mae’r llwyth gwaith a’r broses o reoli’r system ffeiliau unigol yn effeithio ar waith ar
y cyd. Dylid adolygu’r map proses felly.

13.11 Caiff TU Abertawe ei gyd-leoli â’r heddlu ar safle’r CPS, ac mae gan TU Caerdydd
heddlu yn bresennol. Cynhelir proses gyd-leoli yn TU Merthyr Tudful unwaith y bydd
adeilad ar gael ar ôl cyd-leoli’r CJU.

13.12 Mae proses o weithredu’r fenter cyhuddo ar waith hefyd. Ar adeg yr arolygiad,
darparodd erlynwyr dyletswydd gyngor cyn-cyhuddo yn y Barri, Pen-y-bont ar Ogwr,
Pontypridd ac yn Abertawe, yn ogystal ag yn y CPS CJU a leolir yng Ngorsaf Heddlu
Tredelerch yng Nghaerdydd. Yng Nghaerdydd, roedd cynlluniau hefyd i leoli
erlynwyr dyletswydd i’r ddwy brif ganolfan gyhuddo yng Ngorsaf Heddlu Canol
Caerdydd a Gorsaf Heddlu’r Tyllgoed, ond cafodd y rhain eu hoedi.

Cynlluniau gweithredu

SAFON: DYLAI CYNLLUNIAU GWEITHREDU EFFEITHIOL, S Y’N NODI MATERION

ALLWEDDOL, AC SY’N ADLEWYRCHU BLAENORIAETHAU STRATEGOL Y CPS A’R CJS,
AC ANGHENION LLEOL, FOD AR WAITH

13.13 Mae’r Cynllun Busnes Ardal yn nodi’r camau y bydd angen eu cymryd i gyflawni’r
blaenoriaethau strategol. Mae aelodau unigol o’r ASB yn gyfrifol am gyflenwi’r
camau penodol. Sefydlwyd gweithgorau a grwpiau ffocws amrywiol i gynorthwyo’r
broses gyflenwi. Cyflwynir adroddiadau ar gynnydd drwy gyfrwng cyfarfodydd ASB
lle y gwneir penderfyniadau ar unrhyw ddiwygiadau sydd eu hangen ar y strategaeth a
ddilynir.

Cydweithredu o ran y system cyfiawnder troseddol

SAFON: DYLAI’R ARDAL GYDWEITHREDU AG ERAILL WRTH GYFLAWNI’R NODAU A

BENNIR AR GYFER Y SYSTEM CYFIAWNDER TROSEDDOL

13.14 Yr allwedd i gyflawni nodau’r CJS yw bod y mentrau yn cael eu rheoli gan yr LCJB
yn ei Gynllun Cyflenwi. Maent yn cwmpasu pob agwedd ar broses y CJS ac yn
cynnwys gweithio traws-asiantaeth. Ym mhob un, mae’r blaenoriaethau, targedau,
cyfrifoldebau, camau a dulliau monitro yn glir. Mae’r CPS yn cyfrannu at yr holl
fentrau hyn a sicrheir bod amser ac adnoddau ar gael i ganiatáu cyfranogiad llawn.

Atebolrwydd perfformiad

SAFON: DYLAI’R ARDAL FOD YN ATEBOL AM BERFFORMIAD

13.15 Mae gan yr Ardal systemau gwybodaeth rheoli cynhwysfawr, a ddylai ei galluogi i
fonitro perfformiad yn rheolaidd. Ystyrir tueddiadau perfformiad gan unedau yn
briodol, ond gellir atgyfnerthu’r broses o reoli perfformiad unigolion.

Egwyddorion ymddygiad

SAFON: DYLAI’R ARDAL YMLYNU WRTH EGWYDDORION PRIODOL WRTH GYNNAL EI

MATERION CYHOEDDUS

13.16 Caiff cyfrifoldeb ariannol ac atebolrwydd yn yr Ardal eu nodi’n glir ac mae systemau
yn sicrhau rheoleidd-dra, priodoldeb a chywirdeb wrth reoli arian cyhoeddus. Mae’r
Ardal yn cydymffurfio â’i rhwymedigaethau o dan y Ddeddf Cysylltiadau Hiliol
(Diwygio).

Systemau ariannol

SAFON: DYLID NODI CYFRIFOLDEB AC ATEBOLRWYDD ARIANNOL YN GLIR A DYLAI

SYSTEMAU SICRHAU RHEOLEIDD-DRA, PRIODOLDEB A CHYWIRDEB WRTH RHEOLI

ARIAN CYHOEDDUS

13.17 Canfuom fod atebolrwydd, rheoleidd-dra a chywirdeb ariannol yn rhan ganolog o’r
broses o lywodraethu’r Ardal yn dda.

Y Gymuned

SAFON: DYLAI’R ARDAL FOD YN YMATEBOL I SYLWADAU CYMUNED HYDDYSG AC

AMRYWIOL

13.18 Cysylltodd yr Ardal â’r gymuned ac roedd yn ymatebol i’w sylwadau. Mae’n gweithio i
wella ei amseroldeb ac ansawdd ei gwaith achos er mwyn dod â throseddwyr gerbron
y llys.



ATODIAD 1

MAP AROLYGU MODEL RHAGORIAETH BUSNES

CANLYNIADAU PERFFORMIAD ALLWEDDOL

*  Mae’r Ardal yn gwneud cynnydd sylweddol, ar y cyd â phartneriaid yn y CJS, tuag at gyflawni targedau PSA.
*  Dengys perfformiad mewn meysydd allweddol o ran gwaith achos a pharatoi achosion welliant parhaus.
*  Cyflenwir cyfiawnder yn effeithiol drwy gymhwyso’r Cod ar gyfer Erlynwyr y Goron yn briodol a thrwy ddod â 

throseddwyr gerbron y llys yn gyflym, tra’n parchu hawliau diffynyddion a’u trin yn deg.

(Elfennau diffiniol: KPR1 - 14)

CANLYNIADAU O RAN Y BOBL
*  Noda’r canlyniadau y caiff staff eu lleoli’n

effeithlon, y cyflawnir gwaith yn gost 
effeithiol, a bod yr Ardal yn cyflawni ei 
chyfrifoldebau, sef y rhai statudol a’r 
rhai sy’n deillio o bolisïau mewnol, er 
mwyn datblygu sefydliad modern ac 
amrywiol y gall staff ymfalchïo ynddo.

(Elfennau diffiniol: PR1 - 9)

CANLYNIADAU O RAN
CWSMERIAID

CANLYNIADAU O RAN Y
GYMDEITHAS

PROSESAU

GWAITH ACHOS AC EIRIOLAETH RHEOLI PERFFORMIAD

ANSAWDD Y GWASANAETH 
A DDARPERIR YN Y LLYS

CYFATHREBU UNIONGYRCHOL
Â DIODDEFWYR

RHEOLI ADNODDAU 
ARIANNOL

* Cynllunnir adnoddau dynol i sicrhau 
bod staff yn cael eu lleoli’n effeithlon,
bod yr Ardal yn cyflawni ei gwaith yn
gost effeithiol a bod yr Ardal yn 
cyflawni ei dyletswyddau statudol fel 
cyflogwr, a’r rhai sy’n deillio o 
bolisïau mewnol.

* Mae gan yr Ardal ymdeimlad clir o 
bwr pas ac mae rheolwyr wedi pennu 
cyfeiri ad perthnasol ar gyfer yr Ardal,
wedi’i gyflenwi gan bolisïau perthnasol
ac wedi’i ategu gan gynlluniau, 
amcanion, targedau a phrosesau, a 
dulliau ar gyfer adolygu.

*  Mae’r Ardal yn cynllunio ac yn rheoli 
ei phartneriaethau a’i hadnoddau 
allanol a mewnol mewn ffyrdd sy’n 
ategu ei pholisi a’i strategaeth a’r dull 
effeithlon o reoli ei phrosesau.

ARWEINYDDIAETH A LLYWODRAETHU

*  Mae arweinwyr yn datblygu gweledigaeth a gwerthoedd sy’n arwain at lwyddiant hirdymor ac yn gweithredu’r rhain 
drwy gamau ac ymddygiadau priodol. Yn arbennig, ceir trefniadau gwaith sy’n sicrhau y caiff yr Ardal ei rheoli a’i 
chyfarwyddo i gyflawni ei nodau a’i hamcanion yn gyson ac yn briodol.

(Elfennau diffiniol: L a G1 - 10)

(Elfennau diffiniol: CR1 - 6) (Elfennau diffiniol: SR1 - 3)

* Noda’r canlyniadau y diwellir 
anghenion dioddefwyr a thystion, a 
phartneriaid CJS, ac y caiff hawliau 
diffynyddion eu parchu.

*  Mae’r Ardal yn cymryd camau i wella 
hyder y cyhoedd yn y CJS a’r CPS, 
ac yn mesur canlyniadau ei weithgaredd.

(Elfennau diffiniol: CAP1 - 21)

* Mae’r Ardal yn dylunio, rheoli ac yn 
gwella ei phrosesau gwaith achos ac 
eiriolaeth er mwyn cyflenwi perfformiad
allweddol, canlyniadau i gwsmeriaid 
a’r gymdeithas, i sicrhau bod yr holl 
brosesau yn rhydd o ragfarn a 
chamwahaniaethu, ac i ategu polisi a 
strategaeth.

*  Caiff perfformiad a risg eu monitro 
a’u gwerthuso’n systematig, a’u 
defnyddio i lywio penderfyniadau 
yn y dyfodol.

(Elfennau diffiniol: PM1 - 6)

*  Mae’r Ardal yn darparu gwasanaeth 
o safon uchel i’r llys, i ddefnyddwyr 
eraill y llys, a dioddefwyr a thystion, 
sy’n cyfrannu at effeithiolrwydd 
gwrandawiadau llys. 

(Elfennau diffiniol: QSD1 - 4)

* Caiff dioddefwyr eu hysbysu yn 
brydlon ac yn briodol o benderfyniadau
i ddirwyn achosion i ben, neu i newid
cyhuddiad yn sylweddol, yn unol â 
pholisi CPS, ac mewn ffordd sy’n 
diwallu anghenion dioddefwyr unigol.

(Elfennau diffiniol: DCV1 - 8)

*  Mae’r Ardal yn cynllunio ac yn 
rheoli ei chyllid yn effeithiol, gan 
sicrhau cywirdeb ac ymagwedd 
gwerth am arian, sy’n ystyried 
anghenion rhanddeilaid.

(Elfennau diffiniol: MFR1 - 5)

POBL

(Elfennau diffiniol: P1 - 8)

POLISI A STRATEGAETH

(Elfennau diffiniol: P a S1 - 5)

PARTNERIAETHAU AC
ADNODDAU

(Elfennau diffiniol: P a R1 - 5)



STRWYTHUR STAFF CPS DE CYMRU

PRIF ERLYNYDD Y GORON
PS

A
T

O
D

IA
D

 2

YSGRIFENYDDIAETH 
ARDAL

TU 
CAERDYDD

CJU 
CAERDYDD

CJU Y BARRI
(wedi’i gyd-leoli)

TU ABERTAWE
(wedi’i gyd-leoli)

CJU ABERTAWE
(wedi’i gyd-leoli)

TU 
MERTHYR 

TUDFUL

CJU 
MERTHYR 

TUDFUL

CJU 
PEN-Y-BONT

AR OGWR
(wedi’i gyd-leoli)

ABM 
Lefel E

SCL
Lefel E

B2s
x 3

A1s
x 3

Pennaeth Uned
Lefel E

(B1 CMO)

Cyfreithwyr   
Lefel D
Lefel C 

x 6.8

B2

Gweithwyr
achos

B1
x 9.4

Rheolwr
CPO 

B

A2s 
x 5
A1s
x 9

Pennaeth Uned
Lefel E

(B1 CMO)

Cyfreithwyr  
Lefel D
Lefel C  
x 14.4

B3
DCW
B2s
x 2

B1s
x 4

A2s 
x 6
A1s
x 7

Pennaeth Uned
Lefel D

B1
CMO

A2s 
x 1.8

DCW
B2

Pennaeth Uned
Lefel E

(B1 CMO)

Cyfreithwyr
Lefel D
Lefel C

x 4.6

B2

Rheolwr
B

Gweithwyr
achos

B1
x 6

A2s 
x 3.8
A1s
x 6

Pennaeth Uned
Lefel D

(B1 CMO)

B1
CPO

Cyfreithwyr
Lefel C

x 10

DCW
B2s
x 3

A2s 
x 5.2
A1s
x 5

Pennaeth Uned
Lefel E

B2

Rheolwr
CPO 

B

Gweithwyr
achos

B1
x 7

A2s 
x 6
A1s
x 4

Pennaeth Uned
Lefel D

(B1 CMO)

Pennaeth Uned
Lefel D

Cyfreithwyr
Lefel C

x 10

B1 
Rheolwr

B1

DCWs
x 1.9

Cyfreithwyr
Lefel C

x 6

A2s 
x 6.7
A1s
x 8

Cyfreithwyr
Lefel C

Rheolwr
CPO 
B1

A2
A1s
x 2



ATODIAD 3

LLWYTH ACHOSION ARDAL AR GYFER Y FLWYDDYN HYD AT MEDI 2003

1. Llys Ynadon – Mathau o achosion   De Cymru Cenedlaethol
Nifer Canran Nifer Canran

Cyngor 2,468 4.9 69,712 4.8
Achosion diannod yn ymwneud â throseddau moduro 20,623 41.0 520,589 36.1
Achosion diannod nad ydynt yn ymwneud â throseddau moduro 7,310 14.5 275,620 19.1
Neillfordd a ditiol 19,559 38.9 567,055 39.3
Gweithrediadau eraill 371 0.7 8,747 0.6
Cyfanswm 50,331 100 1,441,723 100

2. Llys Ynadon  - Achosion cymhleth  De Cymru Cenedlaethol
Nifer Canran Nifer Canran

Gwrandawiadau 33,529 70.6 996,773 73.1
Achosion sy’n dirwyn i ben 6,985 14.7 171,066 12.5
Traddodebau 2,571 5.4 90,844 6.7
Achosion eraill a waredir 4,407 9.3 104,581 7.7
Cyfanswm 47,492 100 1,363,264 100

3. Llys Ynadon  - Canlyniadau achosion  De Cymru Cenedlaethol
Nifer Canran Nifer Canran

Pleon euog 26,483 78.8 811,960 80.9
Profion mewn absenoldeb 5,302 15.8 131,992 13.2
Collfarnau ar ôl y treial 1,340 4.0 41,686 4.2
Rhyddfarnau: ar ôl y treial 457 1.4 15,575 1.6
Rhyddfarnau: dim achos i’w gyflwyno 45 0.1 1,849 0.2
Cyfanswm 33,627 100 1,003,062 100

4. Llys y Goron – Mathau o achosion  De Cymru Cenedlaethol
Nifer Canran Nifer Canran

Ditiol yn unig 1,360 36.4 40,310 31.6
Neillffordd: dewis yr amddiffyniad 202 5.4 15,195 11.9
Neillfordd: cyfarwyddyd yr ynadon 1,215 32.5 40,863 32.0
Diannod: apeliadau; traddodi i ddedfryd 960 25.7 31,174 24.4
Cyfanswm 3,737 100 127,542 100

5. Llys y Goron – Achosion a gwblhawyd  De Cymru Cenedlaethol
Nifer Canran Nifer Canran

Treialon (yn cynnwys pleon euog) 2,285 82.3 79,613 82.6
Achosion nas cyflwynwyd 456 16.4 13,651 14.2
Achosion a rwymwyd 17 0.6 1,210 1.3
Achosion eraill a waredwyd 19 0.7 1,894 2.0
Cyfanswm 2,777 100 96,368 100

6. Llys y Goron – Canlyniadau achosion  De Cymru Cenedlaethol
Nifer Canran Nifer Canran

Pleon euog 1,838 78.4 59,889 73.6
Collfarnau ar ôl y treial 287 12.2 13,338 16.4
Rhyddfarnau gan y rheithgor 179 7.6 6,698 8.2
Rhyddfarnau a gyfarwyddwyd gan y Barnwr 39 1.7 1,488 1.8
Cyfanswm 2,343 100 81,413 100



ATODIAD 4

TABL ADNODDAU A LLWYTH ACHOSION

LLWYTH ACHOSION/STAFFIO YR ARDAL
CPS DE CYMRU

Ionawr 2004 Ionawr 2001

Cyfreithwyr mewn swydd (ac eithrio CCP) 71.2 60.9

Achosion fesul cyfreithiwr (ac eithrio CCP)
fesul blwyddyn 706.9 766.9

Treialon a ymleddir yn y llysoedd ynadon fesul
cyfeithiwr (ac eithrio CCP) 25.8 30.5

Traddodebau ar gyfer treial ac achosion a
“ddanfonwyd” fesul cyfreithiwr (ac eithrio CCP)

36.1 38.9

Treialon a ymleddir yn Llys y Goron fesul
cyfreithiwr (ac eithrio CCP)

7.1 10.6

Gweithwyr achos lefel B1, B2, B3 sydd mewn
swydd

52.3 37.4

Traddodebau ar gyfer treial ac achosion a
“ddanfonwyd” fesul gweithiwr achos

49.2 63.4

Treialon a ymleddir yn Llys y Goron fesul
cyfreithiwr

9.6 17.2

Costau rhedeg (nad ydynt wedi’u neilltuo’n
benodol)

£7,341,500 £ 5,200,944

Noder:  Mae data llwyth achosion yn rhoi ffigur blynyddol ar gyfer pob aelod o staff perthnasol.



ATODIAD 5

GWEITHREDU ARGYMHELLION/AWGRYMIADAU O’R ADRODDIAD A
GYHOEDDWYD YM MIS IONAWR 2001

ARGYMHELLION SEFYLLFA YM MIS IONAWR 2004

R1 Dylai’r CCP a’r ABM yn sicrhau bod
systemau effeithiol o fewn pob Cangen i
fonitro ansawdd ac amseroldeb cyngor, a
phriodoldeb y ceisiadau am gyngor gan yr
heddlu.

Cyflawnwyd. Mae systemau ar waith a
chynhelir prosesau monitro bellach drwy
Compass a Sicrwydd Ansawdd Gwaith
Achos.

R2 Dylai’r CCP a’r ABM ystyried ehangu’r
system ar gyfer cofnodi cynghorion sydd ar
waith yng Nghangen Gorllewin Morgannwg
i’r Ardal gyfan.

Cyflawnwyd. Dim problem ar hyn o bryd.

R3 Dylai’r CCP sicrhau bod amseroldeb y
broses o wneud penderfyniadau yn cael ei
gynnwys fel rhan o’r gwaith monitro
parhaus gan reolwyr, a dylai canlyniad y
gwaith monitro gael ei fwydo i Adroddiadau
Arfarnu Perfformiad.

Cyflawnwyd yn rhannol. Rhoddwyd
systemau monitro ar waith, ond mae
gwneud penderfyniadau yn hwyr yn
broblem o hyd yn yr arolygiad hwn.

R4 Dylai cynrychiolwyr y CPS godi materion
yngl_n â gorgyhuddo gyda’r heddlu mewn
cyfarfodydd JPM a, lle y bo angen, darparu
canllaw pellach i’r heddlu ar y broses o
gymhwyso safonau cyhuddo.

Cyflawnwyd yn rhannol. Cododd y CPS
faterion drwy JPM ac ailddosbarthu
safonau cyhuddo, ond ceir achosion o
orgyhuddo o hyd. Mae’r Ardal yn bwriadu
mynd i’r afael â hyn drwy’r cynllun
cyngor cyn-cyhuddo.

R5 Dylai’r Bwrdd Strategol Ardal bennu
safonau ar draws yr Ardal ar arnodiadau
ffeil.

Cyflawnwyd. Cyhoeddwyd safonau ym
mis Ionawr 2004. Ni ellir barnu
effeithiolrwydd ar y cam hwn, ond mae
rhai ffeiliau, yn enwedig y rhai o TU
Merthyr Tudful, yn anniben o hyd.
Cofnodir canlyniadau mewn amrywiaeth
o leoedd.

R6 Dylai’r BCP/PTL gynnal dadansoddiad
mwy manwl o’r rhesymau dros fethiant
achosion gwrthwynebus, gan benderfynu pa
gamau y mae angen eu cymryd i osgoi
canlyniadau o’r fath, a chymryd y camau
priodol.

Cyflawnwyd yn rhannol. Gweithredodd yr
Ardal system lle yr oedd Penaethiaid
Uned yn cyflwyno adroddiadau ar
achosion gwrthwynebus i’r CCP. Mae’r
system yn briodol, ond mae Penaethiaid
Uned yn dal i fod yn or-hael yn eu
hasesiadau.



ARGYMHELLION SEFYLLFA YM MIS IONAWR 2004

R7 Dylai’r CCP geisio ffyrdd o wella ansawdd
ffeiliau a gyflwynir gan yr heddlu i sicrhau
y caiff achosion eu datblygu mor gyflym â
phosibl, ac er budd cyfiawnder.

Ni chyflawnwyd. Mae ansawdd ffeiliau’r
heddlu ac amseroldeb yn broblem o hyd.
Bwriedir ail-lansio JPM. Mae traddodebau
a ryddheir yn broblem yn yr Ardal ar hyn
o bryd.

R8 Dylai’r BCP weithredu arfer lle y dylai
cyfreithwyr adolygu wneud cais am ffeiliau
at ddibenion ailddedfrydu yn ystod yr
adolygiad cyntaf.

Cyhoeddwyd cyfarwyddiadau Uned ym
mis Hydref 2003. Ni cheir problemau ar
hyn o bryd.

R9 Dylai’r CCP asesu dull yr Ardal o ymdrin â
deunydd nas defnyddiwyd yn erbyn yr arfer
da a’r argymhellion a waned yn Adroddiad
y CPSI ar Ddatgelu Deunydd nas
Defnyddiwyd (Adroddiad Thematig 2/00), y
bydd yn rhaid iddo gael ei ddarllen ar y cyd
â Chanllawiau y Twrnai Cyffredinol.

Ni chyflawnwyd. Mae dadlennu deunydd
nas defnyddiwyd yn broblem sylweddol o
hyd. Dosbarthwyd JOPI newydd, ond ni
roddwyd unrhyw hyfforddiant ffurfiol o
ganlyniad i flaenoriaethau eraill. Mae
cydymffurfiad yn anghyson. Ni chyflawnir
dyletswyddau dadlennu yn  fanwl.

R10 Dylai BCP ddatblygu system, drwy
ymgynghori â’r heddlu, i wirio a oes tystion
ar gael yn union cyn treial. Os na ellir
olrhain tystion bellach neu os nad ydynt yn
fodlon mynychu, dylid adolygu’r achos yn
ofalus yn unol â meini prawf y Cod.

Cyflawnwyd yn rhannol. Llofnodwyd
protocolau treialon sy’n chwalu a
threialon aneffeithiol a phrotocolau trais
yn y cartref. Penodwyd Swyddogion
Datblygu Achos gyda’r nod o gynyddu
nifer y treialon effeithiol.

R11 Dylai BCP Cangen Morgannwg Ganol
fonitro, gydag asiantaethau eraill,
cyfraddau’r treialon sy’n chwalu a’r treialon
aneffeithiol yn y llysoedd ynadon a
gwmpesir gan y Gangen, er mwyn cymryd
pa gamau bynnag yr ystyrir eu bod yn
briodol er mwyn eu lleihau.

Cyflawnwyd yn rhannol. Mae cyfradd y
treialon aneffeithiol bellach yn rhan o
waith monitro’r LCJB, a chaiff cyfraddau
treialon sy’n chwalu eu monitro gan y
llysoedd ynadon a rhennir y data gyda’r
CPS. Mae cyfradd y treialon aneffeithiol
yn gwella, ond mae treialon sy’n chwalu
yn broblem o hyd.

R12 Mae pob Cangen yn gweithredu un system
CTL ar draws yr Ardal, sy’n ymgorffori
canllawiau gan MAS a’r Safon Gwasanaeth
ar Derfynau Amser yn y Ddalfa.

Cyflawnwyd. Gweithredwyd system yn
seiliedig ar Compass a’i gweithredu yn
unol â chanllawiau cenedlaethol. Ni cheir
problemau ar hyn o bryd.

R13 Dylai rheolwyr yr Ardal ystyried arfer
unedig yn yr Ardal o ran cyfansoddiad,
adrannu a threfn ym mhob ffeil.

Cyflawnwyd. Cynhaliodd yr Ardal
adolygiad a chyflwynwyd safonau arnodi
ffeiliau yng nghanol mis Ionawr 2004.
Mae hyn yn broblem o hyd, yn arbennig
yn TU Merthyr Tudful.



ARGYMHELLION SEFYLLFA YM MIS IONAWR 2004

R14 Dylai rheolwyr swyddfa sicrhau bod
amseroldeb y broses o ymateb i ohebiaeth
yn cael ei wella.

Cyflawnwyd yn rhannol. Datblygwyd
arferion newydd ers y broses gyd-leoli,
ond mae’r ôl-groniad yn llym yn CJU
Abertawe.

R15 Dylid cynnal dadansoddiad o anghenion
hyfforddi ar gyfer pob erlynydd a DCW yn
yr Ardal, mewn perthynas â sgiliau
eiriolaeth, ar ôl cwblhau cylch arfarnu
perfformiad ym mis Ebrill 2001.

Cyflawnwyd yn rhannol. Cynhaliwyd
archwiliad o sgiliau yn 2003, ond ni chaiff
safonau eiriolaeth eu monitro ac nid eir i’r
afael â hwy yn unffurf.

R16 Dylai’r CCP adolygu trefniadau ar gyfer
monitro asiantau yn y llys ynadon.

Ni chyflawnwyd. Ni weithredwyd dull
monitro, ond nid oes problem ar hyn o bryd.

R17 Mae’r CCP yn adolygu’r trefniadau
cyfredol ar gyfer monitro’r cwnsler yn Llys
y Goron yng ngoleuni adroddiad y CPSI ar
Eiriolaeth a Pharatoi Achosion (Adroddiad
Thematig 1/00).

Ni weithredwyd, ond ni cheir problem ar
hyn o bryd.

R18 Dylai’r Ardal geisio mynd i’r afael â’r
broblem o ran cyfarfodydd tîm anaml ac
anghyson fel rhan o gylch gwaith y gr_p
prosiect ar gyfathrebu, a sefydlwyd yn dilyn
yr asesiad EFQM diweddar.

Cyflawnwyd. Ni cheir problem ar hyn o
bryd.

R19 Dylai’r Ardal adolygu’r trefniadau
trosiannol (strwythurau a gweithdrefnau) a
roddodd ar waith o fewn pob Cangen, i
sicrhau y cânt eu diffinio’n glir a bod pob
aelod o staff yn eu deall.

Ddim yn berthnasol bellach.

R20 Fel rhan o’r gwaith i’w gyflawni ar brosesau
allweddol yn dilyn yr asesiad EFQM, dylid
rhoi system ar waith lle y gall Ardal nodi a
gwahaniaethu rhwng y prosesau a’r
systemau hynny y mae angen iddynt fod yn
gyson ar draws yr Ardal, a’r rhai lle y mae
mwy o hyblygrwydd lleol yn briodol.

Ni chyflawnwyd. Ar wahân i system fonitro
CTL, mae unedau yn parhau i weithredu’n
wahanol am ddim rheswm angenrheidiol
neu resymegol. Cynhaliwyd adolygiad
Ardal ar gyfer y broses gyd-leoli a
Compass. Cyhoeddwyd cyfarwyddiadau
ar safonau ffeiliau ym mis Ionawr 2004.

R21 Dylid cynnal adolygiad mwy sylfaenol o
holl benaethiaid cyllideb yr Ardal, er mwyn
nodi beth yw’r problemau sylfaenol a ph’un
a oes unrhyw arbedion cudd. Mae hefyd yn
debygol y bydd angen cyngor a chymorth
arbenigol ar y CCP a’r ABM er mwyn
cynnal yr ymarfer hwn.

Gweithredwyd systemau newydd ac mae
Penaethiaid Uned a Rheolwyr Uned yn
gysylltiedig. Rheolir y gyllideb yn
briodol. Ni cheir problem ar hyn o bryd.



ARGYMHELLION SEFYLLFA YN IONAWR 2004

R22 Dylai’r Ardal barhau i adolygu’r
penderfyniad mewn perthynas â’r gwaith yn
Llys Ynadon Pen-y-bont ar Ogwr.

Ddim yn berthnasol bellach.

R23 Dylai pob Cangen benodi prif
gynrychiolydd i gysylltu â’r gwasanaethau
tystion amrywiol yn Ne Cymru a’r heddlu,
er mwyn cytuno ar ymagwedd ar y cyd tuag
at ofal tystion.

Cyflawnwyd yn rhannol. Nid yw rhai
materion o ran gwybodaeth a roddir i
Wasanaeth y Tystion a phwyntiau cyswllt
rhwng y gwasanaethau ar lefel uned yn
glir.

R24 Dylai’r BCP ym Morgannwg Ganol gynnal
trafodaethau gyda’r Barnwr Preswyl neu
Swyddog Rhestru’r Llys i adolygu arferion
rhestru o fewn achosion cam-drin plant.

Cyflawnwyd.

R25 Dylai pob Cangen sicrhau eu bod yn
cydymffurfio â’r Polisi Desg Glir Adrannol.

Cyflawnwyd yn rhannol.

R26 Dylai’r BCP adolygu effeithiolrwydd y
ffordd y mae staff yn delio â chwynion ym
mhob Cangen. Dylai hyn gynnwys arddull a
chynnwys gohebiaeth ynghyd â’r system ar
gyfer cofnodi a chasglu gwybodaeth, a
ddylai sicrhau bod copi o’r ymateb ynghyd
â dyddiad yr ymateb yn cael eu hatodi i bob
cwyn.

Cyflawnwyd yn rhannol. Gweithredwyd
dull o gofnodi cwynion ym mhob uned,
ond nid i safon dda a chyson. Mae
Penaethiaid Uned yn paratoi llythyron a
chânt eu monitro gan y CCP.

AWGRYMIADAU SEFYLLFA YM MIS IONAWR 2004

S1 Dylai’r BCP/PTL fonitro amseroldeb y
broses o wneud penderfyniadau a mynd i’r
afael ag achosion o oedi gyda chyfreithwyr
unigol.

Gweithredwyd Sicrwydd Ansawdd
Gwaith Achos a defnyddiwyd Compass
gan Benaethiaid Uned i wirio tasgau. Mae
amseroldeb y broses o wneud
penderfyniadau yn broblem o hyd.

S2 Dylai’r BCP ddyfeisio ffyrdd o wella’r
broses o gofnodi’r amser y caiff
gwybodaeth flaenorol ei dadlennu a’r hyn a
ddadlennir.

Ni cheir problem ar hyn o bryd.

S3 Dylai rheolwyr bennu safonau clir ar
gyfarwyddiadau i’r cwnsler, a monitro
perfformiad yn erbyn y safonau hynny.

Cyhoeddir canllawiau i staff a phennir
amcanion i gyfreithwyr. Mae ansawdd y
broses o ddadansoddi achosion wedi
gwella.



AWGRYMIADAU SEFYLLFA YM MIS IONAWR 2004

S4 Dylai rheolwyr asesu i ba raddau y mae’r
mentrau hyfforddi yn parhau i arwain at
berfformiad gwell ac ystyried p’un a oes
angen hyfforddiant pellach er mwyn i’r
Ardal fodloni’r argymhellion a wnaed yn yr
adolygiad thematig ar ddangosyddion
perfformiad.

Ni chyflawnwyd. Mae dull codio terfynol
cywir a chynnwys gweithrediadau
penodedig yn amhriodol yn broblem o
hyd.

S5 Dylai BCP ddatblygu seilwaith ar gyfer
cyfathrebu â’r heddlu ar lefel weithredol, er
mwyn delio ag achosion unigol ac i
hwyluso trafodaethau a dulliau cynllunio ar
waith rheng flaen.

Cyflawnwyd drwy gyd-leoli a
chyfarfodydd rheolaidd gyda
chomanderiaid adrannol.

S6 Ar y cyd ag asiantaethau eraill, dylai’r CCP
ystyried creu a dosbarthu dogfen wedi’i
hanelu at ddioddefwyr a thystion, sy’n nodi
priod rolau a chyfrifoldebau yr asiantaethau
amrywiol, fel y gellir cyfeirio gohebiaeth at
y corff priodol.

Gweithredwyd cynllun Cyfathrebu
Uniongyrchol Cenedlaethol gyda
Dioddefwyr.



ATODIAD 6

CYFANSWM Y FFEILIAU A ARCHWILIWYD AR GYFER
CPS DE CYMRU

Nifer y ffeiliau a
archwiliwyd

Achosion yn y llysoedd ynadon/CJU:
Cyngor 10
Dim achos i’w gyflwyno 5
Treialon 23
Achosion a ddaeth i ben 39
Troseddau’n ymwneud â hil 24
Achosion yn ymwneud â thrais yn y cartref 11
Treialon ieuenctid 5
Treialon sy’n chwalu 6
Treialon aneffeithiol 7
Achosion sy’n amodol ar derfynau amser yn y ddalfa 10

Achosion yn Llys y Goron/TU:
Cyngor 10
Traddodebau a ryddhawyd ar ôl gwrthod tystiolaeth a
gynigiwyd/achosion a ddanfonwyd ar ôl ystyried yr achos 0

Rhyddfarnau a orchymynwyd gan Farnwr 33
Rhyddfarnau a gyfarwyddwyd gan Farnwr 5
Treialon 28
Achosion yn ymwneud â cham-drin plant 10
Troseddau’n ymwneud â hil 5
Treialon sy’n chwalu 7
Treialon aneffeithiol 8
Achosion yn ymwneud â thrais rhywiol 9
Achosion yn ymwneud â throseddau ar y stryd 10
Achosion sy’n amodol ar derfynau amser yn y ddalfa 9

CYFANSWM 274

Pan fydd ffigurau mewn cromfachau, bydd hyn yn nodi bod achosion wedi cael eu cyfrif o
fewn eu categori cyffredinol e.e. treialon.
 



ATODIAD 7

RHESTR O GYNRYCHIOLWYR LLEOL O ASIANTAETHAU CYFIAWNDER
TROSEDDOL A SEFYDLIADAU A GYNORTHWYODD YN EIN HAROLYGIAD

Llys y Goron

Ei Anrhydedd y Barnwr Griffith Williams, Cofiadur Caerdydd
Ei Anrhydedd y Barnwr Curran
Ei Anrhydedd y Barnwr Diehl

Barnwyr Rhanbarth

Y Barnwr Rhanbarth V Manning Davies
Y Barnwr Rhanbarth J Watkins
Mr N Williamson, Rheolwr Llys y Goron
Mrs C Bevan, Swyddog Rhestru

Y llysoedd ynadon

Mr P Muxworthy YH, Cadeirydd Pwyllgor Llysoedd Ynadon De Cymru
Mrs P Braakenburg YH, Cadeirydd Mainc Caerdydd
Mrs P Braun YH, Cadeirydd Panel Ieuenctid Caerdydd
Mrs M Campbell YH, Cadeirydd Mainc y Barri
Mr C Jones YH, Cadeirydd Mainc Castell-nedd a Phort Talbot
Mr H Morgan YH, Cadeirydd Mainc Abertawe
Mrs B Parselle YH, Cadeirydd Panel Ieuenctid y Barri
Mrs L Rees YH, Cadeirydd Panel Ieuenctid Castell-nedd a Phort Talbot
Mr D Thomas YH, Cadeirydd Mainc Meisgyn
Mrs G Baranski, Prif Weithredwr yr Ynadon
Mr J Barron, Clerc yr Ustusiaid
Mr A Secular, Clerc yr Ustusiaid
Mr M Waygood, Clerc yr Ustusiaid

Heddlu

Dirprwy Brif Gwnstabl P Wood
Prif Gwnstabl Cynorthwyol M Lewis
Prif Uwcharolygydd J Cooksley
Prif Uwcharolygydd J Dave
Prif Uwcharolygydd M Jehu
Uwcharolygydd J Jones
Uwcharolygydd R Lewis
Uwcharolygydd T Morris
Uwcharolygydd T Roberts
Prif Arolygydd R Bignal
Prif Arolygydd S Fryzer
Prif Arolygydd K Prosser
Mrs B Ranger, Pennaeth Gweinyddu Cyfiawnder

Cyfreithwyr yr Amddiffyniad

Mr D James



Cwnsler

Mr N Bidder
Mr D Lloyd
Mr G Walters

Cymorth i Ddioddefwyr

Miss J Willott, Rheolwr yr Ardal

Gwasanaeth y Tystion

Mr P Choda
Mr E Dinham
Mr M Griffiths
Ms P Harding
Mr J Holland
Ms B Logan
Ms M Moore
Mr D Pye

Bwrdd Cyfiawnder Troseddol Lleol

Mr P Morgan
Mr S Routledge

Cyngor Cydraddoldeb Hiliol

Mr T Idris
Mr J Iheanacho

Partneriaethau/Grwpiau Trosedd ac Anhrefn Lleol

Prif Arolygydd S Siddall

Timau Troseddau Ieuenctid

Mr M Gay
Mr M Goldman
Mr A Gwynn
Mr P Hoare
Ms I Masmeyer
Miss L Meek

Grwpiau Cymunedol

Cwnstabl A Payne, Swyddog Troseddau Casineb
Gr_p Ymgynghorol Cysylltiadau Hiliol Cymunedol Abertawe
Ms J Pickles, Rheolwr Uned Diogelwch Merched
Mrs D Twigg, Cymorth i Fenywod y Fro
Mr A Wonklyn, Cydlynydd Gyrfaoedd Gorllewin Cymru



ATODIAD 8

GWELEDIGAETH, CENHADAETH A GWERTHOEDD HMCPSI

Gweledigaeth

Diben HMCPSI yw hybu gwelliant parhaus yn effeithlonrwydd, effeithiolrwydd a thegwch y
gwasanaethau erlyn o fewn system cyfiawnder troseddol cydgysylltiedig drwy broses o
arolygu a gwerthuso; darparu cyngor, a nodi arfer da. Er mwyn cyflawni hyn rydym am fod
yn sefydliad sy’n:

- perfformio i’r safonau uchaf posibl;
- hybu balchder;
- gorchymyn parch;
- gweithio mewn partneriaeth ag arolygiaethau ac asiantaethau cyfiawnder troseddol

eraill ond heb beryglu ei annibyniaeth gadarn;
- gwerthfawrogi ei holl staff;
- ceisio gwelliant parhaus.

Cenhadaeth

Nod HMCPSI yw cyflawni rhagoriaeth ym mhob agwedd ar ei gweithgareddau ac yn
arbennig darparu prosesau arolygu a gwerthuso cyson a phroffesiynol i gwsmeriaid a
rhanddeiliaid ynghyd â chyngor ac arweiniad, y cânt oll eu mesur yn erbyn safonau ansawdd
cydnabyddedig a lefelau perfformiad diffiniedig.

Gwerthoedd

Ymdrechwn i ymlynu wrth ein gwerthoedd, fel y nodir isod, ym mhob peth a wnawn:

cysondeb Mabwysiadu’r un egwyddorion a gweithdrefnau craidd ar gyfer pob
arolygiad, a chymhwyso’r un safonau a meini prawf i’r dystiolaeth a
gasglwn.

trylwyredd Sicrhau bod ein penderfyniadau a’n canfyddiadau yn seiliedig ar
wybodaeth yr ymchwiliwyd iddi a’i gwirio yn drylwyr, gyda llwybr
archwilio priodol.

cyfanrwydd Dangos cyfanrwydd ym mhopeth a wnawn drwy gymhwyso ein
gwerthoedd eraill.

proffesiynoldeb Dangos cymhwysedd proffesiynol, cwrteisi ac ystyriaeth o’r safon uchaf.

gwrthrychedd Bod yn agored wrth ymdrin â phob arolygiad. Ni fyddwn yn caniatáu i
farnau personol ddylanwadu ar ein canfyddiadau. Byddwn yn cofnodi
pethau fel ag y maent.

At ei gilydd, ystyr y rhain yw:

Dangoswn gyfanrwydd, gwrthrychedd a phroffesiynoldeb bob amser ac ym mhob agwedd ar
ein gwaith ac mae ein canfyddiadau yn seiliedig ar wybodaeth yr ymchwiliwyd iddi, ei
gwirio a’i gwerthuso yn drylwyr yn unol â safonau a meini prawf cyson.



ATODIAD 9

RHESTR TERMAU

ACHOS

GWRTHWYNEBUS

NCTA, JOA, JDA (gweler diffiniadau ar wahân) neu achos lle y mae’r
ynadon yn penderfynu bod tystiolaeth annigonol ar gyfer traddodi achos
neillffordd i Lys y Goron

ADOLYGIAD,
cychwynnol, parhaus,
treial diannod ac ati

Y broses lle y bydd Erlynydd y Goron yn penderfynu bod achos a
dderbyniwyd gan yr heddlu yn bodloni ac yn parhau i fodloni’r profion
cyfreithiol ar gyfer erlyniad yn y Cod. Un o swyddogaethau pwysicaf y
CPS

ADOLYGIAD CYN -
TREIAL

Gwrandawiad yn y llys ynadon a gynlluniwyd i ddiffinio’r materion ar
gyfer treial a delio ag unrhyw faterion cyn-treial eraill nad aethpwyd i’r
afael â hwy

ADRAN 9 DEDDF

CYFIAWNDER

TROSEDDOL 1967

Gweithdrefn ar gyfer cyflwyno datganiadau tystion fel y gellir darllen y
dystiolaeth, yn hytrach na bod y tyst yn mynychu yn bersonol

ADRAN 51 DEDDF

TROSEDD AC

ANHREFN 1998

Gweithdrefn ar gyfer ymdrin ag achosion ditiol yn unig drwy broses
llwybr cyflym yn Llys y Goron, sydd bellach yn delio ag achosion o’r
fath o gam cynnar iawn – anfonir y diffynnydd i Lys y Goron gan yr
ynadon

AGWEDD I’W

GWELLA

Gwendid sylweddol sy’n berthnasol i agwedd bwysig ar berfformiad
(weithiau’n cynnwys y camau sy’n angenrheidiol i fynd i’r afael â hyn)

ARFER DA

Agwedd ar berfformiad y mae’r Arolygiaeth nid yn unig yn rhoi
sylwadau cadarnhaol yn ei chylch, ond hefyd yn ystyried ei bod yn cael
ei hadlewyrchu yn y ffordd yr ymdrinnir â gwaith a ddatblygir gan
Ardal, a allai, drwy ei haddasu’n briodol i ddiwallu anghenion lleol,
arwain at gael ei chymeradwyo fel arfer cenedlaethol

ARGYMHELLIAD

Fel arfer caiff hwn ei gyfeirio at unigolyn neu gorff ac mae’n nodi’r
camau sydd angen eu cymryd i fynd i’r afael â gwendid sylweddol sy’n
berthnasol i agwedd bwysig ar berfformiad (h.y. agwedd i’w gwella) y
dylid, ym marn yr Arolygiaeth, rhoi blaenoriaeth uchel iddi

ASIANT
Cyfreithiwr neu fargyfreithiwr nad ydyw wedi’i gyflogi’n uniongyrchol
gan y CPS, ond a gaiff ei gyfarwyddo ganddynt, fel arfer ar sail sesiynol,
i gynrychioli’r erlyniad yn y llys ynadon

BWRDD CYFIAWNDER

TROSEDDOL LLEOL

Prif Swyddogion yr heddlu, y gwasanaeth prawf, y llysoedd, y CPS a’r
Tîm Troseddau Ieuenctid ym mhob ardal cyfiawnder troseddol sy’n
atebol i’r Bwrdd Cyfiawnder Troseddol Cenedlaethol ar gyfer cyflenwi
targedau PSA

CATS - COMPASS,
SCOPE, SYSTEM 36

Systemau TG ar gyfer olrhain achosion a ddefnyddir gan y CPS.
Compass yw’r system gynhwysfawr newydd sydd wrthi’n cael ei
chyflwyno i bob Ardal



COD AR GYFER

ERLYNWYR Y GORON

(Y COD)

Y ddogfen gyhoeddus sy’n nodi’r fframwaith ar gyfer proses gwneud
penderfyniadau yr erlyniad. Mae gan Erlynwyr y Goron b_er y DPP i
bennu achosion a ddirprwyir, ond mae’n rhaid iddynt eu harfer yn unol
â’r Cod a’i ddau brawf – y prawf tystiolaethol a’r prawf budd y cyhoedd.
Dim ond os, yn gyntaf, y bydd digon o dystiolaeth i ddarparu collfarn
realistig ac, yn ail, os bydd yr erlyniad yn ofynnol er budd y cyhoedd y
dylid parhau ag achos

CRYFDERAU  
Gwaith a gyflawnir yn gywir yn ôl safonau proffesiynol priodol h.y.
gwaith da parhaus

CYD-LEOLI
Y CPS a staff yr heddlu yn gweithio gyda’i gilydd mewn uned
weithredol (TU neu CJU), p’un ai yn y CPS neu ar safle’r heddlu – un o
argymhellion adroddiad Glidewell

CYFATHREBU

UNIONGYRCHOL

GYDA DIODDEFWYR

(DCV)

Gweithdrefn newydd lle y mae’r CPS yn ymgynghori’n uniongyrchol â
dioddefwyr troseddau ac yn darparu gwybodaeth iddynt am gynnydd eu
hachos

DADLENNU,
Sylfaenol ac Eilaidd

Mae gan yr erlyniad ddyletswydd i ddadlennu deunydd a gasglwyd yn
ystod yr ymchwiliad i drosedd i’r amddiffyniad, na fwriedir ei
ddefnyddio fel tystiolaeth yn erbyn y diffynnydd, ond a allai fod yn
berthnasol i fater yn yr achos. Ceir dadlennu sylfaenol lle y gallai eitem
danseilio achos yr erlyniad; ceir dadlennu eilaidd lle, ar ôl cyflwyno
datganiad gan yr amddiffyniad, y gallai unrhyw eitem gynorthwyo’r
amddiffyniad hwnnw

DEUNYDD SENSITIF
Unrhyw ddeunydd perthnasol o fewn ffeil ymchwiliadol yr heddlu nad
yw’n rhan o’r achos yn erbyn y diffynnydd, na fyddai ei ddadlennu, o
bosibl, o fudd i’r cyhoedd

DIM ACHOS I’W

GYFLWYNO (NCTA)

Lle y mae’r ynadon yn gwrthod achos ar ôl i dystiolaeth yr erlyniad
ddod i ben oherwydd nad ydynt yn ystyried bod yr erlyniad wedi
cyflwyno achos i’r diffynnydd ymateb iddo

DIRWYN ACHOSION I

BEN

Gollwng achos gan y CPS yn y llys ynadon, boed drwy hysbysiad
ysgrifenedig, tynnu yn ôl, neu beidio â chynnig tystiolaeth yn y llys

EIRIOLYDD YR UWCH

LYS (HCA)
Yn y cyd-destun hwn, cyfreithiwr a gyflogir gan y CPS sydd â hawl i
ymddangos yn Llys y Goron

GLIDEWELL
Adolygiad pellgyrhaeddol o weithrediadau a pholisi’r CPS yn dyddio o
1998 a wnaeth argymhellion ailstrwythuro pwysig e.e. y rhaniad yn 42
Ardal leol a rhaniad pellach yn unedau gweithrediadol -  CJUs a TUs

GWEITHIWR ACHOS
Aelod o staff y CPS sy’n delio â’r broses o gynnal achos yr erlyniad, neu
ei reoli, o dan oruchwyliaeth Erlynydd y Goron ac, yn Llys y Goron, yn
mynychu’r llys i gynorthwyo’r eiriolwr

GWEITHIWR ACHOS

PENODEDIG (DCW)

Uwch weithiwr achos sydd wedi’i hyfforddi i gyflwyno achosion
uniongyrchol ar bleon euog, neu i’w profi lle nad yw’r diffynnydd yn
mynychu’r llys ynadon



GWEITHREDIADAU

PENODEDIG

Mân droseddau y mae’r heddlu a’r llys ynadon yn ymdrin â hwy nad
yw’n ofynnol iddynt gael eu hadolygu neu eu herlyn gan y CPS, oni bai
y cofnodir ple euog

GWRANDAWIAD

CYNTAF CYNNAR

(EFH)

O dan weithdrefnau Narey, un o’r ddau ddosbarth lle y caiff achosion
diannod neu neillfordd eu rhannu. Mae EFH ar gyfer achosion
uniongyrchol lle y rhagwelir ple euog

GWRANDAWIAD

GWEINYDDOL

CYNNAR (EAH)

O dan weithdrefnau Narey, un o’r ddau ddosbarth lle y caiff achosion
diannod neu neillfordd eu rhannu. Mae EAH ar gyfer achosion lle y
rhagwelir ple dieuog

LLYSOEDD NAREY,
ADOLYGIADAU AC

ATI

Gweithdrefn ddiwygiedig ar gyfer ymdrin ag achosion yn y llys ynadon,
wedi’i chynllunio i sicrhau mwy o gyflymder ac effeithlonrwydd

MG6C, MG6D AC

ATI

Ffurflenni a gwblheir gan yr heddlu yn ymwneud â deunydd nas
defnyddiwyd

MONITRO

PERFFORMIAD AR Y

CYD (JPM)

System reoli sy’n casglu ac yn dadansoddi gwybodaeth am agweddau ar
weithgaredd a gynhelir gan yr heddlu a/neu’r CPS, wedi’i anelu at
sicrhau gwelliannau mewn perfformiad

PRAWF BUDD Y

CYHOEDD

Yr ail brawf o dan y Cod – a yw er budd y cyhoedd i erlyn y diffynnydd
hwn ar y cyhuddiad hwn?

PRAWF

TYSTIOLAETHOL

Y prawf cychwynnol o dan y Cod – a oes digon o dystiolaeth i allu
darparu collfarniad ar y dystiolaeth?

PRIF ERLYNYDD Y

GORON (CCP)

Mae un o’r 42 o brif swyddogion sy’n arwain y CPS lleol ym mhob
Ardal, yn fargyfreithiwr neu’n gyfreithiwr. Mae ganddo rywfaint o
hunanreolaeth ond mae’n atebol i Gyfarwyddwr Erlyniadau Cyhoeddus
am berfformiad yr Ardal

RHEOLWR BUSNES

ARDAL (ABM)

Uwch reolwr busnes, nad oes ganddo gymwysterau cyfreithiol, ond sy’n
gyfrifol am gyllid, personél, cynllunio busnes a materion gweithredol
eraill

RHYDDFARN A

GYFARWYDDWYD

GAN FARNWR (JDA)

Lle y bydd y barnwr yn cyfarwyddo’r rheithgor i ddyfarnu bod y
diffynnydd yn ddieuog ar ôl i’r treial ddechrau

RHYDDFARN A

ORCHMYNNWYD GAN

FARNWR (JOA)

Lle y bydd barnwr yn gwrthod achos oherwydd nad yw’r erlyniad wedi
cynnig unrhyw dystiolaeth cyn i’r rheithgor ffurfio

SESIWN Y LLYS Mae dwy sesiwn bob dydd yn y llys ynadon, yn y bore a’r prynhawn

STAFF LEFEL A, B,
C, D, E

Graddau’r CPS sy’n is na’r Uwch Wasanaeth Sifil, o A (staff
gweinyddol) i E (uwch gyfreithwyr neu weinyddwyr)



TARGEDAU

CYTUNDEB

GWASANAETH

CYHOEDDUS (PSA)

Targedau a bennir gan y Llywodraeth ar gyfer y system cyfiawnder
troseddol (CJS), sy’n ymwneud â dod â throseddwyr gerbron y llys a
chodi hyder y cyhoedd yn y CJS

TERFYNAU AMSER YN

Y DDALFA (CTLS)
Y terfyn amser statudol ar gyfer cadw diffynnydd yn y ddalfa tra’n aros
am dreial. Gallai gael ei ymestyn gan y llys mewn rhai amgylchiadau

TÎM RHEOLI ARDAL

(AMT)
Uwch reolwyr cyfreithiol ac uwch reolwyr anghyfreithiol yr Ardal

TQ1 Ffurflen fonitro lle y mae’r heddlu a’r CPS yn asesu amseroldeb ac
ansawdd ffeil yr heddlu fel rhan o ddull monitro perfformiad ar y cyd

TRADDODEB

Gweithdrefn lle y mae diffynnydd mewn achos neillfordd yn cael ei
symud o’r llys ynadon i Lys y Goron i gael treial, fel arfer ar ôl
cyflwyno tystiolaeth yr erlyniad i’r amddiffyniad, ond weithiau ar ôl
ystyried y dystiolaeth gan yr ynadon

TREIAL

ANEFFEITHIOL

Achos a restrir ar gyfer treial a ymleddir na all fynd yn ei flaen pan
drefnwyd iddo ddechrau, am amrywiaeth o resymau posibl, ac y caiff ei
ohirio i ddyddiad hwyrach

TREIAL SY’N

CHWALU

Achos a restrir ar gyfer treial a ymleddir nad yw’n mynd yn ei flaen,
naill ai oherwydd bod y diffynnydd yn newid ei ble i euog, neu yn pledio
am gyhuddiad amgen, neu os na fydd yr erlyniad yn cynnig unrhyw
dystiolaeth

TROSEDDAU

DIANNOD

Troseddau sy’n brofadwy yn y llysoedd ynadon yn unig, e.e. y rhan
fwyaf o droseddau sy’n ymwneud â moduro

TROSEDDAU DITIOL

YN UNIG

Troseddau sy’n brofadwy yn Llys y Goron yn unig, e.e. llofruddiaeth,
trais rhywiol, ysbeiliad

TROSEDDWR IFANC

PARHAUS
Person ifanc a ddedfrydwyd yn flaenorol ar o leiaf tri achlysur gwahanol

TROSEDDAU

NEILLFFORDD

Y troseddau hynny sy’n brofadwy naill ai yn y llys ynadon neu yn Llys y
Goron e.e. lladrata

UNED CYFIAWNDER

TROSEDDOL (CJU)

Uned weithredol y CPS sy’n ymdrin â’r broses o baratoi a chyflwyno
erlyniadau yn y llys ynadon. Argymhellodd adroddiad Glidewell y
dylai’r heddlu a staff y CPS gael eu lleoli gyda’i gilydd a gweithio’n
agos i sicrhau effeithlonrwydd a safonau uwch o ran cyfathrebu a
pharatoi achosion. (Mewn rhai Ardaloedd gelwir uned cymorth
gweinyddiaeth yr heddlu yn CJU)

UNED DREIAL (TU) Uned weithredol y CPS sy’n paratoi achosion ar gyfer Llys y Goron

Y SEFYDLIAD

EWROPEAIDD ER

RHEOLI ANSAWDD

(EFQM)

Fframwaith ar gyfer hunanasesiad a hunanwelliant parhaus. Mae
HMCPSI yn cynnal ei harolygiadau yn erbyn meini prawf y fframwaith
hwn

